
ᐱᓕᕆᐊᖑᔪᒃᓴᑦ ᓯᕗᓪᓕᐅᑎᖃᑦᑕᕐᓂᐊᖅᑕᖏᓪᓗ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ (“NIRB” ᐅᕝᕙᓘᓐᓃᑦ  “ᑲᑎᒪᔩᑦ”) 
ᓴᖅᑭᖅᑎᑕᐅᒋᐊᙵᓚᐅᖅᓯᒪᔪᑦ ᔪᓚᐃ 9, 1996-ᖑᑎᓪᓗᒍ  ᐃᓄᖕᓄᑦ 
ᒐᕙᒪᒋᔭᐅᔪᒃᓴᐅᓪᓗᑎᒃ ᐱᓇᓱᐊᒐᖃᖅᑎᐊᕙᑎᐅᑉ ᐊᑐᖅᑕᐅᓂᖓᑦᑕ ᖃᐅᔨᓴᖅᑕᐅᓂᖏᓐᓂᒃ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ  ᐃᓛᒃᑯᑦ  12 ᐊᖏᕈᑎᑦ ᐃᓄᖕᓄᑦ ᓄᓇᕘᒥ 
ᓄᓇᑖᖅᑐᓄᑦ ᐊᒻᒪᓗ ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ, ᐅᖃᐅᓯᐅᖃᑦᑕᓲᖅ ᓄᓇᕘᒥ 
ᓄᓇᑖᕐᓂᕐᒧᑦ ᐊᖏᕈᑦ (“NLCA” ᐅᕝᕙᓘᓐᓃᑦ  “ᐊᖏᕈᑦ”).  
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ ᓯᕗᓪᓕᐅᔾᔭᐅᖃᑦᑕᕐᓂᐊᖅᑐᑦ ᐅᑯᐊᖑᕗᑦ:  

 1. ᕿᒥᕐᕈᑦᓯᐊᕐᓗᑎᒃ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ ᖃᐅᔨᓇᓱᐊᕐᓗᑎᒃ 
ᖃᐅᔨᒋᐊᖅᑕᐅᒋᐊᒃᑲᓐᓂᕆᐊᖃᕐᓂᐊᕐᓂᖏᓐᓂᒃ;  

 2. ᖃᐅᔨᓇᓱᐊᕐᓗᑎᒃ ᖃᓄᑎᒋ ᓄᓇᓕᐅᑉ ᐊᕕᒃᑐᖅᓯᒪᐅᕐᓂᖓᓐᓃᑦᑐᖅ 
ᐊᒃᑐᖅᑕᐅᓯᒪᖃᓯᐅᔾᔭᐅᓂᖃᖅᑎᒋᓇᔭᕆᐊᖓᓐᓂᒃ ᐱᓕᕆᐊᕆᔭᐅᓂᐊᖅᑐᒧᑦ;  

 3. ᖃᐅᔨᒋᐊᒃᑲᓐᓂᖃᑦᑕᕐᓗᑎᒃ ᐆᒪᔪᓐᓇᖅᑐᓕᒫᓂᒃ ᐊᒻᒪᓗ ᐃᓄᖕᓂᒡᓗ -
ᐱᕙᓪᓕᐊᔾᔪᑕᐅᔪᓐᓇᖅᑐᓄᓪᓗ ᐊᒃᑐᖅᑕᐅᓯᒪᖃᓯᐅᔾᔭᐅᓕᕈᓐᓇᖅᑐᓂᒃ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ;  

 4. ᐃᓱᒪᒃᓴᖅᓯᐅᕈᑎᖃᖃᑦᑕᕐᓂᐊᕐᓗᑎᒃ, ᖃᐅᔨᒋᐊᕈᑎᒋᒃᑲᓐᓂᖅᑕᒥᖕᓂᒃ ᒪᓕᒡᓗᑎᒃ, 
ᑕᒪᒃᑯᐊ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᑦ ᑲᔪᓯᑎᑕᐅᓂᐊᕆᐊᖏᓐᓄᑦ, 
ᑲᔪᓯᑎᑕᐅᓂᐊᕈᑎᒡᓗ, ᖃᓄᐃᑦᑐᑎᓂᒃ ᒪᓕᒋᐊᖃᕐᓂᐊᕐᒪᖔᑕ ᑐᒃᓯᖅᑑᑎᓖᑦ, 
ᐃᓱᒪᒃᓴᖅᓯᐅᕈᑎᒋᔭᕐᒥᖕᓂᒡᓗ ᐅᖃᐅᓯᖃᕐᓗᑎᒃ ᒥᓂᔅᑕᒧᑦ; ᐊᒻᒪᓗ  

 5. ᓇᐅᑦᓯᖅᑐᖅᐸᒡᓗᑎᒃ ᐱᓕᕆᐊᕆᔭᐅᔪᓂᒃ ᐊᑐᐊᒐᓕᐊᖑᓯᒪᔪᑦ ᓄᓇᕘᒥ ᓄᓇᑖᕐᓂᕐᒧᑦ 
ᐊᖏᕈᑎᒥ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑦᑎᒍᑦ ᒪᓕᒡᓗᑎᒃ.  

 
ᐱᓇᓱᐊᒐᕆᔭᕆᐊᖃᖅᑕᒥᖕᓂᒃ ᐱᓕᕆᐊᖃᖅᑎᓪᓗᒋᑦ, ᑖᒃᑯᐊᖓ ᓯᕗᓪᓕᐅᔾᔭᐅᖃᑦᑕᕐᓂᐊᖅᑐᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᖃᖓᑐᐃᓐᓇᑦᓯᐊᖅ ᓴᐳᔾᔨᓯᒪᖃᑦᑕᕆᐊᖃᕐᓂᐊᖅᑐᑦ ᐊᒻᒪᓗ 
ᓴᖅᑭᔮᖅᑎᑦᓯᒋᐊᒃᑲᓐᓂᖃᑦᑕᕆᐊᖃᕆᓪᓗᑎᒡᓗ ᑐᓴᐅᒪᑎᑦᓯᒃᑲᐃᖃᑦᑕᕐᓂᒃᑯᑦ ᒫᓐᓇᒧᑦ 
ᓯᕗᓂᒃᓴᒧᓪᓗ ᐃᓅᓯᖃᑦᓯᐊᖃᑦᑕᕈᓐᓇᖁᓪᓗᒋᑦ ᐃᓄᐃᑦ ᐊᒻᒪᓗ ᓄᓇᓕᒋᔭᐅᔪᓪᓗ 
ᓄᓇᕘᖅᑖᕐᕕᐅᓯᒪᔫᑉ ᐃᓗᐊᓃᑦᑐᑦ, ᐊᒻᒪᓗ ᐆᒪᔪᓐᓇᖅᑐᓕᒫᖅᑕᓕᒃ 
ᑕᒪᒃᑭᐅᒪᑦᓯᐊᕈᓐᓇᖃᑦᑕᖁᓪᓗᒍᓗ ᓄᓇᕘᖅᑖᕐᕕᐅᓯᒪᔫᑉ ᐃᓗᐊᓃᑦᑐᖅ.  ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᑦᑕᐅᖅ ᐃᓱᒪᒃᓴᖅᓯᐅᕈᑎᖃᖃᓯᐅᔾᔨᖃᑦᑕᕆᐊᖃᕐᓂᐊᖅᐳᖅ 
ᐃᓅᓯᖃᑦᓯᐊᖃᑕᐅᔭᕆᐊᖃᕐᓂᐊᕐᓂᖏᑦᑕᐅᖅ ᑲᓇᑕᒥᐅᖃᑎᒋᔭᖏᑦ ᓄᓇᕘᖅᑖᕐᕕᐅᖃᑕᐅᓯᒪᔫᑉ 
ᓯᓚᑖᓃᕐᒥᐅᑕᐃᑦ.    

ᐱᒋᐊᕐᓂᖓ ᐱᓕᕆᔾᔪᓯᓄᑦ ᒪᓕᒃᑕᐅᔪᒃᓴᑦ  

ᐅᑯᐊ ᐱᓕᕆᔾᔪᓯᓄᑦ ᒪᓕᒃᑕᐅᔪᒃᓴᑦ (“ᒪᓕᒃᑕᐅᔪᒃᓴᑦ”) ᐋᖅᑭᒃᓱᖅᑕᐅᓯᒪᔪᑦ ᓄᓇᑖᕐᓂᕐᒥᑦ 
ᐊᖏᕈᑎᓃᑦᑐᑦ ᐃᓚᖓᓃᑦᑐᖅ 12.2.23 ᐊᒻᒪᓗ 12.2.24 ᒪᓕᒃᓱᒋᒃ: 
 

12.2.23 ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ, ᐅᖃᖃᑎᖃᖃᑦᑕᓚᐅᕐᓗᑎᒃ,  
ᐋᖅᑭᒃᓱᐃᖃᑎᒌᒡᓗᑎᒃ ᑎᑎᕋᕈᓐᓇᖅᑐᑦ ᐸᐃᓛᒃᓴᓂᒃ ᐊᒻᒪᓗ ᐱᓕᕆᔾᔪᓯᓄᑦ 
ᒪᓕᒃᑕᐅᔪᒃᓴᓕᐅᕐᓗᑎᒡᓗ ᐅᑯᓄᙵ ᐱᔾᔪᑎᖃᖅᑐᓂᒃ: 
(a) ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐅᖃᕐᓂᖅ ᑲᑎᒪᖃᑎᒌᖕᓂᐊᕐᓂᖏᓐᓂᒃ;  
(b) ᐃᓕᖁᓯᖃᖃᑦᑕᕆᐊᖃᕐᓂᖏᓐᓂᒃ ᑲᑎᒪᔩᑦ ᑲᑎᒪᑎᓪᓗᒋᑦ ᐃᓚᖃᓯᐅᑎᓗᒍ ᑲᑎᒪᔪᓄᑦ 

ᐅᐸᒍᑎᖃᖃᑦᑕᕆᐊᖃᕐᓂᖅ ᐊᒻᒪᓗ ᑕᓚᐴᑎᒃᑯᓪᓗ ᑲᑎᒪᖃᑕᐅᖃᑦᑕᕆᐊᖃᕐᓂᐊᕐᓂᖅ 
ᐊᔾᔨᒐᓚᖏᓐᓂᒡᓘᓐᓃᑦ ᑲᑎᒪᖃᑎᒋᒍᑕᐅᔪᓐᓇᖅᑐᓂᒃ; 

(c) ᐋᖅᑭᒃᓯᓂᖅ ᑲᑎᒪᔨᕋᓛᖑᑲᐃᓐᓇᖃᑦᑕᕐᓂᐊᖅᑐᓂᒃ ᐊᒻᒪᓗ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒡᓗ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ, ᐊᒻᒪᓗ 
ᐋᖅᑭᒃᓱᐃᓂᕐᓗ ᖃᑦᓯᐅᔭᕆᐊᖃᖃᑦᑕᕆᐊᖃᕐᓂᐊᕐᒪᖔᑕ ᑲᑎᒪᔩᑦ 
ᑲᑎᒪᔭᕆᐊᖃᖅᑎᓪᓗᒋᑦ; 

(d) ᐱᓕᕆᐊᖃᑦᑕᕆᐊᖃᕐᓂᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦᑕ 
ᐱᓕᕆᐊᕆᔭᕆᐊᖃᖅᑕᐃᓂᒃ, ᐊᐅᓚᑦᓯᓂᖅ ᐊᒡᓚᒡᕕᐅᑉ ᐃᓗᐊᓂ 
ᐱᓕᕆᐊᕆᔭᐅᔭᕆᐊᖃᖅᑐᓂᒃ, ᐊᒻᒪᓗ ᐊᖓᔪᖃᐅᑎᖏᑦᑕ ᐃᖅᑲᓇᐃᔭᖅᑏᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦᑕ ᐱᓕᕆᐊᕆᔭᕆᐊᖃᖅᑕᐃᓂᒡᓗ; 

(e) ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ ᑭᒡᒐᖅᑐᐃᓂᐊᕐᓂᕐᒥᑦ ᐊᒻᒪᓗ ᐅᓂᕐᓘᑎᖃᕐᓂᐊᕐᓂᕐᒥᒡᓗ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ; 

(f) ᐱᓕᕆᔾᔪᓯᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᐊᑐᐊᒐᕐᓂᒡᓗ ᑲᑎᑦᓯᓂᐊᕐᓂᕐᒥᑦ 
ᑐᓴᒐᒃᓴᐅᑎᒃᓴᓂᒃ ᐊᒻᒪᓗ ᐊᑐᖅᑕᐅᖔᕈᓐᓇᖅᑐᒃᓴᓂᒡᓗ; 

(g) ᐱᓕᕆᔾᔪᑎᒃᓴᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ  ᓴᖅᑭᖅᑎᑕᐅᔪᒃᓴᓂᒡᓗ ᐃᓄᐃᑦ 
ᑲᑎᒪᑎᑕᐅᑎᓪᓗᒋᑦ ᑲᑎᒪᑎᑕᐅᕕᖕᒥ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᓵᖓᓐᓄᑦ 
ᐅᕝᕙᓘᓐᓃᑦ ᑲᑎᒪᔩᓄᓪᓘᓐᓃᑦ; 

(h) ᐋᖅᑭᒃᓯᓂᖅ ᐊᑐᐊᒐᒃᓴᓂᒃ ᐸᕐᓇᐅᑕᐅᔪᖅᑕᖃᕐᓂᐊᖅᑎᓪᓗᒍ ᐊᑐᖅᑕᐅᔪᒃᓴᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᖑᓂᐊᖅᑐᒧᑦ; ᐊᒻᒪᓗ 

(i) ᖃᖓᑐᐃᓐᓇᕐᓗ, ᐃᓕᖁᓰᕆᔭᐅᖃᑦᑕᕐᓂᐊᖅᑐᑦ ᖃᓄᐃᑦᑐᑐᐃᓐᓇᖅ 
ᐱᓕᕆᐊᕆᔭᐅᔪᒃᓴᖅᑕᖃᓕᕋᐃᒃᐸᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐅᕝᕙᓘᓐᓃᑦ 
ᓵᖓᓐᓃᑦᑐᖅᑕᖃᓕᕌᖓᓪᓘᓐᓃᑦ..   

 
 

12.2.24 ᐋᖅᑭᒃᓱᐃᑎᓪᓗᒋᑦ ᒪᓕᒐᕋᓛᒃᓴᒥᖕᓂᒃ ᐱᓕᕆᔾᔪᓯᓄᑦ ᒪᓕᒃᑕᐅᔪᒃᓴᓕᐅᓕᕈᑎᒡᓗ 
ᐃᓄᖕᓂᒃ ᑲᑎᒪᑎᑦᓯᒃᑲᐃᓂᐊᖅᑎᓪᓗᒋᑦ, ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐃᒪᐃᓕᐅᕐᓂᐊᖅᐳᑦ: 
(a) ᐃᓄᐃᑦ ᐃᓕᖁᓯᑐᖃᖏᑦ ᐃᖅᑲᖅᑐᐃᔾᔪᑎᒋᕙᓚᐅᖅᑕᖏᑦ ᒪᓕᒡᓗᒋᑦ 

ᓴᖅᑭᖅᑎᑦᓯᔭᕆᐊᖃᖅᑐᓕᕆᓂᓕᕌᖓᑦ ᐊᒻᒪᓗ ᐱᓕᕆᔾᔪᓯᓂᒃᑯᑦ ᐊᔾᔨᒌᒃᑎᑦᓯᓗᑎᒃ, 
ᓴᖅᑭᔮᖅᑎᑦᓯᖃᑦᑕᕐᓗᑎᒡᓗ ᓇᓕᐊᑰᕆᐊᖃᓕᕐᓂᕈᑎᒃ ᒪᓕᖃᑕᐅᑦᓯᐊᕈᓐᓇᕐᓂᐊᕐᓂᕐᒥᑦ 
ᓂᕈᐊᖅᑕᐅᖔᕈᑕᐅᓂᐊᖅᑐᒥᑦ, ᐊᒻᒪᓗ, ᐱᓗᐊᖅᑐᒥᒃ 

(i) ᐱᕕᒃᓴᖃᖅᑎᑦᓯᖃᑦᑕᕐᓗᑎᒃ, ᖃᖓ ᓈᒪᓈᑦᓯᐊᕌᖓᑦ, 
ᓴᖅᑭᖅᑎᑕᐅᔭᕆᐊᖃᖅᑐᓂᒃ ᖃᖓᑐᐃᓐᓇᒃᑯᑦ 

ᓴᖅᑭᖅᑕᐅᔪᓐᓇᖏᑦᑐᕕᓂᐅᒐᓗᐊᓂᒃ ᓴᖅᑎᑕᐅᔪᒃᓴᑦ ᒪᓕᒐᖏᑦᑎᒍᑦ, 
ᐊᒻᒪᓗ 

(ii) ᐃᓄᐃᑦ ᐃᓕᖁᓯᕆᔭᖓᓐᓂᒃ ᓯᕗᓪᓕᐅᑎᑦᓯᖃᑦᑕᕐᓗᑎᒃ ᐅᖃᐅᓯᒃᑯᑦ 
ᑐᓴᐅᒪᖃᑦᑕᐅᑎᒋᕙᖕᓂᕆᔭᖏᓐᓂᒃ 
ᐃᓱᒪᒃᓴᖅᓯᐅᕈᑎᒋᖃᑦᑕᕐᓂᕆᔭᖏᓐᓂᒡᓗ; ᐊᒻᒪᓗ 

(b) ᓇᓕᐊᖕᓂᑐᐃᓐᓇᖅ ᐱᔾᔪᑎᖃᖅᑐᓂᒃ ᑎᒦᑦ ᓯᓚᑖᓃᑦᑐᓂᒃ, ᑕᐃᔭᐅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐃᓚᐅᑎᑦᓯᖃᑦᑕᕐᓗᑎᒃ 

ᐃᓚᖓ I - ᑭᓱᑐᐃᓐᓇᕐᓅᓕᖓᔪᖅ  

1. ᑕᐃᒍᖅᑕᐅᔪᓐᓇᕐᓂᖏᑦ  

1.1 ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᑕᐃᒍᖅᑕᐅᔪᓐᓇᖅᑐᑦ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᑦ ᐱᓕᕆᔾᔪᓯᖏᓐᓄᑦ ᒪᓕᒃᑕᐅᔪᒃᓴᑦ.  

2. ᑐᑭᖏᑦ  

2.1 ᐅᑯᓇᓂ ᒪᓕᒃᑕᐅᔪᒃᓴᓂ:  
 
“ᓱᓕᓂᕋᕈᑦ ᑎᑎᖃᖅ” ᐅᖃᐅᓯᖃᖅᑐᖅ ᑎᑎᕋᖅᓯᒪᔪᖅ ᓱᓕᓂᕋᖅᑕᐅᓯᒪᔪᖅᑕᖃᖅᖢᓂ 
ᐅᖃᐅᓯᐅᓂᑯᕕᓂᕐᓂᒃ ᑎᑎᕋᖅᓯᒪᔪᓂᒃ ᓱᓕᓂᕋᖅᑐᒧᑦ ᐊᖏᖅᑎᑦᓯᔨᐅᑉ  
ᓱᓕᔪᓕᕆᔨᐅᓪᓗ ᓵᖓᓐᓃᖦᖢᓂ.  
 
“ᐊᖏᕈᑦ” ᑐᑭᖃᖅᑐᖅ ᑕᒪᒃᑭᓕᒫᖓ ᐊᖏᕈᑎᑦ ᐃᓄᖕᓄᑦ ᓄᓇᕘᒥ ᓄᓇᑖᖅᑐᓄᑦ ᐊᒻᒪ 
ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ, ᐃᓚᖃᓯᐅᑎᓗᒋᑦ ᐱᒋᐊᕐᓂᖓᓐᓂᒃ ᐅᖃᐅᓯᐅᔪᑦ 
ᐊᒻᒪᓗ ᐅᐃᒍᖏᓪᓗ,  ᐊᑎᓕᐅᖅᑕᐅᔪᔪᖅ ᐃᖃᓗᐃᓂ, ᓄᓇᑦᓯᐊᖅᒥ, ᒪᐃ 25, 
1993-ᖑᑎᓪᓗᒍ, ᐋᖅᑭᒋᐊᖅᑕᐅᓯᒪᓪᓗᓂ.  
 
“ᐱᔪᖕᓇᐅᑎᑖᖅᑎᑦᓯᔩᑦ” ᑐᑭᖃᖅᑕᖅᑐᖅ ᒐᕙᒪᒃᑯᑦ ᐱᒃᑯᔾᔨᔩᑦ, ᑎᒃᑯᐊᖅᑕᐅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐊᓯᐊᒍᓪᓘᓐᓂᑦ ᐊᖏᕈᓐᓇᕐᓂᓕᒃ ᑐᓂᓯᔪᓐᓇᖅᑐᖅ  
ᐱᔪᖕᓇᐅᑎᒥᑦ, ᐊᑭᓕᖅᑐᒐᒃᑯᑦ, ᓚᐃᓴᓐᔅᒥᒃ, ᑐᓂᔭᐅᓲᑎᒍᑦ ᐱᔪᓐᓇᕈᒻᒥᒃ, 
ᐊᑭᓕᖅᑐᒐᒃᑯᑦ, ᓚᐃᓴᒥᒃ, ᑐᓂᔭᐅᓲᑎᒍᑦ ᐊᖏᖅᑕᖅ ᓇᖕᒥᓂᓕᖕᓄᑦ 
ᐊᑑᑕᐅᔪᓐᓇᕐᓂᐊᕐᑐᒥᒃ ᐊᐅᓚᑦᓯᒍᑕᐅᔪᓐᓇᓕᕐᓗᓂ ᐱᓕᕆᐊᒃᓴᒧᑦ ᓴᓇᔭᐅᔪᓐᓇᕐᓂᐊᓕᕐᒪᑦ, 
ᐊᐅᓚᑕᐅᔪᓐᓇᕐᓂᐊᓕᕐᒪᓘᓐᓗᓃᑦ ᐊᑕᖏᓪᓗᓂ ᐱᓕᕆᐊᒃᓴᒨᖓᔪᖅ ᑐᒃᓯᕌᖑᓯᒪᔪᒧᑦ. 
ᑕᒪᒃᑯᐊ ᐱᔪᓐᓇᕈᑕᐅᔪᓐᓇᕐᑐᖅᑕᓖᑦ ᐊᒃᑐᐊᓂᖃᕈᓐᓇᖅᑐᑦ ᓄᓇᕗᑦ ᐊᕙᑎᓕᕆᔩᑦ 
ᑲᑎᒪᔨᖏᑦᑕ ᕿᒥᕐᕈᕙᒃᑕᖏᓐᓄᑦ ᐱᕙᓪᓕᐊᑎᑦᓯᕙᓪᓕᐊᔾᔪᑏᑦ. 
 
“ᑲᑎᒪᔩᑦ” (NIRB) ᑐᑭᖃᖅᑕᖅᑐᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐋᖅᑭᒃᑕᐅᓯᒪᔪᖅ ᐃᓄᖕᓄᑦ ᒐᕙᒪᒋᔭᐅᖁᔭᐅᓪᓗᓂ ᒪᓕᒃᓱᒍ ᐃᓚᖓ  12 
ᐊᖏᕈᑎᒦᑦᑐᖅ.  
 
“ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ” (DIO) ᑐᑭᖃᖅᑕᖅᑐᖅ (a) ᑐᙵᕕᒃᑯᑦ, 
ᐅᕝᕙᓗᓐᓂᑦ (b) ᐱᓇᓱᐊᒐᖃᖅᑎᑕᐅᓯᒪᔪᑦ ᐊᖏᕈᑎᒃᑯᑦ, ᓇᓕᐊᑐᐃᓐᓇᖏᑦ 
ᑲᑐᔾᔨᖃᑎᒋᒋᔭᐅᔪᑦ ᑎᒃᑯᐊᖅᑕᐅᓯᒪᔪᑦ ᐊᒋᕈᑦ ᐃᓚᖓᑦᑕ ᐃᓚᖓᓐᓂ 39.1.3-ᒥ  
ᑖᑦᓱᒥᙵ ᐱᓇᓱᐊᒐᖃᖅᑎᑕᐅᓯᒪᓪᓗᓂ. 
 
“ᑎᑎᕋᖅᓯᒪᔪᖅ” ᐃᓚᖃᖅᑐᖅ ᑎᑎᕋᖅᓯᒪᓪᓗᓂ, ᑐᓴᐅᒪᑎᑦᓯᔾᔪᑎᒃᑯᓪᓗ ᐅᕝᕙᓘᓐᓃᑦ 
ᖃᕆᑕᐅᔭᖅᑎᒍᓪᓘᓐᓃᑦ ᓇᕿᑦᑕᖅᓯᒪᔪᑦ ᑎᑎᕋᖅᑕᐅᔪᓐᓇᖅᑐᑦ, ᐊᒻᒪᓗ ᑏᕖᒃᑯᑦ 
ᑕᕐᕆᔮᒃᓴᐃᑦ ᐅᕝᕙᓘᓐᓃᑦ ᓂᐱᓕᐅᖅᓯᒪᔪᓪᓘᓐᓃᑦ.  

"ᐆᒪᔪᓐᓇᖅᑐᓕᒫᑦ ᐆᒪᖏᑦᑑᒐᓗᐊᓪᓘᓐᓃᑦ ᐊᕙᑎᑦᑎᓐᓂ" ᑐᑭᖃᖅᑕᖅᑐᖅ  
ᐱᔾᔪᑎᖃᖅᑐᖅ ᐊᔾᔨᒌᖏᑦᑑᑎᑦ ᐆᒪᔪᑦ ᐆᒪᖏᑦᑐᒐᓗᐊᓄᓪᓘᓐᓃᑦ 
ᐊᕙᑎᒦᖃᑎᒌᒍᓐᓇᕐᓂᖏᑦ.  
 
“ᐃᓐᓇᑐᖃᐅᓕᖅᑐᖅ” ᑐᑭᖃᖅᑐᖅ ᓄᐊᖃᑎᒋᔭᐅᔪᖅ ᐃᓕᑕᕆᔭᐅᓯᒪᓪᓗᓂ 
ᐃᓐᓇᑐᖃᐅᓕᕐᓂᕆᔭᖓ ᓄᐊᖃᑎᒌᒃᑐᑦ ᐃᓕᖁᓯᖃᑎᒌᒋᔭᖓᑦ, ᐱᖅᑯᓯᖏᓪᓗ  
ᒪᓕᒡᓗᒋᒃ.    
  
“ᐊᕙᑎᒥᐅᑕᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ” (EIS) 
ᑕᐃᐅᓲᖅ “ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ 
ᓱᖁᓯᕈᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ ᐅᓂᒃᑳᓕᐊᖅ”” ᐊᖏᕈᑎᒃᑯᑦ, ᑐᑭᖃᖅᑐᖅ 
ᑎᑎᕋᖅᑕᐅᓯᒪᓪᓗᑎᒃ ᖃᐅᔨᓴᖅᑕᐅᓂᑯᕕᓃᑦ ᐊᕙᑎᑦᑎᓐᓃᑦᑐᑦ ᐊᒻᒪᓗ   ᐃᓄᖕᓂᒃ -
ᑮᓇᐅᔭᓕᐅᕈᑕᐅᔪᓐᓚᓇᖅᑐᓄᓪᓗ ᐊᒃᑐᐃᓂᖃᕈᓐᓇᖅᑐᑦ ᐊᒻᒪᓗ ᐊᑐᓕᖁᔭᐅᔪᖅᑎᒍᑦ 
ᐊᑦᑕᓇᕇᒃᑯᑕᐅᔪᓐᓇᕋᔭᖅᑐᑦ ᓇᓕᐊᖕᓄᑐᐃᓐᓇᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓄᑦ 
ᐊᕙᑎᒥᐅᑕᓃᑦᑐᓂᒃ ᐊᒃᑐᐃᓂᖃᓪᓚᕆᖕᓂᐊᖅᑐᕆᔭᐅᔪᓄᑦ, ᐋᖅᑭᒃᓱᖅᑕᐅᓲᖅ 
ᐱᓕᕆᐊᖃᕈᒪᔪᒧᑦ.  
 
“ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᓂᖅ” ᑐᑭᖃᖅᑐᖅ ᐃᓄᒋᐊᒃᑎᓪᓗᒍ 
ᑲᑎᒪᑎᑦᓯᒃᑲᐃᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐱᔾᔪᑎᒋᓪᓗᒍ, 
ᐱᒋᐊᖅᑎᑕᐅᔪᒧᓪᓘᓐᓃᑦ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᓂᕐᓘᓐᓃᑦ, ᐊᒻᒪᓗ 
ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᔪᖅᑕᖃᕐᓂᐊᓵᖅᑎᓪᓗᒍ ᑲᑎᒪᑎᑦᓯᓂᖅ, ᐅᖃᐅᓯᒃᑯᑦ 
ᐅᕝᕙᓘᓐᓃᑦ ᑎᑎᖃᑎᒍᓪᓘᓐᓃᑦ ᑲᑎᒪᑎᑕᐅᔪᓐᓇᕐᓂᖃᕈᓐᓇᕐᓗᑎᒃ ᐃᓄᐃᑦ.  
 
“ ᐆᒪᔪᕐᓂᐊᖅᑎᒃᑯᑦ ᒥᑭᒋᐊᕐᓂᐊᖅᑎᒃᑯᓪᓗ ᑲᑐᔾᔨᖃᑎᒌᖏᑦ ” (HTO) ᑐᑭᖃᖅᑐᖅ 
ᑲᑐᔾᔨᖃᑎᒌᒋᔭᐅᔪᖅ ᐅᖃᐅᓯᐅᔪᖅ ᐃᓚᖓᑦᑕ ᐃᓚᖏᖕᓂᒃ 5.7.1-ᒥᑦ 5.7.15-ᒧᑦ 
ᐊᖏᕈᒻᒥ.   
 
“ ᑐᓴᒐᒃᓴᐅᑎᓂᒃ ᑐᒃᓯᖅᑑᑎᖃᕐᓂᖅ” ᑐᑭᖃᖅᑐᖅ ᑎᑎᖃᑎᒍᑦ ᑐᒃᓯᖅᑑᑎᖃᕐᓂᖅ 
ᑐᓴᒐᒃᓴᐅᑎᒃᓴᓂᒃ ᐅᕝᕙᓘᓐᓃᑦ ᑐᓴᐅᒪᔭᐅᒋᐊᒃᑲᓐᓂᕈᑎᓂᒡᓘᓐᓃᑦ 
ᑲᑎᒪᔨᓃᖔᖅᓯᒪᓪᓗᓂ, ᐅᕝᕙᓘᓐᓃᑦ ᑎᒥᒋᔭᐅᔪᒥᑦ ᐊᓯᐊᓄᑦ ᑎᒥᒋᔭᐅᔪᒧᓪᓘᓐᓃᑦ.  
 
“ᐃᓄᒃ ᑎᒦᑦ ᓯᓚᑖᓃᑦᑐᖅ” ᑐᑭᖃᖅᑐᖅ ᑭᓇᑐᐃᓐᓇᖅ ᑕᐃᒍᖅᑕᐅᔪᓐᓇᓂᓕᒃ 
ᑲᑎᒪᔨᓄᑦ  ᑎᒦᑦ ᓯᓚᑖᓃᑦᑐᖅ  ᒪᓕᒃᑕᐅᔪᒃᓴᓕᐊᖑᓯᒪᔪᖅ ᓈᓴᐅᑎᖃᖅᑐᖅ 22.3-
ᒪᓕᒡᓗᒍ. ᐊᑎᓕᐅᕐᕕᒃᑯᑦ ᐊᑎᓕᐅᖅᓯᒪᔪᖅ ᐅᖃᐅᓯᖃᖅᑎᑕᐅᕕᖃᕈᓐᓇᕐᓂᐊᖅᓱᓂ 
ᐅᖃᐅᓯᖃᖅᑎᑕᐅᕕᒋᓂᐊᖅᑕᖓ ᑎᑭᑦᓯᐊᕆᓗᓂᐅᒃ.  
 
“ᐃᓄᒃᑎᑐᑦ” ᑐᑭᖃᖅᑐᖅ ᖃᓄᐃᑦᑐᑐᐃᓐᓇᒃᑯᑦ ᐃᓄᒃᑎᑑᓕᖅᑑᑕᐅᔪᓐᓇᖅᑐᑦ ᐅᓪᓗᒥ 
ᓄᓇᕘᒥ ᐊᑐᖅᑕᐅᖃᑦᑕᖅᑐᑦ, ᐃᓄᐃᓐᓇᖅᑎᑐᑦ ᐃᓚᖃᓯᐅᑎᓗᒍ.  
 
“ᒥᓂᔅᑕ” ᑭᓯᒥ ᐊᓯᐊᒍᖔᖅ ᑕᐃᒍᖅᑕᐅᖔᖃᑦᑕᕐᓂᕈᓂ, ᑐᑭᖃᖅᑐᖅ  ᒥᓂᔅᑕ 
ᐅᕝᕙᓘᓐᓃᑦ ᓄᓇᕘᒥ ᒐᕙᒪᒋᔭᖓᓐᓂ ᒥᓂᔅᑕᕆᔭᕐᓘᓐᓃᑦ ᒪᓕᒐᖅᑎᒍᑦ 
ᓴᒋᓂᖃᖅᑎᑕᐅᓯᒪᔪᖅ ᑲᔪᓯᒃᑲᐃᑎᑦᓯᔪᓐᓇᕐᕕᖃᖅᑎᑕᐅᓯᒪᓪᓗᓂ 

ᐱᓕᕆᐊᕆᔭᐅᔪᒪᔪᒥᑦ; ᑭᓯᐊᓂᑦᑕᐅᖅ, ᑲᓇᑕᒥ ᓄᓇᕘᒥᓗ ᒐᕙᒪᖏᒃ, ᒪᓕᒐᖅᑎᒍᑦ 
ᓴᙱᓂᖃᖅᑎᑕᐅᕕᒋᔭᕐᒥᑎᒍᒃ, ᐊᑕᐅᓰᓐᓇᕐᒥᑦ  ᒥᓂᔅᑕᕆᔭᕐᒥ ᐃᓚᖓᓐᓂᒃ, 
ᑕᐃᓯᔪᓐᓇᖅᑐᑦ ᑲᒪᒋᔭᖃᖅᑎᑦᓯᔪᓐᓇᕋᔭᖅᑐᒥᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ 
ᐊᒻᒪᓗ ᐱᓕᕆᐊᕆᔭᕆᐊᖃᖅᑕᓕᒪᒥᓂᒃ “ᒥᓂᔅᑕᐅᑉ” ᐱᓕᕆᐊᖃᕈᓐᓇᖅᑐᖅ.   
  
“ᐱᒋᐊᖅᑎᑕᖅ” ᑐᑭᖃᖅᑐᖅ ᑎᒥᒋᔭᐅᔪᖅ ᑐᒃᓯᖅᑑᑎᖃᕌᖓᑦ ᐅᖃᐅᔾᔪᐃᒋᐊᕈᒪᓪᓗᑎᒃ 
ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ ᒪᓕᒃᑕᐅᔪᖅᑕᖃᕆᐊᖃᓕᕐᓂᕈᓂ ᐃᓄᖕᓂᒃ 
ᑲᑎᒪᑎᑦᓯᒃᑲᐃᑎᓪᓗᒋᑦ ᑲᑎᒪᑎᓪᓗᒋᓪᓘᓐᓃᑦ ᐅᕝᕙᓘᓐᓃᑦ ᐃᓄᐃᑦ 
ᑲᑎᒪᑎᑕᐅᕐᓂᐊᖅᑎᓪᓗᒋᓪᓘᓐᓃᑦ.  
 
“ᐅᖃᐅᓯᒃᑯᑦ ᐃᓄᖕᓂᒃ ᑲᑎᒪᑎᑕᐅᓂᖏᑦ” ᑐᑭᖃᖅᑐᖅ ᐃᓄᐃᑦ ᑲᑎᒪᑎᑕᐅᑎᓪᓗᒋᑦ 
ᑎᒥᒋᔭᐅᔪᓪᓗ ᑕᑯᔾᔪᑎᓂᒃᑯᑦ ᑲᑎᒪᖃᑕᐅᑎᓪᓗᒋᓪᓗ ᑲᑎᒪᔩᑦ ᓵᖓᓐᓂ.  
 
“ᑎᒥ” (ᑕᒪᒃᑭᕐᓗᒋᑦ “ᑎᒥᒋᔭᐅᔪᑦ”) ᑐᑭᖃᖅᑐᖅ ᐱᓕᕆᐊᖃᕈᒪᔪᖅ, ᑲᔪᓯᒃᑲᐃᔩᑦ, 
ᐊᒻᒪᓗ ᐃᓄᐃᑦ ᑎᒦᑦ ᓯᓚᑖᓃᑦᑐᑦ.  
 
“ ᑲᑎᒪᔾᔪᑕᐅᔪᒃᓴᖅ ” ᑐᑭᖃᖅᑐᖅ ᑲᑎᒪᔩᑦ ᓵᖓᓐᓂ ᑲᑎᒪᔾᔪᑕᐅᔪᒃᓴᖃᓕᖅᑎᓪᓗᒍ. 
 
“ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔭᖅ” ᑐᑭᖃᖅᑐᖅ ᐱᓕᕆᐊᖃᕈᒪᔪᒥᑦ 
ᓴᓇᔭᐅᔪᒪᔪᖅᑕᖃᖅᑎᓪᓗᒍ, ᐊᐅᓚᑦᓯᔪᒪᔪᖅᑕᖃᖅᑎᓪᓗᒍ,  
ᐋᖅᑮᒋᐊᖅᑐᖃᕈᒪᔪᖅᑕᖃᖅᑎᓪᓗᒍ, ᐅᒃᑯᐊᖅᓯᔪᒪᔪᖅᑕᖃᖅᑎᓪᓗᒍ, 
ᕿᒪᐃᔪᒪᔪᖅᑕᖃᖅᑎᓪᓗᒍ ᐅᕝᕙᓘᓐᓃᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍᓘᓐᓃᑦ, 
ᐅᕝᕙᓘᓐᓃᑦ ᓄᒥᑐᐃᓐᓇᖅ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍᓘᓐᓃᑦ ᐱᓕᕆᐊᖃᕈᒪᔪᖅ 
ᐱᓕᕆᐊᖃᕈᒪᑎᓪᓗᒍ ᓄᓇᕘᒥ ᐊᖏᕕᑎᖃᕐᕕᐅᔫᑉ ᐃᓗᐊᓂ, ᑭᓯᐊᓂᐅᓇᔭᕐᒥᔪᖅᑕᐅᖅ 
ᒪᓕᒡᓗᒋᑦ ᓄᓇᑖᕐᓂᕐᒥᑦ ᐊᖏᕈᑦ ᐃᓚᖓᑦᑕ ᐃᓚᖓᓐᓃᑦᑐᖅ  12.11.1.   
 
“ᐱᓕᕆᐊᖃᕈᒪᔪᖅ”  ᐱᔾᔪᑎᖃᖅᑐᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ, ᑐᑭᖃᖅᑐᖅ 
ᐃᓄᒃ, ᑎᒥᒋᔭᐅᔪᖅ ᐅᕝᕙᓘᓐᓃᑦ ᒐᕙᒪᒃᑯᓐᓂ ᑐᒃᓯᖅᑑᑎᒃᑯᑦ ᐱᓕᕆᐊᖃᕈᒪᔪᖅ.  
 
“ᑎᑎᕋᖅᓯᒪᔪᒃᑯᑦ ᐃᓄᐃᑦ ᑲᑎᒪᑎᑕᐅᓂᖏᑦ” ᑐᑭᖃᖅᑐᖅ ᐃᓄᖕᓂᒃ 
ᑲᑎᒪᑎᑦᓯᒃᑲᐃᓂᖅ ᑎᑎᖃᑎᒍᑦ ᑐᓴᐅᒪᑎᑦᓯᔾᔪᑎᒃᑯᓪᓗ ᐅᕝᕙᓘᓐᓃᑦ 
ᖃᕆᑕᐅᔭᖅᑎᒍᓪᓘᓐᓃᑦ ᓇᕿᑦᑕᖅᓯᒪᔪᑦ ᑎᑎᕋᖅᑕᐅᔪᓐᓇᖅᑐᑦ, ᐊᒻᒪᓗ ᑏᕖᒃᑯᑦ 
ᑕᕐᕆᔮᒃᓴᐃᑦ ᐅᕝᕙᓘᓐᓃᑦ ᓂᐱᓕᐅᖅᓯᒪᔪᓪᓘᓐᓃᑦ.. 
 

3. ᐊᑐᓕᖅᑎᑕᐅᓂᖏᑦ ᒪᓕᒃᑕᐅᔪᒃᓴᑦ  

3.1 ᐅᑯᐊ ᒪᓕᒃᑕᐅᔪᒃᓴᑦ ᐊᑐᕐᓂᖃᕐᓂᐊᖅᑐᑦ ᑕᒪᐃᓐᓄᓕᒫᖅ ᑲᑎᒪᔾᔪᑕᐅᔪᒃᓴᓕᒫᓄᑦ 
ᒪᓕᒡᓗᒍ ᐊᖏᕈᑦ 12 ᐃᓄᖕᓄᑦ ᓄᓇᕘᒥ ᓄᓇᑖᖅᑐᓄᑦ ᐊᒻᒪ ᑯᐃᓐ 
ᑭᒡᒐᖅᑐᖅᑎᖏᓐᓄᑦ ᑲᓇᑕᒥ, ᐃᓚᖓᓐᓃᑦᑐᖅ ᐃᓚᖓ 5: ᖃᐅᔨᓴᕈᑎᖃᕆᐊᒃᑲᓐᓂᕐᓂᖅ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ.   

3.2 ᐅᑯᐊ ᒪᓕᒃᑕᐅᔪᒃᓴᑦ ᐊᑐᕐᓂᖃᖃᑦᑕᔾᔮᖏᓪᓚᑦ ᑲᑎᒪᔾᔪᑕᐅᔪᒃᓴᓕᒫᓄᑦ 
ᐱᓕᕆᐊᕆᔭᐅᖃᑦᑕᕐᓂᐊᖅᑐᓄᑦ ᒪᓕᒡᓗᒍ ᐊᖏᕈᑦ 12 ᐃᓄᖕᓄᑦ ᓄᓇᕘᒥ ᓄᓇᑖᖅᑐᓄᑦ 
ᐊᒻᒪ ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ, ᐃᓚᖓᓐᓃᑦᑐᖅ ᐃᓚᖓ 6: 
ᖃᐅᔨᓴᕈᑎᖃᕆᐊᒃᑲᓐᓂᕐᓂᖅ ᑲᓇᑕᒥ ᐊᕙᑎᓕᕆᓂᕐᒥᑦ ᖃᐅᔨᕐᓂᕐᒥᑦ ᑲᑎᒪᔩᓄᑦ 
ᑭᓯᐊᓂ ᐅᑯᐊ ᒪᓕᒃᑕᐅᔪᒃᓴᑦ ᐊᑐᓕᖅᑎᑕᐅᒻᒪᕆᖕᓂᐊᕐᓂᕈᑎᒃ ᐱᓕᕆᔾᔪᓯᓄᑦ 
ᒪᓕᒃᑕᐅᔪᒃᓴᓕᐊᖑᖁᑎᖏᓐᓄᑦ  ᑲᓇᑕᒥ ᐊᕙᑎᓕᕆᓂᕐᒥᑦ ᖃᐅᔨᕐᓂᕐᒥᑦ ᑲᑎᒪᔩᓄᑦ.      

4. ᑐᑭᓕᐊᕆᔭᐅᓯᒪᓂᖏᑦ ᐊᒻᒪᓗ ᐊᔾᔨᒌᖏᓐᓂᖏᓪᓗ ᒪᓕᒃᑕᐅᔪᒃᓴᓕᐊᖑᓯᒪᔪᑦ 

4.1  ᓇᓕᒨᓕᖓᓗᓂ ᐊᖏᕈᒻᒧᑦ ᐊᒻᒪᓗ ᐊᒥᓱᓄᑦ ᐃᓱᒪᒃᑯᑦ ᐅᒃᐱᕆᔭᐅᔪᓄᑦ 
ᒪᓕᒐᓕᕆᓂᕐᒨᓕᖓᔪᓄᑦ ᐊᒻᒪᓗ ᐱᔾᔪᓯᓕᕆᓂᕐᒥᑦ ᐊᔾᔨᒌᒃᑎᑦᓯᔭᕆᐊᖃᕐᓂᕐᒥᑦ, 
ᑲᑎᒪᔩᑦ ᐃᓱᒪᖅᓱᕐᓗᑎᒃ ᑐᑭᓕᖅᑐᐃᔪᓐᓇᖅᑐᑦ ᐅᑯᓂᙵ ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᓂᒃ 
ᐱᓕᕆᔾᔪᓯᐅᖃᑦᑕᖅᑐᓄᑦ, ᕿᓚᒻᒥᐅᓂᖅᐹᒃᑯᓪᓗ ᑕᐃᒫᑦᓯᐊᖅ ᐃᓄᖕᓂᒃ 
ᑲᑎᒪᑎᑦᓯᒃᑲᐃᖃᑦᑕᕈᓐᓇᖁᓪᓗᒋᑦ ᑲᑎᒪᔩᑦ ᓵᖓᓐᓂ.  

 
4.2  ᓇᒥᑐᐃᓐᓇᖅ ᐱᓕᕆᔾᔪᓯᓂ ᐊᑐᐃᓐᓇᐅᔪᖅᑕᖃᙱᓐᓂᕈᓂ 

ᐃᓚᖃᓯᐅᔾᔭᐅᔭᕆᐊᖃᖅᑐᕕᓂᕐᓂᒃ ᐅᑯᓇᓂ ᐱᓕᕆᔾᔪᓯᓂᕐᒥᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᓂ, ᑲᑎᒪᔩᑦ ᖃᖓᑐᐃᓐᓇᑦᓯᐊᖅ ᐅᖃᕈᓐᓇᖅᑐᑦ ᐱᓕᕆᔾᔪᓯᓄᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᓂᒃ  ᐃᓚᒋᐊᖅᑕᐅᔪᖅᑕᖃᕆᐊᖃᕐᓂᐊᕐᓂᖓᓐᓂᒃᑕᐃᒪᑦᓯᐊᖅ 
ᐊᔾᔨᒋᒃᑎᑦᓯᓂᒃᑯᑦ ᐃᓱᒪᒃᓴᖅᓯᐅᕈᑕᐅᑦᓯᐊᖃᑦᑕᕈᓐᓇᕐᓂᖃᕈᓐᓇᕐᓂᐊᕐᒪᑕ.    

 
4.3 ᑲᑎᒪᔩᑦ, ᐃᓄᖕᓂᒃ ᑲᑎᒪᑎᑦᓯᒃᑲᐃᓂᖏᓐᓂ ᑲᑎᒪᑎᑦᓯᒃᑲᐃᖏᒃᑲᓗᐊᖅᑎᓪᓗᒋᓪᓘᓐᓃᑦ 

ᖃᓄᖅᑑᕈᑎᒃᓴᓂᒃ ᓴᖅᑭᐊᑎᕆᔪᓐᓇᖃᑦᑕᕐᓂᐊᖅᑐᑦ ᐱᓕᕆᔾᔪᓯᓄᑦ ᐱᔾᔪᑎᖃᖅᑐᓂᒃ 
ᑐᓴᐅᒪᖃᑕᐅᔭᕆᐊᖃᖅᑐᓄᑦ ᑐᓴᐅᒪᑎᑦᓯᓗᑎᒃ ᐅᕝᕙᓘᓐᓃᑦ 
ᐊᓯᔾᔨᖅᑐᐃᓂᐊᕐᓂᕈᑎᒡᓘᓐᓃᑦ ᓇᓕᐊᖕᓂᑐᐃᓐᓇᖅ ᐅᑯᓂᙵ 
ᒪᓕᒃᑕᐅᔪᒃᓴᓕᐊᖑᓯᒪᔪᓃᑦᑐᓂᒃ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᖅ 
ᐃᓱᒪᒃᓴᖅᓯᐅᕈᑕᐅᓂᖃᑦᓯᐊᕈᓐᓇᖁᓪᓗᒍ. 

 
4.4 ᑲᑎᒪᔩᑦ, ᑎᒥᒋᔭᕐᒧᑦ ᐱᒋᐊᖅᑎᑕᒃᑯᑦ, ᑐᑭᒧᐊᒋᐊᕈᑎᓂᒃ ᐱᓕᕆᔾᔪᓯᕐᒧᑦ 

ᓴᖅᑭᖅᑎᑦᓯᔪᓐᓇᖅᑐᑦ ᑐᓂᐅᕋᐅᑕᐅᓂᐊᕐᓗᑎᒃ ᐅᕝᕙᓘᓐᓃᑦ ᑕᐃᒫᑦᓯᐊᖅ 
ᓇᓕᒨᓕᖓᑦᓯᐊᕋᓗᐊᕆᐊᖏᑕ ᓇᐅᒃᑯᑐᐃᓐᓇᖅ ᐅᑯᓇᓂ ᒪᓕᒃᑕᐅᔪᒃᓴᓕᐊᖑᓯᒪᔪᓂ 
ᐃᓱᒪᒃᓴᖅᓯᐅᕈᑕᐅᑦᓯᐊᕐᓂᖃᕈᓐᓇᖁᓪᓗᒍ ᐅᖃᐅᓯᐅᔪᖅ.  

 
4.5  ᖃᖓᑐᐃᓐᓇᖅ ᐊᖏᖃᑎᒌᒍᑕᐅᔪᓐᓇᐃᓕᐅᖃᔾᔪᑕᐅᔪᖅᑕᖃᕐᓕᓂᕈᓂ ᓇᓕᐊᖕᓄᑐᐃᓐᓇᖅ 

ᒪᓕᒃᑕᐅᔪᒃᓴᓕᐊᖑᓯᒪᔪᓂ ᐊᒻᒪᓗ ᑐᑭᒧᐊᒋᐊᕈᑎᓄᑦ ᐱᓕᕆᔾᔪᓯᕐᓄᑦ 
ᓴᖅᑭᖅᑎᑕᐅᔪᕕᓂᕐᓂᒃ ᑲᑎᒪᔨᓄᑦ, ᑐᑭᒧᐊᒋᐊᕈᑎᑦ ᐱᓕᕆᔾᔪᓯᓄᑦ 
ᓴᙱᓂᖃᕐᓂᖅᓴᐅᖃᑦᑕᕐᓂᐊᖅᑐᖅ ᒪᓕᒃᑕᐅᔪᒃᓴᓕᐊᒥᐅᖓᓂᒃ. 

  
4.6  ᖃᖓᑐᐃᓐᓇᖅ ᐊᖏᖃᑎᒌᒍᑕᐅᔪᓐᓇᐃᓕᐅᖃᔾᔪᑕᐅᔪᖅᑕᖃᕐᓕᓂᕈᓂ ᓇᓕᐊᖕᓄᑐᐃᓐᓇᖅ 

ᒪᓕᒃᑕᐅᔪᒃᓴᓕᐊᖑᓯᒪᔪᓂ ᐅᕝᕙᓘᓐᓃᑦ ᑐᑭᒧᐊᒋᐊᕈᑎᓄᑦ ᐱᓕᕆᔾᔪᓯᕐᓄᑦ 
ᓴᖅᑭᖅᑎᑕᐅᔪᕕᓂᕐᓂᒃ ᑲᑎᒪᔨᓄᑦ ᐊᒻᒪᓗ ᐊᖏᐊᖏᕈᑎᓪᓗ, ᐊᖏᕈᑎᑦ 
ᓴᙱᓂᖃᕐᓂᖅᓴᐅᖃᑦᑕᕐᓂᐊᖅᑐᖅ ᒪᓕᒃᑕᐅᔪᒃᓴᓕᐊᒥᐅᖓᓂᒃ ᐅᕝᕙᓘᓐᓃᑦ 
ᑐᑭᒧᐊᒋᐊᕈᑎᓄᑦ ᐱᓕᕆᔾᔪᓯᕐᒥᒡᓗ.   

5. ᑎᑎᕋᖅᓯᒪᓂᖏᑦ  

5.1  ᑲᑎᒪᔩᑦ ᑭᓯᐊᓂ ᐊᓯᐊᒍᖔᖅ, ᑕᒪᐃᑕᓕᒫᖅ ᐱᓕᕆᔾᔪᓯᓕᐊᖑᓯᒪᔪᑦ ᐊᒻᒪᓗ 
ᐱᒋᐊᖅᑎᑕᐅᓂᑯᐃᓪᓗ ᐱᓕᕆᐊᕆᔭᐅᖃᑦᑕᕐᓂᐊᖅᐳᑦ ᐃᓄᐃᑦ 
ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑎᑎᕋᖅᓯᒪᖃᑦᑕᕐᓗᑎᒃ.  

6. ᒪᓕᒃᑕᐅᙱᑦᑕᕌᖓᑕ ᒪᓕᒃᑕᐅᔪᒃᓴᓕᐊᖑᓯᒪᔪᑦ  

6.1  ᑎᒥᒋᔭᐅᔪᖅ ᓈᓚᙱᒃᑯᓂ ᐅᑯᓂᙵ ᒪᓕᒃᑕᐅᔪᒃᓴᓕᐊᖑᓯᒪᔪᓂᒃ ᐅᕝᕙᓘᓐᓃᑦ 
ᑐᑭᒧᐊᒋᐊᒃᑲᓐᓂᕈᑕᐅᔪᓐᓇᖅᑐᒥᒡᓘᓐᓃᑦ ᐱᓕᕆᔾᔪᓯᓄᑦ ᑲᑎᒪᔨᓃᖔᖅᓯᒪᔪᒥᑦ, ᑲᑎᒪᔩᑦ 
ᐃᒪᐃᓕᐅᕈᓐᓇᖅᑐᑦ:  

 
(a) ᑲᑎᒪᓂᐅᔪᖅ ᓄᖅᑲᖅᑎᑲᐃᓐᓇᕐᓗᒍ ᐊᑲᐅᒋᔭᖅ ᓴᖅᑭᖅᓯᐊᕆᓗᒍ 

ᒪᓕᒃᑕᐅᓂᐊᕐᓂᕈᓂᓗ; ᐅᕝᕙᓘᓐᓃᑦ  
(b) ᐊᓯᐊᒍᖔᖅᑎᒍᓪᓘᓐᓃᑦ ᐱᓕᕆᐊᕆᓗᒍ ᐊᑲᐅᒋᔭᐅᔪᖅᑎᒍᑦ 

ᐃᓱᒪᒃᓴᖅᓯᐅᕈᑕᐅᓚᐅᑦᓯᐊᖄᖅᑎᓪᓗᒍᓘᓐᓃᑦ.  
 
6.2  ᑲᑎᒪᔩᑦ, ᐃᓄᖕᓂᒃ ᑲᑎᒪᑎᑦᓯᒃᑲᐃᓗᑎᒃ ᑲᑎᒪᑎᑦᓯᒃᑲᐃᖏᒃᑲᓗᐊᖅᑎᓪᓗᒋᓪᓘᓐᓃᑦ, 

ᑐᓂᐅᕋᐃᓂᐊᕐᓗᑎᒃ ᓇᓕᒨᓕᖓᑦᓯᐊᕆᐊᖏᑦᑕ ᓇᓕᐊᑐᐃᓐᓇᖏᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᑦ ᖃᖓᑐᐃᓐᓇᖅ ᐃᓱᒪᒃᓴᖅᓯᐅᑦᓯᐊᕈᓐᓇᖁᓪᓗᒋᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ.  

 
6.3 ᐃᓄᖕᓄᑦ ᑲᑎᒪᔾᔪᑕᐅᔪᖅ ᓱᓕᓂᕋᖅᑕᐅᔭᕆᐊᖃᖏᓚᖅ ᐃᓚᑰᓂᖃᕐᓂᕋᖅᑕᐅᓂᖓ 

ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᑕᐃᒫᑦᓯᐊᖅ ᐋᖅᑭᒃᓯᒪᑦᓯᐊᖏᓐᓂᖃᕈᓂᓘᓐᓃᑦ. 

7. ᐱᒋᐊᖅᑎᑕᑦ 

7.1  ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒥᑦ ᓴᖅᑭᖅᑐᖃᕐᓂᕈᓂ ᑲᑎᒪᔾᔪᑕᐅᔪᖅᑕᖃᖅᑎᓪᓗᒍ, 
ᐅᖃᐅᓯᒃᑯᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᑎᓐᓇᒋᑦ,  ᐅᕝᕙᓘᓐᓃᑦ ᑎᓕᓯᔾᔪᑎᒃᑯᓪᓘᓐᓃᑦ 
ᒪᓕᒃᑕᐅᔭᕆᐊᖃᖅᑐᖃᓕᕐᓂᕈᓂ ᑲᑎᒪᔨᓃᖔᖅᓯᒪᔪᒥᑦ, ᑎᒥᒋᔭᐅᔪᖅ  
ᐃᖏᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒥᑦ ᓴᖅᑭᖅᑎᑦᓯᔪᓐᓇᖅᑐᖅ ᑲᑎᒪᔩᑦ ᓵᖓᓐᓄᑦ 
ᑎᑎᕋᖅᓯᒪᔪᒃᑯᑦ ᐱᒋᐊᖅᑎᑦᓯᔾᔪᑎᒃᑯᑦ ᐊᒻᒪᓗ ᐱᒋᐊᖅᑎᑕᐅᓯᒪᔫᑉ ᐊᔾᔨᐊᓂᒃ 
ᑐᓂᐅᕋᐃᓗᑎᒃ ᑎᒦᑦ ᐊᓯᖏᓐᓄᑦ. 

 
7.2 ᐱᒋᐊᖅᑎᑕᖅ ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ ᓈᓴᐅᑎᓕᒃ 7.1-ᒦᑦᑐᖅ 

ᐃᒪᐃᒋᐊᖃᖅᑐᖅ: 
 

(a) ᑎᑎᕋᖅᓯᒪᔭᕆᐊᓕᒃ; 
(b) ᐅᖃᐅᓯᕆᐊᕐᔪᒡᓗᒍ ᐃᓱᒪᒃᓴᖅᓯᐅᕈᑕᐅᔪᖅ ᐅᕝᕙᓘᓐᓃᑦ ᑎᓕᓯᔾᔪᑎᒃᓴᖅ 

ᓇᓂᔭᐅᓇᓱᐊᖅᑐᖅ, ᑭᓱ ᐱᔾᔪᑎᒋᓪᓗᒍ ᐱᒋᐊᖅᑎᑕᐅᔪᖅᑕᖃᕆᐊᖓᑦ, ᐊᒻᒪᓗ 
ᓴᖅᑭᖅᑎᑕᐅᔪᒪᔪᕐᓗ ᐃᑲᔫᑕᐅᔪᓐᓇᕐᓂᐊᖅᑐᖅ ᐱᒋᐊᖅᑎᑕᕕᓂᕐᒧᑦ; 

(c) ᐃᓚᖃᕐᓗᓂ ᐅᖃᐅᓰᑦ ᑎᑎᕋᖅᓯᒪᔪᑦ ᓱᓕᔾᔪᑕᐅᔪᓐᓇᖅᑐᒥᑦ ᑐᑭᓯᐅᒪᓐᓇᑦᓯᐊᕐᓗᓂ 
ᐊᒻᒪᓗ ᑕᐃᒫᑦᓯᐊᖅ ᐅᖃᖅᓯᒪᓗᑎᒃ ᓱᓕᔪᓂᒃ ᐱᔾᔪᑎᖃᖅᑐᖅ ᐱᒋᐊᖅᑎᑕᕕᓂᕐᒧᑦ; 

(d) ᐃᓚᖃᕐᓗᓂ ᑎᑎᕋᖅᓯᒪᔪᓂᒃ ᐱᔾᔪᑎᖃᖅᑐᓂᒃ ᐱᒋᐊᖅᑎᑕᕕᓂᕐᒧᑦ; ᐊᒻᒪᓗ 
(e) ᑲᑎᒪᔩᑦ ᐅᖃᕈᒪᕗᑦ, ᑎᑎᕋᖅᑕᐅᔭᕆᐊᖃᖅᑐᖅ ᑐᓴᐅᒪᔭᐅᕕᒃᓴᕆᓂᐊᖅᑕᖓᑕᓗ  

ᓴᖅᑭᖅᑎᑕᐅᕕᒃᓴᕆᓂᐊᖅᑕᖓᑕ ᑎᑭᐅᑎᓚᐅᖅᑎᓐᓇᒍ 
ᐱᓕᕆᐊᕆᔭᐅᔭᕆᐊᖃᕐᓂᐊᕐᓂᖓᓐᓂᒃ ᐃᓱᒪᒋᓗᒍ ᖃᖓ ᐱᒋᐊᖅᑎᑕᐅᓚᐅᕐᒫᖔᖅ 
ᑲᑎᒪᓕᖅᑎᓪᓗᒋᑦ..  

 
7.3 ᑎᒥᒋᔭᖅ ᑭᐅᔪᓐᓇᖅᑐᖅ ᐱᒋᐊᖅᑎᑕᐅᔪᕕᓂᕐᒧᑦ ᑎᒥᒋᔭᐅᔪᒧᑦ ᒪᓕᒡᓗᒍ 

ᒪᓕᒃᑕᐅᔪᒃᓴᓕᐊᖑᓯᒪᔪᖅ 7.1 ᑎᑎᕋᕐᓗᑎᒃ ᓴᖅᑭᖅᑎᑦᓯᓗᑎᒡᓗ, ᑲᑎᒪᔨᓄᑦ 
ᐅᖃᐅᔾᔭᐅᒍᓂ, ᑭᐅᔭᕆᐊᓖᑦ.  

 
7.4 ᑎᒥᒋᔭᖅ ᐱᒋᐊᖅᑎᑦᓯᔪᕕᓂᖅ ᑭᐅᔪᓐᓇᖅᑐᖅ ᐱᒋᐊᖅᑎᑕᕕᓂᕐᒥᖕᓄᑦ ᑎᑎᕋᕐᓗᑎᒃ 

ᓴᖅᑭᖅᑎᑦᓯᓗᑎᒡᓗ, ᑲᑎᒪᔨᓄᑦ ᐅᖃᐅᔾᔭᐅᒍᓂ, ᑭᐅᔭᕆᐊᓖᑦ.  
 
7.5 ᑲᑎᒪᔩᑦ ᐅᖃᐅᓯᒃᑯᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᔪᒪᓗᑎᒃ ᐱᒋᐊᖅᑎᑕᖅ ᐱᔾᔪᑎᒋᓪᓗᒍ 

ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ  7.1, ᑲᑎᒪᔩᑦ ᑐᓴᐅᒪᑎᑦᓯᒃᑲᐃᓂᐊᖅᐳᑦ 
ᐃᓄᐃᑦ ᑲᑎᒪᑎᑕᐅᓂᕆᓂᐊᖅᑕᐃᓂᒃ ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ 20.1.  

 
7.6  ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒥᑦ ᓴᖅᑭᖅᑐᖃᕐᓂᕈᓂ ᐅᕝᕙᓘᓐᓃᑦ ᑲᑎᒪᔨᓂᒃ 

ᑎᓕᓯᔾᔪᑎᒥᑦ ᐃᓄᐃᑦ ᑲᑎᒪᑎᑕᐅᓂᖏᓐᓂ, ᑎᒥᒋᔭᖅ ᓴᖅᑭᖅᑎᑦᓯᔪᓐᓇᖅᑐᑦ ᑲᑎᒪᔩᑦ 
ᓵᖓᓐᓄᑦ ᐅᖃᐅᓯᒃᑯᑦ ᐱᒋᐊᖅᑎᑦᓯᓗᑎᒃ.  ᑲᑎᒪᔩᑦ ᐋᖅᑭᒃᓯᔪᓐᓇᖅᑐᑦ ᐅᖃᐅᓯᒃᑯᑦ 
ᐱᒋᐊᖅᑎᑦᓯᔾᔪᑎᒥᑦ ᐱᓕᕆᔾᔪᓰᑦ ᒪᓕᒡᓗᓂᔾᔪᒃ.  

ᐃᓚᖓ II – ᐃᓄᖕᓂᒃ ᑲᑎᒪᑎᑦᓯᒃᑲᐃᒋᐊᕈᑏᑦ  

8. ᑎᑎᖃᖁᑎᓂᒃ ᓴᖅᑭᖅᑎᑦᓯᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ ᐊᒻᒪᓗ 
ᕿᒥᕐᕈᐊᕙᓪᓕᐊᓂᖅ ᐃᓚᖓ 4 -ᑯᑦ ᕿᒥᕐᕈᔾᔪᒻᒥᑦ 

8.1 ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐅᑯᓂᙵ ᐃᓚᖃᕆᐊᖃᖅᑐᖅ ᑐᓴᒐᒃᓴᐅᑎᒃᓴᓂᒃ 
ᐅᖃᐅᓯᐅᔪᓂᒃ ᐃᓚᖓᑦᑕ ᐃᓚᖓᓐᓃᑦᑐᖅ 5 ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐊᑐᐊᒐᖁᑎᖏᓐᓂ 3: ᐊᑐᐊᒐᖅ ᑎᑎᖃᖁᑎᓂᒃ ᓴᖅᑭᖅᑎᑦᓯᓂᖅ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ ᐊᒻᒪᓗ ᕿᒥᕐᕈᐊᕙᓪᓕᐊᓂᕆᓂᐊᖅᑕᖏᓐᓄᓪᓗ 
ᕿᒥᕐᕈᔾᔪᑏᑦ. 
 

8.2 ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᑎᑎᖃᑎᒍᑦ ᓴᖅᑭᖅᑎᑕᐅᔭᕆᐊᖃᖅᑐᖅ 
ᑎᑎᕋᖅᓯᒪᓗᑎᒃ ᐊᒻᒪᓗ ᒪᓕᒡᓗᒋᑦ ᐊᑐᐊᒐᓕᐊᖑᓯᒪᔪᖅ ᐱᓕᕆᔾᔪᓯᓄᑦ ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᑐᐊᒐᖁᑎᖏᓐᓂ 3: ᐊᑐᐊᒐᖅ ᑎᑎᖃᖁᑎᓂᒃ 
ᓴᖅᑭᖅᑎᑦᓯᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ ᐊᒻᒪᓗ 
ᕿᒥᕐᕈᐊᕙᓪᓕᐊᓂᕆᓂᐊᖅᑕᖏᓐᓄᓪᓗ ᕿᒥᕐᕈᔾᔪᑏᑦ. 

 
8.3 ᐱᓯᒪᓕᕈᑎᒃ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ ᑎᑎᖃᑎᒍᑦ ᓴᖅᑭᖅᑎᑕᐅᓯᒪᔪᑦ 

ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᒋᑦ, ᑲᑎᒪᔩᑦ ᑐᓴᖅᑎᑦᓯᔭᕆᐊᖃᖅᑐᑦ 
ᐱᓕᕆᐊᖃᕈᒪᔪᒥᑦ ᐊᒻᒪᓗ ᑐᓴᐅᒪᖃᑕᐅᔭᕆᐊᖃᖅᑐᓕᒫᓪᓗ ᑲᔪᓯᒃᑲᐃᖃᑕᐅᓂᐊᖅᑐᓪᓗ 
ᕿᒥᕐᕈᔭᐅᕙᓪᓕᐊᓂᖓᓐᓂᒃ ᑐᒃᓯᖅᑑᑎᖓ ᓄᓇᑖᕐᓂᕐᒥᑦ ᐊᖏᕈᑎᓃᑦᑐᖅ ᐃᓚᖓ 4 
(ᑐᓴᖅᑎᑦᓯᓂᖅ ᐃᓚᖓ 4-ᑯᑦ ᕿᒥᕐᕈᔾᔪᑎᒥᑦ ᕿᒥᕐᕈᓂᖅ). 

 
8.4 ᑲᑎᒪᔩᑦ ᕿᒥᕐᕈᔾᔪᒻᒧᑦ ᐃᓱᒪᒃᓴᖅᓯᐅᕈᑎᖓᑦ ᐊᒻᒪᓗ ᐊᑐᓕᖁᔭᓕᐊᖓᓗ ᒥᓂᔅᑕᒧᑦ 

ᐱᓕᕆᐊᕆᔭᐅᓂᖃᕆᐊᖃᖅᑐᖅ  ᐊᕙᑏᒃ ᒪᕐᕉᒃ ᑕᓪᓕᒪᓪᓗ (45 ᐅᓪᓗᐃᑦ) ᐃᓗᐊᓂ  
ᐱᔭᐅᓯᒪᓕᖅᑳᖅᑎᓪᓗᒍ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᑎᑎᖃᑎᒍᑦ 
ᓴᖅᑭᖅᑎᑕᐅᓯᒪᓕᖅᑐᖅ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᒋᑦ ᑭᓯᒥ: 

 
(a) ᒪᓕᒐᖅᑎᒍᑦ ᓚᐃᓴᓐᔅᑖᖅᑎᑦᓯᔨ ᓚᐃᓴᓐᔅᑖᖅᑎᑦᓯᔭᕆᐊᖃᕐᓂᕈᓂ ᐅᓪᓗᐃᑦ 

ᐃᓱᒪᒃᓴᖅᓯᐅᕈᑕᐅᕕᒋᔭᕆᐊᖃᖅᑕᖓᑦᑕ  ᐋᖅᑭᒃᓱᖅᑕᐅᓯᒪᔫᑉ ᐃᓗᐊᓂ, 
ᓚᐃᓴᓐᔅᑖᖅᑎᑦᓯᔭᕆᐊᖃᕋᔭᖅᐳᖅ ; ᐅᕝᕙᓘᓐᓃᑦ  

(b) ᐊᖏᖅᑕᐅᓗᓂ ᒥᓂᔅᑕᒧᑦ, ᐅᓪᓗᐃᑦ ᐊᕙᑏᒃ ᒪᕐᕉᒃ ᑕᓪᓕᒪᓪᓗ (45) ᐅᓪᓗᐃᑦ 
ᐅᖓᑖᓄᐊᕐᓂᕈᑎᒃ.  

 
8.5 ᑐᓴᖅᑎᑦᓯᔾᔪᑎᒃᑯᑦ ᑐᓴᖅᑎᑦᓯᔭᕆᐊᖃᖅᑐᑦ ᐃᓚᖓ 4-ᑯᑦ ᕿᒥᕐᕈᔭᐅᓂᕆᓂᐊᖅᑕᖓᓐᓄᑦ 

ᖃᓄᖅ ᑎᑎᕋᖅᓯᒪᔪᓂᒃ ᓴᖅᑭᖅᑎᑦᓯᔭᕆᐊᖃᕋᔭᕐᒪᖔᑕ ᐅᖃᐅᓯᓂᒃ ᑎᑎᕋᖅᓯᒪᔪᓂᒃ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓄᑦ ᑲᑎᒪᔨᓄᑦ, ᐃᓚᖃᓯᐅᑎᓗᒋᑦ:  

 
(a) ᐅᖃᐅᓯᒃᓴᓖᑦ ᐅᖃᐅᓯᖃᕐᕕᖃᖅᑎᑕᐅᖃᑦᑕᕐᓂᐊᖅᐳᑦ ᐅᓪᓗᐃᑦ ᐊᕙᑎᑦ ᐊᑕᐅᓯᕐᓗ 

(21) ᑐᓴᒐᒃᓴᖅ ᓴᖅᑭᖅᑎᑕᐅᕕᒋᓚᐅᖅᑕᖓᑦᑕ ᐅᓪᓗᖓ ᐱᒋᐊᕐᕕᒋᓗᒍ, 
ᑭᓯᐊᓂᑦᑕᐅᖅ ᖃᓄᐃᑦᑑᓂᖓ, ᓇᒦᓐᓂᐊᕐᓂᖓᓗ ᐊᒻᒪᓗ ᖃᓄᑎᒋ 
ᐊᖏᓂᖃᖅᑎᒋᓂᐊᕐᒪᖔᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔫᑉ ᐅᓂᒃᑳᕆᔭᐅᓂᖓᓂ 
ᐃᓚᖃᓯᐅᔾᔭᐅᓂᐊᕐᓂᕈᓂᐅᓚᔭᕐᒥᔪᖅᑕᐅᖅ ᐊᒻᒪᓗ ᐊᓯᖏᓪᓗ 

ᐃᓱᒪᒃᓴᖅᓯᐅᖃᓯᐅᔾᔭᐅᔭᕆᐊᖃᕐᓇᓱᒋᔭᖏᑦ ᐊᑐᕐᓂᖃᕐᓂᐊᕋᓱᒋᔭᖏᑦ ᑲᑎᒪᔩᑦ, 
ᑲᑎᒪᔩᑦ ᖃᓄᐃᒃᓴᔾᔮᖏᒻᒥᔪᑦ ᕿᓚᒻᒥᐅᓂᖅᓴᖅ ᐊᑯᓂᐅᓂᖅᓴᕐᓘᓐᓃᑦ 
ᐅᖃᐅᓯᖃᕐᕕᖃᖅᑎᑕᐅᔪᓐᓇᕐᓂᐊᕐᓂᖏᑦ ᐃᓄᖕᓃᖔᖅᑐᑦ ᑎᑎᕋᖅᓯᒪᓂᐊᕐᓂᕈᑎᒃ 
ᐅᖃᐅᓯᕆᔭᐅᔪᒪᔪᓄᑦ  ᑕᒪᓐᓇ ᐅᒃᑯᐃᖔᕈᓐᓇᕐᓂᐊᕐᒥᔪᖅ. 

(b) ᑭᓇᑐᐃᓐᓇᖅ ᑎᑎᖃᑎᒍᑦ ᐅᖃᐅᓯᖃᕈᒪᔪᖅ 
ᐅᖃᐅᓯᖃᕐᕕᖃᖅᑎᑕᐅᕕᖃᖃᑦᑕᕐᓂᐊᕐᒥᔪᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᐱᔾᔪᑎᖃᖅᑐᑦ ᐱᔾᔪᑎᒋᓗᓂᒋᑦ ᐃᓚᖃᓯᐅᔾᔭᐅᖃᑦᑕᕐᓂᐊᕐᒥᒋᓪᓗᑎᒃ  
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᑐᓴᐅᒪᔭᒃᓴᓂᒃ ᑐᓂᐅᕋᖅᑕᐅᖃᑦᑕᖅᑐᑦ 
ᑎᑎᕋᖅᓯᒪᔪᒧᑦ ᐊᖕᒧᑦ.   

(c) ᐱᓕᕆᐊᖃᕈᒪᔪᖅ ᑐᒃᓯᖅᑐᑎᖃᓗᓂ, ᑲᑎᒪᔩᑦ ᑎᑎᕋᖅᓯᒪᔪᒥᑦ ᑲᑎᒪᔨᓄᑦ 
ᑎᑎᕋᖅᑕᕕᓂᕐᓄᑦ ᐅᖃᐅᓯᐅᔪᕕᓂᕐᓂᒃ ᑭᐅᔾᔪᑎᒥᓂᒃ ᑎᑎᕋᕈᓐᓇᖅᑐᖅ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᒥᖕᓄᑦ ᐱᔾᔪᑎᖃᖅᑐᓂᒃ. 

 
8.6 ᑲᑎᒪᔩᑦ ᑐᓴᒐᒃᓴᒥᑦ ᐃᓚᖓ 4-ᑯᑦ ᐱᓕᕆᐊᕆᔪᒪᔭᖓ ᕿᒥᕐᕈᔭᐅᕙᓪᓕᐊᓕᕐᓂᖓᓐᓂᒃ 

ᐊᑐᐃᓐᓇᐅᑎᑦᓯᔭᕆᐊᖃᖅᑐᑦ ᐱᓕᕆᐊᖃᕈᒪᔪᒧᑦ, ᐃᓄᖕᓄᓪᓗ ᐊᒻᒪᓗ 
ᑐᓴᐅᒪᖃᑕᐅᔭᕆᐊᖃᖅᑐᓄᓪᓗ ᐱᓕᕆᐊᕆᔭᐅᔪᒪᔪᒧᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ ᐅᑯᐊ ᐃᓚᖃᓯᐅᑎᓗᒋᑦ: 

 
(a) ᑕᐃᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
(b) ᑲᓇᑕᒥ ᒐᕙᒪᖓᑦᑕ ᐊᕕᒃᑐᖅᓯᒪᐅᕐᓂᖏᑦ, 
(c) ᓄᓇᕘᒥ ᒐᕙᒪᖓᑦᑕ ᐊᕕᒃᑐᖅᓯᒪᐅᕐᓂᖏᑦ, 
(d) ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ,   
(e) ᓄᓇᓖᑦ ᒐᕙᒪᖏᑦ, ᐊᒻᒪᓗ 
(f) ᓄᓇᓕᖕᓂ ᑲᑐᔾᔨᖃᑎᒌᓪᓗ.  

 
8.7 ᑭᓲᓂᐊᕐᓂᖓ, ᓇᒥᓐᓂᐊᕐᓂᖓᓗ ᐊᒻᒪᓗ ᖃᓄᑎᒋ ᐊᖏᓂᖃᖅᑎᒋᓂᐊᕐᒪᖔᕐᓗ 

ᐅᖃᐅᓯᐅᓂᖏᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔫᑉ ᑎᑎᕋᖅᑕᐅᓯᒪᓂᖓᓐᓂ, ᑲᑎᒪᔩᑦ 
ᐊᑐᐃᓐᓇᐅᑎᑦᓯᔪᓐᓇᖅᑐᑦ ᑐᓴᒐᒃᓴᒥᑦ ᐃᓚᖓ 4 ᒪᓕᒡᓗᒍ 
ᕿᒥᕐᕈᔭᐅᕙᓪᓕᐊᓂᕆᓕᖅᑕᖓᓐᓂᒃ ᐅᑯᓄᙵ ᐃᓄᖕᒧᑦ ᐅᕝᕙᓗᓐᓃᑦ 
ᑲᑐᔾᔨᖃᑎᒋᒋᔭᐅᔪᒧᓪᓗ ᑐᓴᐅᒪᖃᑕᐅᔭᕆᐊᖃᖅᑐᓄᑦ ᑐᓂᐅᕋᖅᑕᐅᓂᐊᖅᑐᓄᑦ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐱᔾᔪᑎᒋᓪᓗᒍ: 

 
(a) ᐆᒪᔪᕐᓂᐊᖅᑎᒃᑯᑦ ᒥᑭᒋᐊᖅᑏᓪᓗ ᑲᑐᔾᔨᖃᑎᒌᖏᓐᓄᑦ, 
(b) ᑭᓇᑐᐃᓐᓇᕐᒧᑦ ᓄᓇᕘᒥᐅᖃᑕᐅᔪᒧᑦ, ᐊᒻᒪᓗ 
(c) ᑭᓇᑐᐃᓐᓇᒧᓪᓗ ᐅᕝᕙᓘᓐᓃᑦ ᓇᓕᐊᖕᓄᑐᐃᓐᓇᖅ ᑲᑐᔾᔨᖃᑎᒋᒋᔭᐅᔪᒧᑦ 

ᐱᓕᕆᐊᕆᔭᐅᔪᒧᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ.  
 
8.8  ᐱᓯᒪᓕᕈᑎᒃ ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ 

ᒪᓕᒡᓗᒋᑦ, ᑲᑎᒪᔩᑦ ᑖᑦᓱᒥᙵ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ ᐊᒻᖅᒪᓗ 
ᑐᓴᒐᒃᓴᒥᑦ ᐃᓚᖓ 4-ᑯᑦ ᕿᒥᕐᕈᔭᐅᓕᕐᓂᖓᓄᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐃᓄᖕᓄᑦ ᖃᕆᑕᐅᔭᖅᑎᒍᑦ ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ.  

8.9 ᑲᑎᒪᔩᑦ ᑕᒪᐃᓐᓂᒃ ᑎᑎᕋᖅᑕᐅᓯᒪᔪᕕᓂᕐᓂᒃ ᐊᖏᕈᑎᑦ ᐃᓄᖕᓄᑦ ᓄᓇᕘᒥ 
ᓄᓇᑖᖅᑐᓄᑦ ᐊᒻᒪ ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ    ᑐᒃᓯᖅᑐᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ ᕿᒥᕐᕈᔭᐅᓕᕐᓂᖓᓐᓄᑦ ᐱᔾᔪᑎᖃᖅᑐᓕᒫᓂᒃ ᐃᓚᖓ 4-ᑯᑦ 
ᑎᑎᖃᖁᑎᓄᐊᖅᑕᐅᓯᒪᓕᖅᑐᓂᒃ ᒪᓕᒡᓗᒋᑦ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ. ᐊᒻᒪᓗ ᐊᑐᐃᓐᓚᓇᐅᑎᖃᑦᑕᕐᓗᓂᒋᑦ 
ᐃᓄᖕᓄᑦ ᕿᒥᕐᕈᔭᐅᖃᑦᑕᕈᓐᓇᕐᓂᐊᖁᓪᓗᒋᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐊᒡᓚᒡᕕᐊᓂ ᐃᖅᑲᓇᐃᔭᕐᓇᐅᑎᓪᓗᒍ ᐊᔾᔨᖏᓐᓂᒃ ᐃᓕᓯᓗᑎᒃ ᐃᓄᖕᓄᑦ 
ᖃᕆᑕᐅᔭᖅᑎᒍᑦ ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ.  

 
8.10 ᑎᒥᒋᔭᖅ ᑐᓴᐅᒪᖃᑕᐅᔭᕆᐊᖃᖅᑐᑦ ᑐᓂᐅᕋᖅᑕᐅᖃᑦᑕᖅᑐᑦ ᐊᖕᒧᑦ ᐊᑎᖓ 

ᑎᑎᕋᖅᓯᒪᔪᓃᖃᑕᐅᔪᖅ ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᒥᓄᑦ ᑐᕋᕈᑎᒥᓂᒃ 
ᑲᑎᒪᔨᓄᐊᖅᓯᓯᒪᒍᓂ, ᑲᑎᒪᔩᑦ ᑐᓴᖅᑎᑦᓯᖃᑦᑕᕐᓂᐊᖅᐳᑦ, ᑕᒡᕗᖓ ᖃᕆᑕᐅᔭᖅᑎᒍᑦ 
ᑎᑎᕿᖃᑦᑕᐅᑎᖓᓐᓄᑦ ᑐᕋᕈᑎᖓᓐᓄᑦ ᐊᒻᒪᓗ ᑐᓴᐅᒪᑎᑕᕕᒃᓴᖓ ᓇᓪᓕᐅᓯᒪᓕᕋᖓᑦ, 
ᓄᑖᒥᑦ ᑎᑎᕋᖅᑕᐅᓯᒪᔪᒥᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᓂᒃ 
ᐱᑕᖃᓕᕆᐊᖓᓐᓂᒃ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓂ.   

 

9. ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᒥᒃ (EIS) ᐊᒻᒪᓗ ᐃᓚᖓ 5-ᑯᑦ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᓪᓗ  

 
9.1 ᒥᓂᔅᑕ ᐅᖃᖅᓯᒪᓕᖅᐸᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 

ᖃᐅᔨᓴᕈᑕᐅᒃᑲᓐᓂᕆᐊᖃᕐᓂᐊᕐᓂᖓᓐᓄᑦ ᒪᓕᒡᓗᒍ ᐊᖏᕈᑎᓃᖅᑐᖅ ᐃᓚᖓ 12, 
ᐃᒪᖓᑦᑕ ᐃᓚᖓᓂ 5-ᒦᑦᑐᖅ, ᑲᑎᒪᔩᑦ ᐱᓕᕆᐊᖃᕈᒪᔪᒥᑦ ᑐᓴᖅᑎᑦᓯᓂᐊᖅᐳᑦ 
ᐊᒻᒪᓗ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐱᔾᔪᑎᒋᓪᓗᒍ  
ᑐᓴᐅᒪᖃᑕᐅᔭᕆᐊᖃᖅᑐᐃᓐᓇᐃᓪᓗ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᕿᒥᕐᕈᔭᐅᓕᖅᑎᓪᓗᒍ ᐱᓕᕆᐊᕆᔭᐅᔪᒪᔪᖅ ᑐᒃᓯᖅᑑᑎᒃᑯᑦ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᕐᓂᕆᔭᖓ ᑲᔪᓯᕙᓪᓕᐊᓕᕐᓂᖓᓐᓂᒃ (“ᑐᓴᖅᑎᑦᓯᓂᖅ 
ᐃᓚᖓᑦᑕ ᐃᓚᖓᓐᓂ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᑦ”).  

 
9.2 ᑐᓴᒐᒃᓴᒥᒃ ᐃᓚᖓᑦᑕ ᐃᓚᖓᓐᓂ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᒥ 

ᐃᓗᓕᖃᖃᑦᑕᕐᓂᐊᖅᑐᖅ ᐱᓕᕆᔾᔪᓯᒃᓴᓂᒃ ᖃᐅᔨᓴᕈᑎᖃᕐᓂᕐᒥᑦ ᐱᓕᕆᐊᕆᔭᐅᔪᒪᔪᒧᑦ 
ᐊᒻᒪᓗ ᐊᑐᐊᒐᒃᓴᓪᓚᕆᓕᐅᕐᓂᐊᕐᓂᕐᒧᓪᓗ ᐊᑕᐅᓯᓪᓚᕆᖕᒧᑦ ᑐᕋᖓᔪᓄᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐅᕐᓂᐊᕐᓂᕐᒧᑦ 
ᐊᑐᐊᒐᒃᓴᕆᓂᐊᖅᑕᖏᓐᓄᑦ, ᐃᓚᖃᕐᓗᑎᒃ ᐅᑯᓂᙵ : 
 
(a) ᐱᓕᕆᔾᔪᓯᐅᓂᐊᖅᑐᖅ ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ ᐅᖃᐅᓯᕕᓂᕐᓂᒃ 

ᑎᑎᕋᖅᓯᒪᔪᓂᒃ, ᐊᑐᓕᖁᔭᐅᔪᓪᓗ ᐊᒻᒪᓗ ᐃᑲᔫᑎᒃᓴᐃᑦ 
ᖃᐅᔨᓴᕈᑎᖃᕐᓂᐊᕐᓂᕐᒥᑦ ᐊᒻᒪᓗ ᐋᖅᑭᒃᓱᐃᓂᖅ ᐱᓕᕆᐊᕆᔭᐅᓂᐊᖅᑐᒧᑦ 
ᐊᑕᐅᓯᓗᐊᒧᑦ ᑐᕌᖓᔪᓄᑦ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᒧᑦ 
ᑐᑭᒧᐊᒋᐊᒃᑲᓐᓂᕈᑏᑦ; ᐊᒻᒪᓗ  

(b) ᐱᓕᕆᔾᔪᓯᐅᖃᑦᑕᕐᓂᐊᖅᑐᒥᑦ ᑐᒃᓯᖅᑑᑎᖃᖃᑦᑕᕐᓂᐊᖅᑐᓄᑦ ᐃᓄᒃ ᑎᒦᑦ 
ᓯᓚᑖᓃᑦᑐᓄᑦ ᐃᓚᐅᖃᑕᐅᔪᒪᓂᕋᖅᑐᖃᕌᖓᑦ.    

 
9.3 ᑲᑎᒪᔩᑦ ᑐᓴᒐᒃᓴᒥᒃ ᐃᓚᖓᑦᑕ ᐃᓚᖓᓐᓂ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᒥ 

ᐃᓄᖕᓄᑦ ᖃᕆᑕᐅᔭᖅᑎᒍᑦ ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ. 
 
9.4 ᑲᑎᒪᔩᑦ ᑕᒪᐃᓐᓂᒃ ᑎᑎᕋᖅᑕᐅᓯᒪᔪᕕᓂᕐᓂᒃ ᐊᖏᕈᑎᑦ ᐃᓄᖕᓄᑦ ᓄᓇᕘᒥ 

ᓄᓇᑖᖅᑐᓄᑦ ᐊᒻᒪ ᑯᐃᓐ ᑭᒡᒐᖅᑐᖅᑎᖏᓐᓄᑦ ᑲᓇᑕᒥ    ᑐᒃᓯᖅᑐᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ ᕿᒥᕐᕈᔭᐅᓕᕐᓂᖓᓐᓄᑦ ᐱᔾᔪᑎᖃᖅᑐᓕᒫᓂᒃ ᐃᓚᖓ 5-ᑯᑦ 
ᑎᑎᖃᖁᑎᓄᐊᖅᑕᐅᓯᒪᓕᖅᑐᓂᒃ ᒪᓕᒡᓗᒋᑦ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ. ᐊᒻᒪᓗ ᐊᑐᐃᓐᓚᓇᐅᑎᖃᑦᑕᕐᓗᓂᒋᑦ 
ᐃᓄᖕᓄᑦ ᕿᒥᕐᕈᔭᐅᖃᑦᑕᕈᓐᓇᕐᓂᐊᖁᓪᓗᒋᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᐊᒡᓚᒡᕕᐊᓂ ᐃᖅᑲᓇᐃᔭᕐᓇᐅᑎᓪᓗᒍ ᐊᔾᔨᖏᓐᓂᒃ ᐃᓕᓯᓗᑎᒃ ᐃᓄᖕᓄᑦ 
ᖃᕆᑕᐅᔭᖅᑎᒍᑦ ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᖅᓯᓗᑎᒃ.  

  
 
9.5 ᑎᒥᒋᔭᖅ ᑐᓴᐅᒪᖃᑕᐅᔭᕆᐊᖃᖅᑐᑦ ᑐᓂᐅᕋᖅᑕᐅᖃᑦᑕᖅᑐᑦ ᐊᖕᒧᑦ ᐊᑎᖓ 

ᑎᑎᕋᖅᓯᒪᔪᓃᖃᑕᐅᔪᖅ ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᒥᓄᑦ ᑐᕋᕈᑎᒥᓂᒃ 
ᑲᑎᒪᔨᓄᐊᖅᓯᓯᒪᒍᓂ, ᑲᑎᒪᔩᑦ ᑐᓴᖅᑎᑦᓯᖃᑦᑕᕐᓂᐊᖅᐳᑦ, ᑕᒡᕗᖓ ᖃᕆᑕᐅᔭᖅᑎᒍᑦ 
ᑎᑎᕿᖃᑦᑕᐅᑎᖓᓐᓄᑦ ᑐᕋᕈᑎᖓᓐᓄᑦ ᐊᒻᒪᓗ ᑐᓴᐅᒪᑎᑕᕕᒃᓴᖓ ᓇᓪᓕᐅᓯᒪᓕᕋᖓᑦ, 
ᓄᑖᒥᑦ ᑎᑎᕋᖅᑕᐅᓯᒪᔪᒥᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᓂᒃ 
ᐱᑕᖃᓕᕆᐊᖓᓐᓂᒃ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ 
ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓂ.   

 
9.6 ᑲᑎᒪᔩᑦ ᐃᓄᖕᓂᒃ ᑲᑎᒪᑎᑦᓯᒃᑲᐃᔪᓐᓇᖅᑐᑦ ᐃᓄᒋᐊᒃᑎᓪᓗᒍ ᐊᖏᕈᑎᓃᑦᑐᖅ ᐃᓚᖓ 

5-ᒦᑦᑐᓕᖓᓕᖓᓃᑦᑐᖅ ᒪᓕᒡᓗᒍ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ 
ᓇᓕᐊᖕᓄᑐᐃᓐᓇᖅ ᐱᔾᔪᑎᖃᕐᓂᐊᕈᓂ ᓯᕗᓪᓕᐅᑎᐅᖁᔭᖏᓐᓂᑦᑐᑦ 
ᐱᓕᕆᐊᕆᔭᒃᓴᖏᓐᓂᑦᑐᓪᓗ ᐱᔾᔪᑎᖃᕐᓂᐊᖅᑐᓂᒃ ᑲᑎᒪᔩᑦ ᐊᑲᐅᒃᓴᓕᕐᓂᕋᕈᑎᒃ  
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᔭᕆᐊᖃᕐᓂᐊᕐᓂᖓᓐᓄᑦ.  

 
9.7 ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑲᓕᐊᒥ 

ᐃᓚᖃᓪᓚᕆᒋᐊᖃᖅᑐᖅ ᐃᑭᓐᓂᖅᐹᓂᒃ ᖃᑦᓰᓇᐅᓂᖅᐹᓂᒃ ᐅᓂᒃᑳᓕᐊᖑᓂᐊᖅᑐᒧᑦ 
ᐃᓚᖃᓯᐅᔾᔭᐅᔭᕆᐊᖃᖅᑐᓂᒃᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᑦ 
ᐋᖅᑭᒃᓱᖅᑕᕕᓂᖏᓐᓂᑦᑐᑦ ᐊᑐᐊᒐᖁᑎᖏᓐᓃᑦᑐᑦ  ᒪᓕᒡᓗᒋᑦ 7-ᒦᑦᑐᑦ: ᐊᑐᐊᒐᖅᓴᖅ 
ᐸᕐᓇᐅᓯᐅᓂᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑲᓕᐊᓂᒃ, 
ᐊᒻᒪᓗ ᑐᓴᒐᒃᓴᐅᑎᑕᖃᕆᐊᖃᕐᓂᕐᓗ ᐊᑕᐅᒥᓗᐊᒧᑦ - 
ᐱᓕᕆᐊᕆᔭᐅᓂᐊᖅᑐᖅᑕᖃᖅᑎᓪᓗᒍ  ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑳᓕᐊᒧᑦ ᐊᑐᐊᒐᒃᓴᖏᓐᓄᐊᖅᑕᐅᓂᐊᖅᑐᓄᑦ 
ᐊᑐᐊᒐᒃᓴᓕᐊᕕᓂᖏᓐᓃᑦᑐᐃᓐᓇᕆᐊᖃᖅᑐᓂᒃ.  

9.8 ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑳᓕᐊᖅ  

ᑎᑎᖃᖁᑎᓄᐊᖅᑕᐅᖃᑦᑕᕆᐊᓖᑦ ᑎᑎᖃᖁᑎᓄᐊᖅᓯᓂᕐᒥᑦ ᐱᓕᕆᔾᔪᓰᑦ ᒪᓕᒃᑕᐅᓗᑎᒃ 
ᐊᒻᒪᓗ ᒪᓕᒡᓗᒋᑦ ᐱᓕᕆᔾᔪᓰᑦ ᐋᖅᑭᒃᑕᐅᓯᒪᔪᑦ 7-ᒦᑦᑐᑦ: ᐊᑐᐊᒐᖅᓴᖅ ᐸᕐᓇᐅᓯᐅᓂᖅ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑲᓕᐊᓂᒃ.  

 
9.9 ᐱᓕᕆᐊᖃᕈᒪᔪᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᒥᓂᒃ ᖃᐃᑕᕕᓂᕐᒥᓂᒃ 

ᕿᒥᕐᕈᔭᒃᓴᐅᑎᓪᓗᒍ ᐊᖏᕈᑎᒃᑯᑦ ᐃᓚᖓ 4-ᑯᑦ  ᑐᒃᓯᕋᕈᓐᓇᖅᑐᖅ ᑲᑎᒪᔨᓄᑦ  
ᖃᓄᐃᓐᓇᔭᙱᒻᒪᖔᖅ ᓯᕗᓪᓕᖅᐹᒥᒃ ᑎᑎᕋᖅᑕᐅᓯᒪᓂᕆᓗᓂᐅᒃ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᖑᓗᓂ. ᑐᒃᓯᖅᑑᑎᒋᔭᖓ 
ᑎᑎᕋᖅᓯᒪᔭᕆᐊᓕᒃ, ᐊᑎᓕᐅᕐᓗᓂᐅᒡᓗ ᐱᓕᕆᐊᖃᕈᒪᔫᑉ ᐅᕝᕙᓘᓐᓃᑦ 
ᑭᒡᒐᖅᑐᐃᔨᒋᔭᖓᓄᓪᓘᓐᓃᑦ, ᐊᒻᒪᓗ ᐊᐅᓪᓚᖅᑎᓪᓗᓂᐅᒃ 
ᑎᑎᖃᖁᑎᖏᓐᓄᐊᖅᑕᐅᒃᑲᕐᓗᓂᐅᒡᓗ ᑲᑎᒪᔩᑦ.  

 
9.10 ᑲᑎᒪᔩᑦ ᖃᓄᐃᒃᓴᖏᒃᑯᑎᒃ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 

ᑐᒃᓯᖅᑑᑕᐅᔪᖅᑕᖃᖅᑎᓪᓗᒍ ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ ᓈᓴᐅᑎᓕᒃ 9.9 
ᑐᓴᒐᒃᓴᐅᑎᒃᓴᖃᑦᓯᐊᑐᐊᕈᓂ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ 
ᐅᓂᒃᑳᓕᐊᕆᔭᐅᓯᒪᓗᓂ ᐅᑯᐊᓗ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒃᑕᐅᑦᓯᐊᑐᖃᐊᕈᑎᒃ 
ᖃᓄᐃᒃᓴᔾᔮᖏᓪᓚᑦ.  

 
9.10.1 ᐃᓱᒪᒃᓴᖅᓯᐅᕈᑎᖃᓕᕈᑎᒃ ᑖᑦᓱᒧᙵ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᒧᖅ 

ᑐᓴᒐᒃᓴᐅᑎᒃᓴᖃᑦᓯᐊᕋᓗᐊᕆᐊᖓᓐᓂᒃ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᕆᔭᐅᓯᒪᓂᐊᖓᕐᓗᓂᑎᑐᑦ, 
ᑲᑎᒪᔩᑦ ᐅᖃᖃᑎᖃᕈᓐᓇᖅᑐᑦ ᑎᒥᒋᔭᐅᔪᓂᒃ ᑐᓴᐅᒪᖃᑕᐅᔭᕆᐊᖃᖅᑐᓕᒫᑦ 
ᑎᑎᕋᖅᑕᐅᓯᒪᓂᖏᓐᓃᖃᑕᐅᔪᓂᒃ ᑕᐃᒪᐃᓕᖓᑎᓪᓗᒍ 
ᖃᐃᑕᐅᔪᓐᓇᕋᔭᕆᐊᖓᓐᓂᒃ.  

 
9.11 ᐱᓯᒪᓕᕈᑎᒃ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ 

ᐅᓂᒃᑳᓕᐊᕆᔭᐅᓯᒪᔪᒥᑦ, ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᒋᑦ, ᑲᑎᒪᔩᑦ 
ᑐᓴᖅᑎᑦᓯᓂᐊᖅᑯᑦ ᐱᓕᕆᐊᖃᕈᒪᔪᒥᑦ ᐊᒻᒪᓗ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ 
ᑐᓴᐅᒪᖃᑕᐅᔭᕆᐊᓖᑦ ᑭᓱᑐᐃᓐᓇᐃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓂᐊᕋᓱᒋᔭᐅᔪᑦ 
ᐅᓂᒃᑳᓕᐊᒥᑦ (ᑐᓴᖅᑎᑦᓯᓂᖅ ᐃᓚᖓ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᑦ).   

 
 
9.12 ᑐᓴᖅᑎᑦᓯᔾᔪᑦ ᐃᓚᖓ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᖅ ᑐᒃᓯᖅᑑᑎᒃᑯᑦ       

ᐱᓕᕆᐊᕆᔭᐅᔪᒪᔫᑉ ᒥᒃᓵᓄᑦ ᐱᔾᔪᑎᓕᒃ ᐃᓕᔭᐅᓂᐊᖅᑐᖅ ᓄᓇᕘᒥ        
ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓄᑦ ᖃᕆᑕᐅᔭᖅᑎᒍᑦ  

      ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᐊᑕᐅᓗᓂ. 

10. ᑎᑎᕋᖅᓯᒪᔪᓂᒃ ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ  

10.1  ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ 10.1.1, ᑎᑎᕋᖅᓯᒪᔪᖅ 
ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᔪᓐᓇᖅᑐᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᒡᓚᒡᕕᐊᓂ 

ᑎᑎᕋᕐᕕᐊᓂ ᐃᓄᒃ ᓇᖕᒥᓂᖅ ᐋᑦᓯᓗᓂ, ᑎᑎᖃᖅᓯᐅᕐᕕᒃᑯᑦ, ᖃᕆᑕᐅᔭᖅᑎᒍᑦ, 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᖃᐃᑕᐅᔪᓐᓇᕐᓂᕈᓂ ᑲᑎᒪᔨᓄᑦ ᑲᑎᒪᔩᑦ ᐅᖃᐅᓯᖏᑦ 
ᒪᓕᒃᑕᐅᓗᑎᒃ.  

  
10.1.1 ᑕᒪᒃᑯᐊ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᑦ 

ᐅᓂᒃᑳᓕᐊᕐᓘᓐᓃᑦ, ᐅᕝᕙᓘᓐᓃᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᐱᓕᕆᐊᕆᔭᐅᔪᒪᔪᓪᓘᓐᓃᑦ ᑐᓴᒐᒃᓴᐅᑎᖃᕐᕕᓄᐊᖅᑕᐅᔪᑦ ᒪᓕᒡᓗᒍ 
ᒪᓕᒃᑕᐅᔪᒃᓴᓕᐊᖑᓯᒪᔪᖅ 9.9, ᐃᓚᖃᓯᐅᑎᓗᒋᑦ ᑎᑎᕋᖅᓯᒪᔪᑦ 
ᐃᓚᙵᖅᑕᐅᓯᒪᓕᖅᑐᑦ ᐃᓚᖃᓯᐅᔾᔭᐅᓂᐊᖅᑐᕆᔭᐅᓯᒪᔪᑦ ᐊᒻᒪᓗ 
ᐃᓚᒋᐊᖁᑏᓪᓗ, ᖃᕆᑕᐅᔭᖅᑎᒍᑦ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᖃᑦᑕᔾᔮᖏᑦᑐᑦ.   

 
10.2 ᑎᑎᕋᖅᓯᒪᔪᖅ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᔪᖅ ᑲᑎᒪᔩᑦ ᑐᓴᒐᒃᓴᐅᑎᖃᕐᕕᖓᓐᓄᑦ 

ᐃᓱᒪᒋᔭᐅᖃᑦᑕᕐᓂᐊᖅᑐᖅ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓯᒪᓕᖅᑐᖅ ᑲᑎᒪᔨᓄᑦ 
ᐱᔭᐅᓯᒪᓕᕈᓂ, ᑭᓯᐊᓂ ᐱᔭᐅᓯᒪᓕᕈᓂ ᑲᑎᒪᔩᑦ ᐃᖅᑲᓇᐃᔭᕐᕕᖓᑦᑕ 
ᐃᖅᑲᓇᐃᔭᖅᑎᖏᑦᑕ ᐊᒡᓚᒡᕕᖕᓄᐊᖅᑕᐅᓐᓂᕈᓂ ᐃᑲᕐᕋᓕᐅᕐᕕᒋᖃᑦᑕᖅᑕᖏᑦᑕ 
ᐅᖓᑖᓄᐊᖅᓯᒪᓕᖅᑎᓪᓗᒍ, ᖃᐃᑕᐅᕕᒋᔭᕆᐊᖃᖅᑕᖏᑦᑕ ᐅᖓᑖᓂ ᖃᐃᑕᐅᓂᑯᐃᑦ 
ᐃᒫᒃ ᐃᓱᒪᒋᔭᐅᖃᑦᑕᕐᓂᐊᖅᑐᑦ ᖃᐅᑎᓪᓗᒍ ᑐᓴᒐᒃᓴᐅᑎᖃᕐᕕᓄᐊᖅᑕᐅᓯᒪᓕᖅᑐᑎᑐᑦ..  

 
10.3 ᑎᒥᒋᔭᖅ ᑎᑎᖃᒥᑦ ᑐᓴᒐᒃᓴᐅᑎᒃᓴᖃᕐᕕᖕᒧᐊᖅᓯᔪᒪᔪᖅ ᑐᓴᒐᒃᓴᐅᑎᖃᕐᕕᖕᒧᐊᖅᓯᓂᐅᑉ 

ᖃᐃᑦᓯᕕᒋᔭᕆᐊᖃᖅᑕᖓᑦᑕ ᐅᖓᑖᓄᐊᖅᓯᒪᑎᓪᓗᒍ ᐊᐱᕆᔪᓐᓇᖅᑐᖅ ᑲᑎᒪᔨᓄᑦ 
ᑐᓴᒐᒃᓴᐅᑎᖃᕐᕕᖕᒧᐊᖅᓯᔪᓐᓇᕋᔭᕆᐊᒥᓂᒃ ᖃᐃᑦᓯᕕᒋᔭᕆᐊᖃᖅᑕᖓᑦᑕ ᐅᖓᑖᓂ. 
ᑲᑎᒪᔩᑦ ᐊᖏᑐᐃᓐᓇᕆᐊᓖᑦ ᐃᓱᐊᕆᔭᒥᓂᒃ ᒪᓕᒡᓗᑎᒃ. 

 
10.4 ᑲᑎᒪᔩᑦ ᑎᑎᕋᖅᑕᐅᓯᒪᔪᑦ ᐊᑕᐅᓯᐅᙱᑦᑐᒥᑦ ᐊᔾᔨᓕᐅᖅᓯᒪᓂᕆᔭᖏᓐᓂᒃ 

ᐱᑎᑕᐅᑐᐃᓐᓴᕈᒪᔭᕆᐊᖃᖅᑐᑦ ᐊᒻᒪ ᑲᑎᒪᔩᑦ ᐊᒡᓚᒡᕕᐊᓄᑦ ᐋᑕᐅᔭᕆᐊᖃᕋᔭᖅᓱᑎᒃ 
ᑐᓴᒐᒃᓴᐅᑎᖃᕐᕕᖕᒧᐊᖅᓯᕝᕕᐅᔭᕿᐊᓕᐅᑉ  ᐅᓪᓗᖓᓂ. T 

 
10.5 ᑲᑎᒪᔩᑦ ᑕᒪᐃᓐᓂᒃ ᐅᕝᕙᓘᓐᓃᑦ ᐃᓚᖓᓐᓂᒡᓘᓐᓃᑦ ᑎᑎᕋᖅᓯᒪᔪᑉ 

ᑐᓴᒐᒃᓴᐅᑎᖃᕐᕕᖕᒧᐊᖅᑕᐅᓯᒪᔪᒥᒃ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᑐᑦ 
ᖃᐅᔨᒋᐊᖅᑕᐅᖁᔨᓗᓂᒋᑦ.  

 
10.6  ᑲᑎᒪᔩᑦ ᐅᖃᐅᔾᔨᔪᓐᓇᖅᑐᑦ ᑎᑎᕋᖅᓯᒪᔫᑉ ᐱᒋᐊᕐᓂᒻᒪᕆᐊᑕ ᑎᑎᕋᖅᓯᒪᓂᕆᔭᖓᓐᓂᒃ 

ᑲᑎᒪᔩᑦ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓂᐊᖅᑐᒥᑦ ᐃᓄᒃᑎᑑᓕᖅᑐᐃᖁᔨᓗᑎᒃ  
ᐅᕝᕙᓘᓐᓃᑦ ᐅᖃᐅᓰᑦ ᐊᓯᖏᑦᑎᑐᓪᓘᓐᓃᑦ ᑎᑎᕋᖅᑕᐅᖁᔨᓗᑎᒃ ᑎᒥᒋᔭᐅᔪᒥᑦ 
ᐅᖃᐅᔾᔨᔪᓐᓇᖅᑐᑦ ᖃᖓᐅᓗ ᖃᐃᑕᐅᔭᕆᐊᖃᕐᓂᐊᕐᒪᖔᑕ ᑲᑎᒪᔨᓄᑦ ᐋᖅᑭᒃᑕᐅᓯᒪᔪᖅ 
ᒪᓕᒡᓗᒍ. ᑖᓐᓇ ᒪᓕᒃᑕᐅᔪᒃᓴᓕᐊᖑᓯᒪᔪᖅ ᐊᑐᕐᓂᖃᔾᔮᖏᑦᑐᖅ ᑎᑎᕋᖅᓯᒪᔪᑦ 
ᑐᓴᒐᒃᓴᐅᑎᓄᐊᖅᑕᐅᓂᐊᖅᑐᓄᑦ ᖃᐃᑕᐅᓂᑯᕕᓂᕐᓄᑦ  ᐃᓄᖕᓄᑦ ᐊᓯᖏᓐᓂᒃ 
ᑲᑐᔾᔨᖃᑎᒋᒋᔭᐅᔪᓄᑦ.  

11. ᑐᓂᐅᕋᐅᑕᐅᓂᕆᕙᖕᓂᐊᖅᑕᖏᑦ ᑎᑎᕋᖅᓯᒪᔪᑦ ᑎᒥᒋᔭᐅᔪᓄᑦ  

11.1 ᑎᑎᕋᖅᓯᒪᔪᖅ ᑐᓂᔭᐅᔭᕆᐊᖃᕐᓂᐊᖅᑐᖅ ᐅᑯᑎᒎᓇ ᒪᓕᒃᑕᐅᔪᒃᓴᓕᐊᖑᓯᒪᔪᒃᑯᑦ 
ᐅᕝᕙᓘᓐᓃᑦ ᑲᑎᒪᔨᓄᓪᓘᓐᓃᑦ ᖃᐃᑕᐅᔪᓐᓇᕐᓂᐊᖅᑐᖅ ᑖᓐᓇ ᐅᐸᒍᑎᓗᓂ, ᑎᑎᖃᓂᒃ 

ᐋᑦᓯᔨᒧᓪᓘᓐᓃᑦ, ᐅᕝᕙᓘᓐᓃᑦ ᑎᑎᖃᖅᓯᐅᕐᕕᒃᑎᒍᓪᓘᓐᓃᑦ ᑎᒥᒋᔭᐅᔫᑉ 
ᑐᕌᒍᑎᒋᔭᖓᓐᓄᑦ ᐊᐅᓪᓚᖅᑎᑕᐅᓗᓂ, ᐅᕝᕙᓘᓐᓃᑦ ᐊᓯᐊᒍᑦᑎᒍᓪᓘᓐᓃᑦ ᑲᑎᒪᔨᓄᑦ 
ᐅᖃᐅᔾᔪᒐᐅᒍᒥᒃ ᖃᓄᖅ ᖃᐃᑕᐅᔭᕆᐊᖃᕋᔭᕐᒪᖔᖅ.  

 
11.2 ᐃᓚᒋᐊᒃᑲᓐᓂᕐᓗᒍ ᑎᑎᕋᖅᓯᒪᔪᑦ ᑐᓂᐅᕋᐅᑕᐅᔭᕆᐊᖃᕋᔭᕐᒪᖔᖅ 

ᒪᓕᒃᑕᐅᔪᒃᓴᓕᐊᖑᓯᒪᔪᖅ  11.1, ᒪᓕᒡᓗᒍ ᖃᕆᑕᐅᔭᖅᑎᒍᑦ ᑐᓂᔭᐅᔪᓐᓇᕐᒥᔪᖅ 
ᑖᓐᓇ ᑎᒥᒋᔭᐅᔪᖅ ᑐᓴᒐᒃᓴᐅᑎᓄᑦ ᐃᓕᖓᔪᓄᑦ ᐆᒃᑑᑎᒋᓗᒍ ᓱᑲᔪᒃᑰᕈᑎᒃᑯᑦ, 
ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᖃᑐᐊᕈᓂᓘᓐᓃᑦ, ᕿᑐᑦᑐᖅ ᐊᓪᓕᐅᕋᔭᕋᓛᒃᑯᑦ ᐊᒻᒪᓗ 
ᐊᓯᖏᑦᑐᒍᑦ ᑎᑎᖃᓂᒃ ᐱᔭᐅᔪᓐᓇᐅᑎᖏᑦᑎᒍᑦ. 

 
11.3 ᑐᓂᔭᐅᓚᐅᕐᓂᕆᔭᖓ ᑎᑎᖃᐅᑉ ᐅᓪᓗᓴᐃᓐᓇᒃᑯᑦ ᐃᓄᒃ ᑐᓂᔭᐃᔫᑉ ᑎᑎᖃᒥᒃ 

ᑎᑭᕝᕕᐅᓂᕆᖃᑦᑕᕐᓂᐊᕐᒥᔭᖓᑦᑕᐅᖅ 5:00 ᖄᖏᖅᓯᒪᓕᖅᑎᓪᓗᒍ ᐱᔭᐅᓐᓂᕈᓂ ᑕᐃᒪ 
ᖃᐅᒃᐸᑦ ᐊᖃᒍᐊᓂᖔᖅ ᓴᓇᓐᓇᐅᑎᓪᓗᒍ ᖃᐃᑕᐅᓯᒪᓕᕐᓂᕋᕐᓇᔭᖅᑐᖅ.  

 
11.4 ᑲᑎᒪᔩᑦ ᐊᔪᙱᓐᓂᖃᖅᑎᑕᐅᓯᒪᔪᑦ ᐃᓄᖕᒥᑦ ᐃᓄᒋᐊᒃᑎᓪᓗᒍ ᐃᓄᐃᑦ 

ᑲᑎᒪᑎᑕᐅᑎᓪᓗᒋᑦ ᑲᑎᒪᕕᐅᔪᒧᑦ ᑲᑎᒪᕕᓕᐊᕆᐊᖃᕈᑎᒥᒃ ᑐᓂᓯᔪᓐᓇᖅᑐᑦ 
ᖃᓄᑐᐃᓐᓇᒃᑯᑦ ᑎᑎᕋᖅᓯᒪᔪᖅᑎᒍᑦ ᖃᕆᑕᐅᔭᖅᑎᒍᑦ ᐅᕝᕙᓘᓐᓃᑦ ᓱᑲᔪᒃᑯᑦ 
ᑐᓂᔭᐅᔭᖅᑐᕐᓗᑎᒡᓘᓐᓃᑦ ᑲᑎᒪᕕᐅᔪᒧᙵᐅᔭᕆᐊᖃᕐᓂᐊᕐᓂᖏᓐᓂᒃ.   

 
11.5 ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᑐᓂᔭᐅᔭᕆᐊᓕᒃ ᑎᒥᒋᔭᐅᔪᒧᑦ ᑐᓂᔭᐅᔪᓐᓇᖅᑐᖅ 

ᑎᒥᒋᔭᐅᔫᑉ ᑭᒡᒐᖅᑐᐃᔨᒋᔭᖓᓐᓄᑦ.  

12. ᐃᓄᖕᓄᑦ ᑐᓂᔭᐅᓯᒪᔪᑦ  

12.1  ᑐᓴᖅᑎᑦᓯᔾᔪᑦ ᐃᓚᖓ 5-ᑯᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ 
ᖃᐅᔨᓴᖅᑕᐅᒃᑲᓐᓂᖅᐸᓪᓕᐊᓕᕐᓂᖓᓐᓂᒃ ᑐᓂᔭᐅᓯᒪᓕᕐᓂᖓᓂᒡᓗ 9.11 ᒪᓕᒡᓗᒍ, 
ᑭᓇᑐᐃᓐᓇᖅ ᑎᒦᑦ ᓯᓚᑖᓃᖔᖅᓯᒪᓗᓂ ᐃᓄᒋᐊᒃᑎᓪᓗᒍ ᑲᑎᒪᔪᓂ 
ᐅᖃᒪᔭᖅᑐᕈᒪᙱᑦᑐᖅ ᑭᓯᐊᓂ ᐅᖃᐅᓯᖃᕈᒪᑐᐃᓐᓇᕈᓂ ᑲᑎᒪᔨᓄᑦ ᑲᑎᒪᔾᔪᑕᐅᔫᑉ 
ᒥᒃᓵᓅᓕᖓᔪᓄᑦ ᑐᓴᖅᑎᑦᓯᔭᕆᐊᖃᖅᑐᖅ ᑲᑎᒪᔨᓂᒃ ᑎᑎᖃᑎᒍᑦ ᐅᓪᓗᐊᓂ 
ᓯᕗᓂᐊᓂᓘᓐᓃᑦ ᑲᑎᒪᔩᑦ ᐅᓗᐊᓂᒃ ᐋᖅᑭᒃᓯᓯᒪᕕᒋᔭᖓᓐᓂ, ᑎᑎᖃᑎᒍᑦ 
ᐅᖃᐅᖑᓯᖃᕈᒪᓂᕋᕐᓗᓂ ᐅᑯᓄᙵ ᐱᔾᔪᑎᖃᖅᑐᓂᒃ:  

(a) ᐅᖃᐅᓯᖃᕆᐊᖅᑐᑐᐃᓐᓇᕈᒪᓂᐊᕐᓂᕋᕐᓗᓂ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ;  

(b) ᐃᖕᒥᓂᒃ ᐅᖃᐅᓯᕆᓗᓂ ᓈᓚᒋᐊᖅᑐᕈᒪᓂᕐᒥᓂᒃ ᑐᓴᕈᒪᔭᒥ ᒥᒃᓵᓅᓕᖓᔪᓂᒃ 
ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᕕᒋᔭᖓᓂ; ᐊᒻᒪᓗ 

(c) ᐊᑐᐃᓐᓇᐅᑎᑦᓯᓗᓂ ᑐᓴᐅᒪᔭᐅᔭᕆᐊᖃᖅᑐᕆᔭᒥᓂᒃ 
ᑐᑭᓯᔾᔪᑕᐅᒋᐊᒃᑲᓐᓂᕈᓐᓇᕐᓂᐊᖅᑐᓂᒃ ᐅᕝᕙᓘᓐᓃᑦ 
ᐃᑲᔪᑕᐅᒋᐊᒃᑲᓐᓂᕈᓐᓇᕐᓂᐊᖅᑐᓂᒡᓘᓐᓃᑦ ᐃᓅᑉ 
ᐅᖃᐅᓯᕆᔭᖅᑐᕆᐊᖅᑐᖅᓯᒪᑐᐃᓐᓇᖅᑕᖏᓐᓄᑦ.  

12.2 ᖃᖓᑐᐃᓐᓇᖅ ᐃᓄᑐᖃᐃᑦ ᐅᕝᕙᓘᓐᓃᑦ ᓄᓇᕘᒥᐅᑕᐃᓪᓘᓐᓃᑦ ᑎᑎᖃᑎᒍᑦ 
ᐅᖃᐅᓯᖃᖅᑐᖃᕈᒪᔭᕌᖓᑦ ᑎᑎᖃᑎᒍᑦ ᐅᖃᐅᓯᖃᕈᒪᔪᖅᑕᖃᖅᑎᓪᓗᒍ ᑎᑎᖃᑎᒍᓪᓗ, 

ᑕᐃᒪ ᑲᑎᒪᔨᓄᑦ ᐅᖃᐅᓯᖃᖅᑎᑦᓯᖃᑦᑕᕈᓐᓇᕐᓂᐊᖅᑐᑦ ᐅᖃᐅᓯᑐᐃᓐᓇᒃᑯᑦ. ᓄᓇᕘᒥ 
ᐊᕙᑎᓕᕆᓂᕐᒥᑦ ᑲᑎᒪᔩᓄᑦ ᐃᖅᑲᓇᐃᔭᖅᑎᒋᔭᕐᒥᖕᓂ ᐃᓚᖓᓐᓂᒃ ᑎᓕᓯᔪᓐᓇᖅᑐᑦ 
ᑎᑎᕋᖁᔭᐅᓗᓂ ᐅᖃᐅᓯᐅᔪᕕᓂᕐᓂᒃ ᐊᒻᒪᓗ ᑎᑎᕋᒃᑭᕐᓗᓂᒋᑦ ᐃᓅᑉ ᐅᖃᐅᓯᕕᓂᖏᑦ. 
ᑕᐃᒫᑦᓯᐊᖑᒐᓗᐊᕐᒪᖔᖅ, ᑎᑎᕋᖅᑕᐅᔪᕕᓃᑦ ᐅᖃᓕᒪᖅᑕᐅᖃᑦᑕᕐᓂᐊᖅᐳᑦ ᑖᑦᓱᒧᙵ 
ᐅᖃᒪᔪᕕᓂᕐᒧᑦ ᑲᑎᒪᔨᓄᐊᖅᑕᐅᓂᐊᓵᕐᓗᓂ. ᑎᑎᕋᖅᑕᕕᓂᖅ ᑎᑎᕋᖅᑕᐅᓯᒪᔭᕆᐊᓕᒃ 
ᐅᓪᓗᐊᓂ ᓯᕗᓂᐊᓂᓘᓐᓃᑦ ᑲᑎᒪᔩᑦ ᐅᓗᐊᓂᒃ ᐋᖅᑭᒃᓯᓯᒪᕕᒋᔭᖓ ᒪᓕᒡᓗᒍ.   

 
12.3  ᑲᑎᒪᔩᑦ ᑎᒥᒋᔭᐅᔪᓄᑦ ᐅᖃᐅᓯᐅᔪᕕᓃᑦ ᑎᑎᕋᖅᑕᐅᓯᒪᓂᕆᔭᖏᓐᓂᒃ ᐊᔾᔨᖏᓐᓂᒃ 

ᑐᓂᐅᕋᐃᔭᕆᐊᓖᑦ ᖃᐃᑕᐅᓯᒪᓂᑯᓂᒃ ᒪᓕᒃᑕᐅᔪᒃᓴᓕᐊᖑᓯᒪᔪᖅ 12.1 ᐅᕝᕙᓘᓐᓃᑦ  
12.2 ᒪᓕᒡᓗᒍ. ᑎᒥᒋᔭᐅᔪᖅ, ᐅᓪᓗᐃᑦ ᖁᓕᑦ ᑕᓪᓕᒪᓪᓗ ᐃᓗᐊᓂ 15 
ᐅᖃᐅᓯᐅᔪᕕᓂᕐᒥᑦ ᐱᓯᒪᓕᖅᑳᖅᑎᓪᓗᒋᑦ ᒪᓕᒃᑕᐅᔪᒃᓴᓕᐊᖑᓯᒪᔪᖅ 12.1 
ᐅᕝᕙᓘᓐᓃᑦ 12.2ᒪᓕᒡᓗᒍ, ᑭᐅᔭᕆᐊᖃᖅᑕᖓ ᐃᓄᒃ ᐅᖃᐅᓯᖃᕆᐊᖅᑐᖅᑐᕕᓂᖅ 
ᐊᒻᒪᓗ ᑲᑎᒪᔨᓄᐊᖅᓯᔭᕆᐊᖃᕆᓪᓗᓂ ᑲᑎᒪᔩᑦ 
ᑐᓴᒐᒃᓴᐅᑎᒃᑯᕕᖓᓐᓄᐊᖅᑕᐅᔪᓐᓇᕐᓂᐊᕐᒪᓪᓗ  ᐊᒻᒪᓗ ᑐᓂᐅᕋᐃᔪᓐᓇᕐᓂᐊᕐᒪᑕᓗ 
ᑭᐅᔾᔪᑎᕕᓂᐅᑉ ᐊᔾᔨᐊᓂᒃ.  

 12.4 ᐃᓄᒃ ᐅᖃᐅᓯᒃᓴᒥᓂᒃ ᖃᐃᑦᓯᔪᕕᓂᖅ ᒪᓕᒃᑕᐅᔪᒃᓴᓕᐊᖑᓯᒪᔪᖅ 12.1 ᐅᕝᕙᓘᓐᓃᑦ  
12.2-ᑯᓪᓘᓐᓃᑦ ᐃᓕᑕᕆᔭᐅᖃᑦᑕᕐᓂᐊᖅᐳᖅ ᑎᒦᑦ ᓯᓚᑖᓃᑦᓯᒪᔪᖅᑎᑐᑦ, ᑎᒦᑦ 
ᓯᓚᑖᓃᖔᖅᓯᒪᓚᐅᕋᓗᐊᕐᓗᓂ, ᐊᒻᒪᓗ ᑐᓴᐅᒪᖃᑕᐅᖏᓐᓇᔾᔮᖏᓐᓇᕐᓂᐊᕋᓂᓗ 
ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᔫᑉ ᒥᒃᓵᓄᑦ.  

13. ᑭᒃᑯᑐᐃᓐᓇᕐᓄᑦ ᑐᓴᐅᒪᔭᒃᓴᑦ  

13.1 ᒪᓕᒡᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ 13.2 ᐊᒻᒪᓗ ᒪᓕᒃᑕᐅᔪᒃᓴᓕᐊᖑᓯᒪᔪᖅ 13.3, 
ᑕᒪᐃᑕ ᑎᑎᕋᖅᑕᐅᓯᒪᔪᑦ ᑐᓴᒐᒃᓴᐅᑎᖃᕐᕕᖕᓄᐊᖅᓯᒪᔪᓪᓗ ᕿᒥᕐᕈᔭᐅᔭᕆᐊᖃᖅᑐᒧᑦ 
ᐅᕝᕙᓘᓐᓃᑦ ᖃᐅᔨᓴᕈᑕᐅᔭᕆᐊᖃᖅᑐᕐᒧᓪᓗ ᐱᔾᔪᑎᓖᑦ ᑭᒃᑯᑐᐃᓐᓇᕐᓄᑦ 
ᑐᓴᐅᒪᔭᐅᔪᒃᓴᓕᐊᖑᐃᓐᓇᕐᓂᐊᖅᑐᑦ ᐊᒻᒪᓗ ᐃᓄᖕᓄᑦ 
ᑐᓴᕆᐊᕐᕕᒋᔪᓐᓇᖅᑕᖏᓐᓄᐊᖅᑕᐅᖃᑦᑕᕐᓂᐊᖅᓱᑎᒡᓗ.  

13.2 ᑎᒥᒋᔭᐅᔪᖅ ᑭᒃᑯᑐᐃᓐᓇᕐᓄᑦ ᑐᓴᐅᒪᖁᔨᙱᒃᑯᓂ ᓇᓕᐊᖕᓂᑐᐃᓐᓇᖅ ᑐᓴᒐᒃᓴᐅᑎᒥᑦ, 
ᑎᒥᒋᔭᐅᔪᖅ, ᑎᑎᕋᖅᓯᒪᔪᒥᑦ ᖃᐃᑦᓯᓂᐊᓵᕐᓗᓂ, ᑎᑎᕋᐅᓯᒃᑯᑦ 
ᐱᒋᐊᖅᑎᑦᓯᔪᓐᓇᖅᑐᖅ ᑲᑎᒪᔨᓄᐊᖅᓯᓗᓂ ᑐᒃᓯᖅᑑᑎᖃᕈᓐᓇᖅᑐᖅ ᑖᓐᓇ 
ᑎᑎᕋᖅᑕᐅᓯᒪᔪᖅ ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᔭᕆᐊᖃᔾᔮᖏᓐᓂᖓᓐᓂᒃ. 
ᐃᓚᖃᓯᐅᑎᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ 7.2-ᒦᑦᑐᖅ, ᐱᒋᐊᖅᑎᑦᓯᔾᔪᑦ 
ᑭᒃᑯᑐᐃᓐᓇᕐᓄᑦ ᑐᓴᐅᒪᖁᔭᐅᖏᑦᑐᖅᑕᖃᓕᕐᓂᕈᓂ ᐃᒪᐃᓕᖓᔭᕆᐊᖃᖅᑐᖅ: 

 
(a) ᐃᓗᓕᖃᕆᐊᖃᖅᑐᖅ ᓱᓇ ᐱᔾᔪᑎᒋᓪᓗᒍ ᐃᓗᓕᖃᕆᐊᖓᓐᓂᒃ ᑎᑎᕋᖅᓯᒪᔫᑉ 

ᐃᓗᐊᓂ;  
(b) ᓇᐃᓈᕐᓗᒍ ᑎᑎᕋᖅᓯᒪᔪᖅᑕᖃᕆᐊᖃᖅᑐᖅ ᓱᓇ ᐱᔾᔪᑎᒋᓪᓗᒍ ᑐᒃᓯᖅᑑᑕᐅᖕᒪᖔᖅ, 

ᐃᓚᖃᓯᐅᑎᓗᒍ ᐊᑲᐅᙱᔾᔪᑕᐅᓕᖅᑐᖃᕈᓐᓇᕋᔭᕐᒪᖔᖅ ᐃᓄᖕᓄᑦ 
ᑐᓴᐅᒪᔭᒃᓴᖃᐅᑎᖓᓐᓄᐊᖅᑕᐅᓐᓂᕈᓂ; ᐊᒻᒪᓗ 

(c) ᐅᖃᐅᓯᐅᓗᓂᓗ ᑕᒫᓕᒫᖅ ᐃᓚᐃᓐᓇᖓᓘᓐᓃᑦ ᑎᑎᕋᖅᑕᐅᓯᒪᔪᑉ 
ᐱᔾᔪᑕᐅᒋᐊᖓᓐᓂᒃ ᑐᒃᓯᖅᑑᑕᐅᔪᒧᑦ.  

13.3 ᑲᑎᒪᔩᑦ ᐃᓱᒪᓕᕈᑎᒃ ᐊᑲᐅᙱᔾᔪᑕᐅᓕᕈᓐᓇᕐᓂᐊᕐᓂᖓᓐᓂᒃ ᑎᑎᕋᖅᑕᐅᓯᒪᔪᖅ 

ᐃᓄᖕᓄᑦ ᑐᓴᐅᒪᔭᒃᓴᖃᐅᑎᖓᓐᓄᐊᖅᑕᐅᓐᓂᕈᓂ ᓴᙱᓂᖃᕐᓂᖅᓴᐅᓗᓂ ᐃᓄᖕᓄᑦ 
ᑐᓴᐅᒪᔭᐅᔭᕆᐊᖃᕐᓂᕆᔭᖓᓂᒃ ᓴᖅᑭᖅᑎᑕᐅᓐᓂᕈᓂ ᑎᑎᕋᖅᑕᐅᓯᒪᔪᖅ, ᑲᑎᒪᔩᑦ, 
ᐱᒋᐊᖅᑎᑕᕕᓂᕐᒥᑦ ᑐᓴᐅᒪᓕᖅᑳᖅᑎᓪᓗᒋᑦ, ᐊᖏᕈᓐᓇᖅᑐᑦ ᑭᒃᑯᑐᐃᓐᓇᕐᓄᑦ 
ᑐᓴᐅᒪᔭᐅᔭᕆᐊᖃᔾᔮᖏᓐᓂᖓᓐᓂᒃ ᓇᓕᐊᖕᓄᑐᐃᓐᓇᖅ ᐃᓱᐊᕆᔭᒥᓂᒃ 
ᒪᓕᒃᑕᐅᔪᒃᓴᓕᐊᖑᓯᒪᔪᓃᑦᑐᓂᒃ ᒪᓕᒡᓗᑎᒃ.  

 
13.4 ᐊᖏᖅᑕᐅᓯᒪᔪᖅᑕᖃᓕᕈᓂ ᑲᑎᒪᔨᓄᑦ ᐊᒻᒪᓗ ᑎᑎᕋᖅᑕᐅᓯᒪᔪᖅ 

ᑲᑎᒪᔨᓄᐊᖅᑕᐅᓯᒪᓕᖅᐸᑦ, ᑖᓐᓇ ᑎᑎᕋᖅᑕᐅᓯᒪᔪᖅ ᐅᕝᕙᓘᓐᓃᑦ ᐃᓚᐃᓐᓇᖓᓘᓐᓃᑦ 
ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᔭᕆᐊᖃᙱᑦᑐᖅ ᐊᖏᕈᑕᐅᓯᒪᓕᖅᑐᖅ 
ᑐᓴᐅᒪᔭᐅᔭᕆᐊᑲᖃᔾᔮᖏᓐᓂᖓᓐᓂᒃ ᐃᓄᖕᓄᑦ 
ᑐᓴᕆᐊᕐᕕᒋᔪᓐᓇᖅᑕᖏᓐᓄᐊᖅᑕᐅᔾᔮᖏᓪᓚᖅ. ᑎᒥᒋᔭᐅᔪᖅ ᑎᑎᕋᖅᑕᐅᓯᒪᔪᑉ ᐊᔾᔨᐊᓂᒃ 
ᐃᓚᐃᓐᓇᖓᓂᒡᓘᓐᓃᑦ ᐱᑎᑕᐅᔪᓐᓇᕐᓂᐊᖅᑐᖅ ᑭᓯᐊᓂ ᑭᒃᑯᑐᐃᓐᓇᕐᓄᑦ 
ᐅᖃᐅᓯᕆᓂᐊᖏᑐᐊᕈᓂᐅᒃ ᐊᒻᒪᓗ ᐊᑐᑐᐃᓐᓇᕐᓂᐊᕈᓂᐅᒡᓗ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᔨᓄᑦ ᑲᑎᒪᑎᑕᐅᑎᓪᓗᒋᑦ ᐱᔾᔪᑎᒋᓂᐊᕈᓂᐅᒃ.  

 
13.5 ᓇᓕᐊᖕᓂᑐᐃᓐᓇᖏᓐᓂ ᒪᓕᒃᑕᐅᔪᒃᓴᓕᐊᓃᑦᑐᑦ 13.1-ᒥᑦ 13.4-ᒧᑦ  ᐊᐅᓚᑦᓯᔾᔪᑎᓄᑦ 

ᑭᒡᓕᖃᔾᔮᖏᓪᓚᑦ ᓇᓕᐊᖕᓄᑐᐃᓐᓇᖅ ᒪᓕᒐᖅᑎᒎᖓᔪᑦ ᐋᖅᑭᒃᑕᐅᓯᒪᔪᑦ 
ᑎᑎᕋᖅᓯᒪᓂᖏᑦᑎᒎᖓᔪᓂᒃ ᓴᐳᔾᔨᓯᒪᔪᑦ ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᔭᕆᐊᖃᖏᑦᑐᑦ 
ᑐᓴᒐᒃᓴᐅᑎᓂᒃ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓃᑦᑐᓂᒡᓗ.   

 

14. ᐃᓗᓕᖏᑦ ᑎᑎᕋᖅᓯᒪᔪᑦ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓯᒪᔪᑦ 

14.1  ᑎᑎᕋᖅᓯᒪᔪᖅ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓯᒪᔪᖅ ᐃᓗᓕᖃᖅᑐᖅ 
ᒪᓕᒐᓕᕆᓂᕐᒨᓕᖓᔪᖅᑕᖃᕐᓗᓂ, ᖃᐅᔨᒪᔨᓪᓚᕆᖕᓄᓪᓗ 
ᖃᐅᔨᓴᕈᑕᐅᓯᒪᔪᖅᑕᖃᕐᓗᓂᓘᓐᓃᑦ  ᐃᓚᖃᓯᐅᔾᔭᐅᔭᕆᐊᓖᑦ ᑖᑦᓱᒪ 
ᖃᐅᔨᒪᔨᓪᓚᕆᐅᔫᑉ ᐊᑎᓕᐅᖅᑕᕕᓂᖓ ᐅᕝᕙᓘᓐᓃᑦ ᐅᓂᒃᑳᓕᐊᒥᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪᒥᒡᓘᓐᓃᑦ ᑲᒪᒋᔭᖃᕐᓂᐊᖅᑐᖅ  ᖃᐅᔨᒪᓂᕆᔭᖏᓐᓂᒃ 
ᐃᓕᓴᖅᓯᒪᔭᖏᓐᓂᒡᓗ. ᑖᓐᓇ ᑎᑎᕋᖅᓯᒪᔪᖅ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓯᒪᔪᖅ 
ᐊᔾᔨᒌᖏᑦᑑᑎᓄᑦ ᖃᐅᔨᒪᔨᓄᑦ ᑎᑎᕋᖅᑕᐅᓯᒪᓐᓂᕈᓂ, ᐊᒧᑦ ᐊᑎᖏᑦ 
ᑎᑎᕋᖅᑕᐅᓯᒪᔭᕆᐊᓖᑦ ᑭᒃᑰᒪᖔᑕ ᖃᐅᔨᒪᔩᑦ ᐊᑎᖏᓐᓂᒃ ᐊᒻᒪᓗ ᓇᐅᒃᑯᑦ 
ᑐᓴᒐᒃᓴᐅᑎᒃᓴᓕᐅᖃᑕᐅᓚᐅᕐᓂᖏᓐᓄᑦ ᐅᕝᕙᓘᓐᓃᑦ ᑎᑎᕋᖃᑕᐅᓚᐅᕆᐊᖏᓐᓄᓪᓘᓐᓃᑦ 
ᖃᐅᔨᒪᓂᕆᔭᒥᓂᒃ ᐊᑐᖅᓱᑎᒃ. 

 
14.2 ᐊᓯᔾᔨᖅᑐᖅᑕᐅᓯᒪᔪᖅᑕᖃᓕᕐᓂᖅᐸᑦ ᑎᑎᕋᖅᑕᐅᓯᒪᔪᒥᑦ ᑲᑎᒪᔨᓄᐊᖅᑕᐅᓯᒪᓕᖅᑐᒥᑦ 

ᐅᕝᕙᓘᓐᓃᑦ ᓄᑖᒥᑦ ᑐᓴᐅᒪᔭᐅᓪᓚᕆᒋᐊᖃᖅᑐᖃᓕᕐᓂᖅᐸᓪᓘᓐᓃᑦ 
ᑲᑎᒪᔨᓄᐊᖅᑕᐅᓯᒪᓕᖅᑐᒥᑦ ᑎᑎᕋᖅᑕᐅᓯᒪᔪᒥᓪᓘᓐᓃᑦ ᐱᑕᖃᓕᕐᓂᕈᓂ 
ᐃᓱᒪᒃᓴᖅᓯᐅᕈᑕᐅᔪᖅᑕᖃᕐᓂᐊᓵᖅᑎᓪᓗᒍ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᑎᓪᓗᒋᑦ, ᐊᒻᒪᓗ ᑐᓴᒐᒃᓴᖅ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒧᑦ ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᖃᓯᐅᔾᔭᐅᔭᕆᐊᖃᕈᓂ  ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᑎᓪᓗᒋᑦ, ᑎᒥᒋᔭᐅᔪᖅ ᖃᐃᑦᓯᓯᒪᓕᖅᑐᑦ ᑲᑎᒪᔩᑦ 

ᑎᑎᖃᖁᑎᖏᓐᓄᐊᖅᓯᓯᒪᓕᖅᑐᑦ ᐊᓯᔾᔨᖅᑐᖅᑕᐅᓯᒪᓕᖅᑐᒥᑦ ᑲᑎᒪᔩᑦ ᐊᒡᓚᒡᕕᐊᑕ 
ᑐᓴᕆᐊᕐᕕᐅᔪᓐᓇᖅᑐᖅᑕᖃᐅᑎᖓᓐᓄᐊᖅᓯᔭᕆᐊᓖᑦ ᑐᑭᓯᐅᒪᓐᓇᑦᓯᐊᕐᓗᓂᓗ ᓇᐅᒃᑯᑦ 
ᐊᓯᔾᔨᖅᑐᖅᑕᐅᓚᐅᕆᐊᖓᓐᓂᒃ, ᖃᖓᓗ ᐅᓪᓗᐊ ᑎᑎᕋᖅᓯᒪᓗᓂ 
ᐊᓯᔾᔨᖅᑐᖅᑕᐅᓚᐅᕐᓂᖓᓂᒃ, ᐊᒻᒪᓗ ᓱᓇ ᐱᔾᔪᑎᒋᓪᓗᒍ 
ᐊᓯᔾᔨᖅᑐᖅᑕᐅᔭᕆᐊᖃᓚᐅᕐᒪᖔ.  

 
14.3 ᑲᑎᒪᔩᑦ ᐅᖃᐅᔾᔨᔪᓐᓇᖅᑐᑦ ᐱᓕᕆᐊᖃᕈᒪᔪᒥᑦ ᐅᕝᕙᓘᓐᒻᓃᑦ ᐊᓯᖏᑦ 

ᑎᒥᒋᔭᐅᔪᓂᒡᓘᓐᓃᑦ ᑲᑎᒪᔩᑦ ᐊᒡᓚᒡᕕᐊᑕ 
ᑐᓴᕆᐊᕐᕕᐅᔪᓐᓇᖅᑐᖅᑕᖃᐅᑎᖓᓐᓄᐊᖅᓯᓗᑎᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ 
ᐱᑕᖃᓕᕐᓂᕈᓂ ᑲᑎᒪᔨᓄᑦ ᑐᓴᐅᒪᔭᐅᒃᑲᓐᓂᕆᐊᖃᖅᑐᕆᔭᒥᓂᒃ 
ᑐᑭᓯᐅᒪᔭᐅᑦᓯᐊᕐᓂᖃᕈᓐᓇᖁᓪᓗᒍ ᐅᖃᐅᓯᐅᔪᒪᔪᖅ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᓂᖏᓐᓂ.   

15. ᐅᖃᐅᓯᐅᓯᒪᔪᓄᑦ ᓱᓕᓂᕋᐅᑏᑦ   

15.1 ᐅᖃᐅᓯᒪᔪᓄᑦ ᓱᓕᓂᕋᐅᑦ ᐊᑐᖅᑕᐅᓂᐊᖅᑐᖅ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᓂᖏᓐᓂ ᑖᒃᑯᓄᙵ ᓱᓕᔪᓄᑦ ᐱᔾᔪᑎᖃᕆᐊᓖᑦ ᐃᓅᑉ 
ᖃᐅᔨᒪᔭᖏᑦᑎᒍᓕᖓᓗᓂ ᐅᖃᐅᓯᖏᑦ ᓱᓕᓂᕋᕈᑎᒃᑯᑦ ᐅᖃᐅᓯᕕᓂᖏᑦᑎᒎᓕᖓᓗᓂ 
ᐅᕝᕙᓘᓐᓃᑦ ᑐᓴᒐᒃᓴᐅᑏᑦ ᐊᒻᒪᓗ ᐅᒃᐱᕆᔭᖓ ᐃᓅᑉ ᓴᖅᑭᖅᓯᓯᒪᔪᖅ 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᒻᒥᑦ.  

 
15.2  ᑎᑎᕋᖅᓯᒪᔪᒃᑯᑦ ᐅᖃᐅᓯᐅᓯᒪᔪᖅᑕᖃᖅᐸᑦ ᑕᒡᕙᓂ ᐅᖃᐅᓯᐅᓯᒪᔪᑦ ᓱᓕᓂᕋᕈᒻᒥ 

ᑐᓴᒐᒃᓴᐅᒪᔭᖓᑦᑎᒍᑦ ᐊᒻᒪᓗ ᐅᒃᐱᕆᔭᖓᑦᑎᒎᓪᓘᓐᓃᑦ, ᑐᓴᐅᒪᔭᖏᑦ ᐊᒻᒪᓗ ᓱᓇ 
ᐱᔾᔪᑎᒋᓪᓗᓂᐅᒃ ᐅᒃᐱᕆᖕᒪᖔᒍ ᑎᑎᕋᖅᓯᒪᑦᓯᐊᕆᐊᖃᖅᑐᑦ ᑕᒡᕙᓂ 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᒻᒥ.  

 
15.3  ᐅᖃᐅᓯᐅᓯᒪᔪᓄᑦ ᓱᓕᓂᕋᕈᒻᒥ ᑕᑯᔭᒃᓴᒨᓕᖓᒃᐸᑦ ᐅᖃᓕᒫᒐᒃᓴᒨᓕᖓᒃᐸᓪᓘᓐᓃᑦ, ᑖᓐᓇ 

ᑕᑯᔭᒃᓴᖅ ᐅᖃᓕᒫᖅᑕᒃᓴᕐᓘᓐᓃᑦ ᑖᑦᓱᒧᙵ ᐃᓄᖕᒧᑦ ᑎᑎᖅᑕᐅᓯᒪᔭᕆᐊᖃᖅᑐᖅ 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᓕᐅᖅᓯᒪᔪᒧᑦ ᐃᓚᖃᓯᐅᑎᓗᓂᐅᒡᓗ ᐅᖃᐅᓯᐅᓯᒪᔪᒧᑦ 
ᓱᓕᓂᕋᕈᒻᒧᑦ.  

 

16. ᓈᒻᒪᓈᖅᓯᒪᔭᕆᐊᖓᓐᓂᒃ ᐊᕙᑎᒥᐅᑕᓃᑦᑐᑦ          
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ  

  16.1  ᑲᑎᒪᔩᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐊᒥᑦ ᐊᑲᐅᒃᓴᖏᔾᔪᑎᖃᓕᕈᑎᒃ ᑐᓴᒐᒃᓴᐅᑎᒃᓴᖃᑦᓯᐊᖏᓗᐊᕐᓂᖓᓐᓄᑦ 
ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᔪᓐᓇᔾᔮᖏᓪᓚᑦ, ᑲᑎᒪᔩᑦ ᐅᖃᕈᓐᓇᖅᑐᑦ 
ᐅᕝᕙᓘᓐᓃᑦ ᑎᒥᑦ ᐊᓯᖏᓐᓂᒃ ᐅᖃᖃᑎᖃᕐᓗᑎᒃ, ᑐᓴᖅᑎᑦᓯᓂᐊᖅᑐᑦ 
ᐱᓕᕆᐊᖃᕈᒪᔪᒧᑦ ᑎᑎᕿᕝᕕᒋᓗᓂᔾᔪᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ 
ᖃᐃᑦᓯᑲᓐᓂᕆᐊᖃᕐᓂᐊᕐᓂᖓᓐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᐊᓵᖅᑎᓪᓗᒋᑦ.  

16.2  ᖃᖓ ᐱᓕᕆᐊᕆᔭᐅᔭᕆᐊᓖᑦ ᐱᓕᕆᐊᕆᔭᐅᔭᕆᐊᖃᕐᓂᖏᓐᓅᓕᖓᔪᑦ ᐱᔾᔪᑎᒋᓪᓗᒋᑦ, 
ᐱᓕᕆᐊᖃᕈᒪᔪᖅ ᑲᑎᒪᔨᓂᒃ ᑐᓴᖅᑎᑦᓯᔭᕆᐊᖃᖅᑐᖅ ᑎᑎᕋᕐᕕᒋᓗᓂᒋᑦ ᑲᑎᒪᔩᑦ 
ᖃᖓ ᑐᓴᒐᒃᓴᐅᑎᒃᓴᓕᐊᒃᑲᓐᓂᕐᓂᐊᖅᑕᒥᓂᒃ ᐱᓕᕆᐊᖃᕐᓂᐊᕆᐊᒥᓂᒃ  
ᑲᑎᒪᔨᓄᐊᖅᓯᓂᐊᕐᒪᖔᕐᒥᓂᒡᓗ ᒪᓕᒡᓗᓂᐅᒃ ᒪᓕᒃᑕᐅᔪᒃᓴᓕᐊᖑᓯᒪᔪᖅ 16.1.  

17. ᒪᓕᒐᓕᕆᓂᕐᒨᓕᖓᔪᑦ ᖃᐅᔨᒪᔨᓄᓪᓗ ᖃᐅᔨᓴᕈᑕᐅᓯᒪᔪᑦ ᑐᓴᒐᒃᓴᐅᑎᓂᒃ             
ᑐᒃᓯᖅᑑᑎᖃᕐᓂᖅ  

17.1  ᑐᓴᒐᒃᓴᐅᑎᒃᓴᒃᑲᓐᓃᑦ ᐱᔭᐅᓯᒪᓕᖅᑳᖅᑎᓪᓗᒋᑦ ᒪᓕᒃᑕᐅᔪᒃᓴᓕᐊᖑᓯᒪᔪᖅ 16.1 
ᒪᓕᒡᓗᒍ, ᐱᔪᖕᓇᐅᑎᑖᖅᑎᑦᓯᔩᑦ ᐃᓚᖓᑦ ᐅᕝᕙᓘᓐᓃᑦ ᐃᓄᒃ ᑎᒦᑦ ᓯᓚᑖᓃᑦᑐᒥᑦ 
ᒪᓕᒐᓕᕆᓂᕐᒨᓕᖓᔪᓂᒃ ᖃᐅᔨᒪᔨᓄᓪᓗ ᖃᐅᔨᓴᕈᑕᐅᓯᒪᔪᖅᑕᖃᕆᐊᓕᖕᓂᒃ 
ᑐᓴᒐᒃᓴᐅᑎᒃᓴᖃᑦᓯᐊᖅᑐᕆᔪᖅᑕᖃᖅᐸᑦ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᔪᓐᓇᔾᔮᖏᔾᔪᑕᐅᓗᓂ ᑕᒪᓐᓇ ᐱᔾᔪᑎᒋᓗᒍ, ᑎᒥᒋᔭᐅᔪᖅ  ᑎᑎᕋᕐᓗᓂ 

ᑐᒃᓯᕋᕈᓐᓇᖅᑐᖅ ᑲᑎᒪᔨᓄᑦ ᐱᓕᕆᐊᖃᕈᒪᔪᖅ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ 
ᐊᑐᐃᓐᓇᐅᑎᑦᓯᒃᑲᓐᓂᖁᓗᓂᐅᒃ.  

 
17.2  ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒋᖕᓂᕐᒥᑎᒍᑦ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᖅᑑᑕᐅᓯᒪᔪᖅ 

ᒪᓕᒃᑕᐅᔪᒃᓴᓕᐊᖑᓯᒪᔪᖅ 17.1 ᒪᓕᒡᓗᒍ ᐊᑐᕐᓂᖃᑦᓯᐊᕐᓂᖓᓐᓂᒃ 
ᑐᑭᓯᐅᒪᓐᓇᑦᓯᐊᕐᓂᖓᓂᒡᓗ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᓄᑦ, 
ᑲᑎᒪᔩᑦ ᐱᓕᕆᐊᖃᕈᒪᔪᒥᑦ ᑐᓴᖅᑎᑦᓯᓂᐊᖅᐳᑦ ᑎᑎᕋᕐᕕᒋᓗᓂᔾᔪᒃ  
ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᖃᐃᑦᓯᒃᑲᓐᓂᕆᐊᖃᕐᓂᖓᓐᓂᒃ.  

 
17.3 ᑲᑎᒪᔩᑦ ᐋᖅᑭᒃᓯᔪᓐᓇᖅᑐᑦ ᖃᖓ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᖅᑑᑕᐅᓯᒪᔪᑦ ᖃᖓ 

ᑐᓴᐅᒪᔭᐅᔪᒃᓴᐃᑦ ᑐᓴᕆᐊᕐᕕᐅᔪᓐᓇᖅᑐᒧᐊᖅᑕᐅᔭᕆᐊᖃᕋᔭᕐᓂᖏᓐᓂᒃ 
ᒪᓕᒃᑕᐅᔪᒃᓴᓕᐊᖑᓯᒪᔪᖅ 17.1 ᒪᓕᒡᓗᒍ ᐊᒻᒪᓗ ᖃᖓ ᐱᓕᕆᐊᖃᕈᒪᔫᑉ 
ᑭᐅᔾᔪᑎᒋᔭᖓ  ᑐᓴᐅᒪᔭᐅᔪᒃᓴᐃᑦ ᑐᓴᕆᐊᕐᕕᐅᔪᓐᓇᖅᑐᒧᐊᖅᑕᐅᔭᕆᐊᖃᕋᔭᕐᓂᖏᓐᓂᒃ 
ᒪᓕᒃᑕᐅᔪᒃᓴᓕᐊᖑᓯᒪᔪᖅ 17.1 ᒪᓕᒡᓗᒍ.  

18. ᑭᓱᑐᐃᓐᓇᕐᓂᒃ ᖃᐅᔨᒪᔩᒻᒪᕇᑦ ᑲᑎᒪᓂᖏᑦ  

18.1 ᑲᑎᒪᔩᑦ ᐃᓱᐊᖅᓴᕈᓐᓇᖁᓪᓗᒋᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᑐᓴᒐᒃᓴᐅᑎᖃᑦᓯᐊᕐᓂᖏᓐᓄᑦ 
ᐅᓂᒃᑳᓕᐊᒦᑦᑐᓂᒃ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᔪᓐᓇᖁᓪᓗᒋᑦ, ᑲᑎᒪᔩᑦ 
ᐃᖅᑲᓇᐃᔭᖅᑎᒋᔭᒥᖕᓂᒃ ᐅᖃᐅᔾᔨᔪᓐᓇᖅᑐᑦ ᑭᓱᑐᐃᓐᓇᕐᓂᒃ ᖃᐅᔨᒪᔨᒻᒪᕇᑦ 
ᖃᐅᔨᒪᔨᒋᔭᖏᓐᓂᒃ ᑲᑎᒪᑎᑦᓯᒃᑲᐃᖁᔨᔪᓐᓇᖅᑐᑦ, ᑎᑎᕿᖄᕐᓗᓂᔾᔪᒃ, 
ᑕᓚᐴᑎᒃᑯᓪᓘᓐᓃᑦ ᑲᑎᒪᖃᑎᒌᒃᑎᓪᓗᓂᒋᓪᓘᓐᓃᑦ, ᐅᕝᕙᓘᓐᓃᑦ 
ᑕᑯᔾᔪᑎᓂᐊᕐᓗᑎᒡᓘᓐᓃᑦ ᑲᑎᒪᖃᑎᒋᔪᒪᓂᕋᕐᓗᓂᒋᑦ ᑖᓐᓇ ᐃᖅᑲᓇᐃᔭᖅᑎᒋᔭᐅᔪᖅ 
ᑲᑎᒪᓂᐅᔪᒥᑦ ᐊᐅᓚᑦᓯᔨᒋᔭᐅᓂᐊᕐᓗᓂ. ᑭᓱᑐᐃᓐᓇᕐᓂᒃ ᖃᐅᔨᒪᔨᒻᒪᕇᑦ 
ᖃᐅᔨᒪᔨᒋᔭᐅᔪᑦ ᑲᑎᒪᖃᑎᒌᖕᓂᕆᓂᐊᖅᑕᖓᑦ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᓂᐅᔾᔮᖏᓪᓚᖅ.   

 
18.2 ᑲᑎᒪᔩᑦ ᑐᓴᖅᑎᑦᓯᓂᐊᖅᐳᑦ ᐱᓕᕆᐊᖃᕈᒪᔪᒥᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔫᑉ 

ᒥᒃᓵᓂᒃ ᑐᓴᐅᒪᖃᑕᐅᔭᕆᐊᖃᕐᓂᐊᖅᑐᓂᒡᓗ ᑖᒃᑯᐊ ᑭᓱᑐᐃᓐᓇᕐᓂᒃ ᖃᐅᔨᒪᔨᒻᒪᕇᑦ 
ᖃᐅᔨᒪᔨᒋᔭᖏᑦ ᑲᑎᒪᑎᑕᐅᓂᕆᓂᐊᖅᑕᐃᓂᒃ ᐅᓪᓗᐃᑦ ᐊᕙᑎᑦ ᐱᖓᓱᑦ (60) 
ᑲᑎᒪᑎᑕᐅᓂᐊᓵᖅᑎᓪᓗᒋᑦ.  

19. ᐃᓄᖕᓂᒃ ᑐᓴᕋᓱᐊᕐᓂᖅ  

19.1  ᑲᑎᒪᔩᑦ ᐃᖅᑲᓇᐃᔭᖅᑎᒋᔭᒥᖕᓂᒃ ᐅᖃᐅᔾᔨᔪᓐᓇᖅᑐᑦ ᐅᕝᕙᓘᓐᓃᑦ ᖃᐅᔨᒪᔨᐅᔪᒥᑦ 
ᐊᑭᓕᕐᓂᐊᖅᑕᒥᓂᒡᓘᓐᓃᑦ ᓄᓇᓖᑦ ᐃᓄᖏᓐᓂᒃ ᑲᑎᒪᑎᑦᓯᒃᑲᐃᖁᔨᓗᑎᒃ ᐅᕝᕙᓘᓐᓃᑦ 
ᐊᓯᖏᑦᑎᒍᑦ ᐱᓕᕆᔾᔪᓰᑦ ᐊᑐᕐᓗᑎᒃ ᐃᓱᐊᕆᔭᒥᓂᒃ ᒪᓕᒡᓗᑎᒃ, ᐱᓕᕆᐊᕆᔭᐅᔪᒪᔪᑉ 
ᒥᒃᓵᓅᓕᖓᔪᓂᒃ ᐊᒻᒪᓗ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᒥᒃᓵᓅᓕᖓᔪᑦ 
ᐱᔾᔪᑎᒋᓗᒋᑦ, ᐃᓄᐃᑦ ᑐᓴᐅᒪᑎᑦᓯᒋᐊᖅᑐᖅᓯᓗᑎᒃ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᑦ ᐱᓕᕆᔾᔪᓯᒋᖃᑦᑕᖅᑕᐃᓂᒃ.  ᑐᓴᖅᑎᑦᓯᓂᖅ ᓄᓇᓖᑦ ᐃᓄᖏᓐᓂᒃ 
ᑲᑎᒪᑎᑦᓯᒃᑲᐃᔭᖅᑐᕐᓂᐊᕐᓂᖅ ᐅᕝᕙᓘᓐᓃᑦ ᐊᓯᖏᑦᑎᒍᑦ ᐱᓕᕆᔾᔪᓰᑦ ᐊᑐᕐᓗᑎᒃ 
ᐃᓱᐊᕆᔭᒥᓂᒃ ᒪᓕᒡᓗᑎᒃ, ᑐᓴᖅᑎᑦᓯᓂᐊᖅᐳᑦ ᒪᓕᒃᑕᐅᔪᒃᓴᓕᐊᖑᓯᒪᔪᖅ 20.1.1 

ᒪᓕᒡᓗᒍ ᐊᒻᒪᓗ ᑎᑎᕋᖅᑕᐅᓂᐊᖅᐳᑦ ᓄᓇᓖᑦ ᐃᓄᖏᓐᓂᒃ 
ᑲᑎᒪᑎᑦᓯᒃᑲᐃᓂᕆᔭᕕᓂᐅᔪᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ ᐱᓕᕆᔾᔪᓰᑦ ᐊᑐᕐᓗᑎᒃ 
ᐃᓱᐊᕆᔭᒥᓂᒃ ᒪᓕᒡᓗᑎᒃ ᑲᑎᒪᔩᑦ ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᐊᓄᑦ 
ᐃᓕᔭᐅᖃᑦᑕᕐᓂᐊᖅᐳᑦ ᒪᓕᒃᑕᐅᔪᒃᓴᓕᐊᖑᓯᒪᔪᖅ 12.3 ᒪᓕᒡᓗᒍ. 

  

ᐃᓚᖓ III – ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᑦ 

20. ᑐᓴᐅᒪᑎᑦᓯᓂᖅ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᕐᓂᖏᓐᓂᒃ 

20.1  ᑲᑎᒪᔩᑦ  ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᓂᒃ ᐱᓕᕆᐊᖃᕈᒪᔪᒥᑦ 
ᐊᒻᒪᓗ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᓂᖓᓐᓄᑦ ᑐᓴᐅᒪᖃᑕᐅᔭᕆᐊᖃᖅᑐᓂᒡᓗ 
ᑐᓴᖅᑎᑦᓯᓂᐊᖅᐳᑦ ᐅᑯᐊ ᒪᓕᒡᓗᒋᑦ: 

 
(a) ᐊᕙᑎ ᐊᑕᐅᓯᖅ ᑕᓪᓕᒪᓪᓗ ᐅᓪᓗᐃᑦ (25) ᓈᓚᐅᖅᑎᓐᓇᒋᑦ ᓄᓇᓖᑦ 

ᐃᓄᖏᓐᓂᒃ ᑲᑎᒪᑎᑦᓯᒃᑲᐃᓂᐊᕐᓂᕐᒥᖕᓂᒃ, ᐱᒋᐊᖅᑎᑕᐅᓯᒪᔫᑉ ᒥᒃᓵᓄᑦ 
ᑲᑎᒪᔾᔪᑕᐅᓂᐊᕐᓂᖓᓐᓂᒃ, ᐅᕝᕙᓘᓐᓃᓖᑦ ᐊᓯᖏᓐᓄᑦ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᐊᓵᖅᑎᓪᓗᒋᑦ ᐱᔾᔪᑎᖃᕐᓂᐊᖅᑐᓂᒃ ᑎᒥᒋᔭᐅᔪᑦ 
ᑲᑎᒪᑕᐅᓂᐊᕐᓂᖏᓐᓂᒡᓘᓐᓃᑦ;  

(b) ᐊᕙᑎᑦ ᐱᖓᓱᑦ ᐅᓪᓗᐃᑦ (60) ᓈᓚᐅᖅᑎᓐᓇᒋᑦ  ᑎᒥᒋᔭᐅᔪᑦ 
ᑲᑎᒪᑕᐅᓂᐊᕐᓂᖏᓐᓂᒃ; ᐊᒻᒪᓗ  

(c) ᐊᕙᑎᑦ ᐱᖓᓱᑦ ᐅᓪᓗᐃᑦ (60) ᓈᓚᐅᖅᑎᓐᓇᒋᑦ  ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓛᕐᓂᖏᓐᓂᒃ.  

 
20.2 ᑐᓴᐅᒪᑎᑦᓯᔾᔪᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓛᕐᓂᖏᓐᓂᒃ   
       ᐃᒪᐃᓕᖓᓂᐊᖅᐳᖅ: 

(a) ᐅᖃᐅᓯᖄᕐᔪᖕᓂᐊᖅᐳᖅ ᓱᓇ ᐱᔾᔪᑎᒋᓪᓗᒍ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓛᕐᒪᖔᑕ;  

(b) ᐃᓄᐃᑦ ᐃᓄᒋᐊᒃᑎᓪᓗᒍ ᑕᑯᔾᔪᑎᓗᑎᒃ ᑲᑎᒪᑎᑕᐅᓂᐊᕐᓂᕈᑎᒃ ᐅᓪᓗᖓ, 
ᓯᕿᙳᔭᕐᓗ ᓇᒧᙵᖅᐸᑦ ᓇᒥᓗ ᑎᑎᕋᖅᑕᐅᓯᒪᔭᕆᐊᓖᑦ; 

(c) ᑐᓴᐅᒪᑎᑦᓯᔾᔪᑦ ᐃᓚᖃᕆᐊᖃᖅᑐᖅ ᖃᖓ ᑎᑎᕋᖅᑕᐅᓯᒪᔪᑦ ᐃᓄᖕᓄᑦ 
ᑐᓴᕆᐊᕐᕕᐅᔪᓐᓇᖅᑐᖃᐅᑎᖃᕐᕕᖕᓄᐊᖅᑕᐅᔭᕆᐊᖃᕐᓂᐊᕐᒪᖔᑕ ᐊᒻᒪᓗ 
ᑐᓂᐅᕋᐅᑕᐅᔭᕆᐊᖃᕐᓂᐊᕐᒪᖔᑕᓗ ᓇᓕᐊᑐᐃᓐᓇᖏᑦ ᐅᑯᐊ: 

 
i. ᐃᓅᑉ ᐅᖃᒪᔭᖅᑐᕈᒪᓂᐊᕐᓂᖓᓐᓄᑦ ᑐᒃᓯᖅᑑᑏᑦ,  
ii. ᑎᑎᕋᖅᑕᐅᓯᒪᔪᖅᑦ ᖃᐃᑕᐅᓯᒪᓕᖅᑐᑦ ᑕᒪᐃᓄᑦ ᑎᒥᒋᔭᐅᔪᓄᑦ,  
iii. ᑭᐅᔾᔪᑏᑦ ᑎᑎᕋᖅᑕᐅᓯᒪᔪᖅᑦ ᖃᐃᑕᐅᓯᒪᓕᖅᑐᑦ,  
iv. ᑭᐅᔾᔪᑏᑦ ᑎᑎᕋᖅᑕᐅᓯᒪᔪᖅᑦ ᖃᐃᑕᐅᓯᒪᓕᖅᑐᑦ   
    ᐱᓕᕆᐊᖃᕈᒪᔪᒦᙵᖅᑐᕕᓃᑦ,  

v. ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ ᑎᑎᕋᖅᑕᐅᓯᒪᔪᕕᓂᕐᓂᒃ  
    ᓇᓗᓇᐃᕈᑎᒃᓴᓂᒃ, 

vi. ᑎᑎᕋᖅᓯᒪᔪᑦ ᐱᔾᔪᑏᑦ ᐅᖃᐅᓯᕐᒧᑦ ᐃᑲᔫᑎᒃᓴᑦ , ᐊᒻᒪᓗ 
vii. ᐊᓯᖏᑦᑎᒍᓪᓘᓐᓃᑦ ᐱᓕᕆᔾᔪᓯᑎᒍᑦ ᑲᑎᒪᔨᓄᑦ ᐊᑐᖅᑕᐅᖁᔭᐅᔪᑎᒍᑦ.  

(d) ᐃᓗᓕᖃᕐᓗᓂ ᐃᓗᓕᒃᓴᕆᓂᐊᖅᑕᐃᓂᒃ ᐊᒻᒪᓗ ᖃᓄᕐᓗ ᑎᑎᕋᖅᑕᐅᓯᒪᔪᑦ 

ᖃᐃᑕᐅᓂᐊᓵᖅᑎᓪᓗᒋᑦ ᑎᑎᕋᖅᓯᒪᔭᕆᐊᖃᕐᓂᐊᕐᒪᖔᑕ ᐊᒻᒪᓗ ᖃᓄᕐᓗ  
ᑎᑎᕋᖅᓯᒪᓂᖃᕆᐊᖃᕐᒪᖔᑕ ᐱᔾᔪᑏᑦ ᐅᖃᐅᓯᕐᒧᑦ ᐃᑲᔫᑎᒃᓴᑦ. 

(e) ᑎᑎᕋᖅᑕᐅᓯᒪᓗᑎᒃ ᑐᕌᕈᑎᖏᒃ  ᓇᓕᐊᖕᓂ - (ᓘᓐᓃᑦ) ᓄᓇᓕᒋᔭᐅᔪᒥ ᐊᒻᒪᓗ 
ᖃᕆᑕᐅᔭᖅᑎᒍᑦ  ᓇᓂᔭᐅᔪᓐᓇᕋᔭᕆᐊᖏᖕᑕ ᑎᑎᕋᖅᑕᐅᓯᒪᔪᑦ 
ᑎᑎᕋᖅᑕᐅᓯᒪᕕᐅᔪᒦᒋᐊᖏᓐᓂᒃ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ 
ᐱᔾᔪᑎᖃᖅᑐᖅ ᐃᓄᖕᓄᑦ ᐅᖃᓕᒫᖅᑕᐅᔪᓐᓇᕋᔭᖅᑐᖅ ᐅᕝᕙᓘᓐᓃᑦ 
ᐱᔭᐅᔪᓐᓇᕋᔭᕐᒪᖔᕐᓘᓐᓃᑦ; ᐊᒻᒪᓗ  

(f) ᐊᓯᖏᓐᓂᒃ ᑐᓴᒐᒃᓴᐅᑎᒃᓴᓂᒃ ᐃᓚᖃᕐᓗᓂ ᑲᑎᒪᔨᓄᑦ 
ᐃᓚᖃᓯᐅᔾᔭᐅᖁᔭᐅᓯᒪᔪᓂᒃ.  

 
20.3 ᑐᓴᖃᑦᑕᐅᑎᖃᑦᑕᖅᑎᓪᓗᒋᑦ ᑎᒥᒋᔭᐅᔪᓂᒃ ᓇᒥᓪᓚᕆᒃ ᐊᒻᒪᓗ 

ᖃᖓᐅᖃᑦᑕᕐᓂᐊᕆᐊᖓᓂᒃ ᐃᓄᐃᑦ ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᕆᕙᖕᓂᐊᖓᖅᑕᐃᑕ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ 
ᐱᔾᔪᑎᒋᓪᓗᒍ, ᑲᑎᒪᔩᑦ ᑐᓴᐅᒪᑎᑦᓯᓇᓱᐊᖃᑦᑕᕐᓂᐊᖅᐳᑦ ᐃᓄᖕᓂᒃ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᐊᒃᑐᖅᑕᐅᓯᒪᖃᓯᐅᑐᐃᓐᓇᕆᐊᖃᖅᑐᓄᑦ ᐃᓄᒃᑎᑐᑦ ᐊᒻᒪᓗ 
ᐊᓯᖏᑦᑎᒍᑦ ᐅᖃᐅᓯᐅᔪᑎᑐᓪᓘᓐᓃᑦ ᑲᑎᒪᔨᓄᑦ 
ᐅᖃᐅᔾᔭᐅᔭᕆᐊᖃᕋᓱᒋᔭᐅᔪᓂᒃ.ᑲᑎᒪᔩᑦ ᐊᔾᔨᒌᖏᑦᑑᑎᒃᑯᑦ 
ᑐᓴᐅᒪᑎᑦᓯᖃᑦᑕᕈᓐᓇᓂᐊᖅᑐᑦ ᐃᓄᖕᓂᒃ ᑲᑐᔾᔨᖃᑎᒌᒋᔭᐅᔪᓄᓪᓗ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ, ᐃᓱᒪᒋᓗᒍ ᖃᓄᐃᑦᑑᓂᕆᓇᔭᖅᑕᖓ, 
ᓇᒦᓐᓇᔭᕐᒪᖔᕐᓗ ᖃᓄᑎᒋᓗ ᐊᖏᓂᖃᖅᑎᒋᓇᔭᕐᒪᖔᖅ ᐱᓕᕆᐊᕆᔭᐅᔪᒪᔪᖅ, ᐊᒻᒪᓗ 
ᓄᓇᓕᒋᔭᐅᔪᖅ ᐊᒃᑐᖅᑕᐅᓯᒪᖃᓯᐅᔾᔭᐅᔪᕐᓗ.   

 
21. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑲᑎᒪᓂᖅ 
 
21.1 ᐃᓄᐃᑦ ᑲᑎᒪᑎᑕᐅᓂᕆᓂᐊᖅᑕᖓᑦ ᐊᐅᓚᓂᖃᑦᓯᐊᕈᓐᓇᖁᓪᓗᒍ, ᑕᐃᒪ  ᓯᕗᓂᐊᓂ, 

ᑲᑎᒪᔩᑦ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᔪᓐᓇᖅᑐᑦ ᓯᕗᓂᐊᓂ ᑭᖑᓂᐊᓂᓘᓐᓃᑦ 
ᖃᖓᓪᓚᕆᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓇᔭᖅᑕᖏᑦ 
ᐋᖅᑭᒃᑕᐅᓯᒪᓕᖅᑳᖅᑎᓪᓗᒍ. ᑎᑎᖃᑎᒍᑦ ᑕᑯᔾᔪᑎᓗᑎᒃ ᐅᖃᐅᔾᔭᐅᔪᓐᓇᕋᔭᖅᑐᑦ 
ᓯᕗᓂᐊᓂ, ᑲᑎᒪᔩᑦ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᓛᕆᐊᒥᓂᒃ, ᑕᓚᐴᑎᒃᑯᓪᓘᓐᓃᑦ 
ᐅᕝᕙᓘᓐᓃᑦ ᑕᑯᔾᔪᑎᓗᑎᒡᓘᓐᓃᑦ, ᐅᑯᓂᙵ ᐅᖃᐅᓯᖃᖃᑎᒌᒋᐊᖅᑐᕐᓗᑎᒃ : 

 
(a) ᐅᖃᐅᓯᐅᓂᐊᖅᑐᓂᒃ ᐋᖅᑭᒃᓱᐃᖃᑎᒌᒡᓗᑎᒃ ᐊᐱᖁᑕᐅᓯᒪᓕᖅᑐᓄᑦ;  
(b) ᓇᓕᐊᒃ ᑲᔪᓯᒃᑲᐃᔩᑦ  ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓕᖅᐸᑕ 

ᐃᓚᐅᖃᑕᐅᓛᕆᐊᖏᓐᓂᒃ ᐊᖏᖃᑎᒌᒡᓗᑎᒃ; 
(c) ᓇᓗᓇᐃᖅᓯᓗᒋᑦ ᐊᒻᒪᓗ ᐊᑎᓕᐅᒪᓗᒋᓪᓗ ᑎᒦᑦ ᓯᓚᑖᓃᖔᖅᓯᒪᓛᖅᑐᑦ; 
(d) ᖃᐅᔨᖃᑎᒋᒐᓱᐊᕐᓗᑎᒃ ᑎᒥᒋᔭᐅᔪᑦ ᐱᓕᕆᐊᕆᔭᐅᔪᒪᔪᒥᑦ ᐃᑲᔪᖅᓱᐃᓂᐊᕐᒪᖔᑕ 

ᐃᑲᔪᖅᓱᐃᔮᖏᒻᒪᖔᑕᓘᓐᓃᑦ;  
(e) ᖃᐅᔨᖃᑎᒋᒐᓱᐊᕐᓗᑎᒃ ᑐᓴᐅᒪᔪᓂᒃ ᑕᑯᓯᒪᓂᑯᓂᒡᓘᓐᓃᑦ ᐱᔾᔪᑕᐅᔪᒧᑦ 

ᐃᓕᖓᔪᒥᑦ ᖃᓄᐃᓕᐅᖅᑐᕕᓂᕐᓂᒡᓘᓐᓃᑦ ᑭᒃᑰᓛᕆᐊᖏᓐᓂᒃ ; 

(f) ᖃᐅᔨᖃᑎᒋᒐᓱᐊᕐᓗᑎᒃ ᑎᒥᒋᔭᐅᔪᑦ ᐃᑲᔫᑎᖃᕈᓐᓇᕋᔭᕆᐊᖏᓐᓂᒃ 
ᐊᑲᐅᖏᓗᐊᕈᑎᓂᒃ ᐋᖅᑭᒃᓱᐃᖃᑎᒌᒡᓗᑎᒃ ᑲᑎᒪᖃᑎᒌᒃᑎᓪᓗᒋᑦ 
ᐅᖃᐅᓯᐅᓂᐊᖅᑐᓄᑦ ᐅᖃᖃᑎᒌᒡᓗᑎᒃ;  

(g) ᐋᖅᑭᒃᓯᓗᑎᒃ ᖃᖓᓪᓚᕆᒃ ᑕᐅᖅᓰᖃᑎᒋᓛᕆᐊᖏᓐᓂᒃ ᑎᑎᕋᖅᑕᐅᓯᒪᔪᓂᒃ 
ᑐᓴᒐᒃᓴᐅᑎᒃᓴᓂᒡᓗ ᑐᒃᓯᖅᑑᑕᐅᓯᒪᓕᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᐊᓵᖅᑎᓪᓗᒋᑦ;  

(h) ᑭᖑᓪᓕᖅᐹᕐᒥᑦ ᐅᑎᕐᕕᒋᓗᒋᑦ ᐱᓕᕆᔾᔪᓯᐅᓛᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᑎᓕᖅᐸᑕ  ᖃᓄᐃᓕᐅᕐᓂᐅᓛᖅᑐᓂᒃ; ᐊᒻᒪᓗ 

(i) ᐃᓱᒪᒃᓴᖅᓯᐅᖃᑎᒋᒡᓗᑎᒃ ᑭᓱᑐᐃᓐᓇᕐᓅᓕᖓᔪᓄᑦ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᕆᓂᐊᖅᑕᖏᓐᓄᑦ ᐃᑲᔪᑕᐅᒋᐊᒃᑲᓐᓂᕈᑕᐅᔪᓐᓇᕋᔭᖅᑐᓂᒃ 
ᐊᐅᓚᓂᖃᑦᓯᐊᕐᓂᖅᓴᐅᔪᓐᓇᖁᓪᓗᒍ.  

22. ᐃᓄᐃᑦ ᐃᓚᐅᖃᑕᐅᔪᓐᓇᕐᓂᖏᑦ ᐊᒻᒪᓗ ᑎᒦᑦ ᓯᓚᑖᒎᖅᓯᒪᓗᓂ 
ᐅᖃᒪᔭᖅᑐᕈᒪᓂᐊᕐᓂᖅ  

22.1  ᑲᑎᒪᔩᑦ, ᑐᒃᓯᖅᑐᖏᒃᑲᓗᐊᕐᓗᑎᒃ, ᐃᓚᐅᑎᑦᓯᖃᑦᑕᕐᓂᐊᖅᐳᑦ ᐱᓕᕆᐊᖃᕈᒪᔪᒥᑦ 
ᐊᒻᒪᓗ ᐱᔪᖕᓇᐅᑎᑖᖅᑎᑦᓯᔨᓂᒡᓗ.   

 
22.2  ᐃᓄᒃ ᐅᖃᒪᔭᖅᑐᕈᒪᔪᖅ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᒋᔭᖓᓐᓄᑦ 

ᑲᑎᒪᔨᓄᑦ ᑎᑎᕋᕆᐊᖃᖅᑐᖅ ᑐᒃᓯᖅᑑᑎᒋᓗᓂᐅᒃ ᐅᖃᒪᔭᖅᑐᕈᒪᓂᐊᕐᓂᕆᔭᒥ 
ᒥᒃᓵᓅᓕᖓᓗᓂ ᑐᓴᐅᒪᑎᑦᓯᔾᔪᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᒋᓛᖅᑕᖏᑦᑕ 
ᖃᖓᐅᓚᕆᐊᖓᓐᓂᒃ  ᐋᖅᑭᒃᓱᖅᑕᐅᓯᒪᓂᕆᔭᖓ ᒪᓕᒡᓗᓂᐅᒃ. ᐅᑯᓂᙵ 
ᐃᓗᓕᖃᕆᐊᖃᖅᑐᖅ ᐃᓚᖃᕆᐊᖃᖅᑐᖅ ᑐᒃᓯᖅᑑᑎᒋᔭᖓ:  

 
(a) ᓇᐃᓈᕐᓗᒍ ᑎᑎᕋᐅᓯᐅᓗᓂ ᓱᓇ ᐱᔾᔪᑎᒋᓪᓗᒍ ᐃᓄᐃᑦ ᐃᓄᒋᐊᒃᑎᓪᓗᒍ 

ᑲᑎᒪᑎᑕᐅᓂᕆᓂᐊᖅᑕᖏᓐᓂ ᐅᖃᒪᔭᖅᑐᕈᒪᖕᒪᖔᕐᒥᓂᒃ; 
(b) ᓇᐃᓈᕐᓗᒍ ᐅᖃᐅᓯᕆᓗᒍ ᓱᓇ ᐱᔾᔪᑎᒋᓪᓗᒍ ᖃᓄᑎᒋᓗ 

ᐃᓚᐅᖃᑕᐅᔪᒪᔭᕐᒪᖔᖅ, ᑎᑎᖃᑎᒍᓪᓗ ᐅᖃᓕᒫᕐᓂᐊᕐᒪᖔᖅ /ᐅᕝᕙᓘᓐᓃᑦ 
ᑲᑎᒪᔪᓂᓗ ᐃᓄᐃᑦ ᑕᑯᔾᔪᑎᓗᑎᒃ ᑲᑎᒪᔪᓄᐊᕈᒪᓂᐊᕐᒪᖔᕐᓘᓐᓃᑦ, ᐊᒻᒪᓗ 
ᒪᓕᒐᓕᕆᔨᒥᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖃᕐᓗᓂᓘᓐᓃᓂᐊᕐᒪᖔᕐᓘᓐᓃᑦ, ᐊᒻᒪᓗ 
ᖃᓄᐃᑦᑐᒥᑦ ᐅᖃᐅᓯᒥᑦ ᐅᖃᐅᓯᖃᕐᓗᓂ  ᓈᓚᒃᑕᐅᔪᒪᓂᐊᕐᒥᓂᒃ ᐅᖃᒪᓕᕈᓂ; 
ᐊᒻᒪᓗ 

(c) ᐊᑎᖓ, ᑐᕌᕈᑎᖓ, ᐅᖄᓚᐅᑎᖓᑕ ᓈᓴᐅᑎᖓ ᐊᒻᒪᓗ, ᓱᑲᑦᑐᒃᑰᕈᑎᖓᑦᑕ 
ᓇᓴᐅᑎᖓ ᓱᑲᑦᑐᒃᑰᕈᑎᖃᕐᓂᕈᓂ ᐊᒻᒪᓗ ᖃᕆᑕᐅᔭᖅᑎᒍᑦ ᑎᑎᑭᖃᑦᑕᐅᑎᖓᑦᑕ 
ᑐᕋᕈᑎᖓ ᐅᖃᒪᔭᖅᑐᕈᒪᔫᑉ, ᐊᒻᒪᓗ, ᑭᒡᒐᖅᑐᐃᔨᖃᕐᓂᐊᕐᓂᕈᓂ, 
ᑭᒡᒐᖅᑐᐃᔨᒋᓂᐊᖅᑕᖓ.  

 
22.3 ᑲᑎᒪᔩᑦ ᑎᑭᕝᕕᐅᓯᒪᓕᕈᑎᒃ ᕿᒥᕐᕈᐊᓕᕈᑎᒡᓗ ᑎᒦᑦ ᓯᓚᑖᒍᖅᓯᒪᔪᒃᑯᑦ ᐃᓄᖕᒥᑦ 

ᐅᖃᒪᔭᖅᑐᕈᒪᓂᕆᔭᖓᑦᑕ ᑎᑎᕋᖅᑕᕕᓂᖓᓐᓂᒃ, ᐅᑯᐊ ᓇᓕᐊᖕᓂᑐᐃᓐᓇᖅ 
ᐱᓕᕆᐊᖃᕈᓐᓇᖅᑐᑦ: 
 
(a) ᐅᖃᐅᔾᔨᔪᓐᓇᖅᑐᑦ ᑖᑦᓱᒥᙵ ᐃᓄᖕᒥᑦ  ᑎᒦᑦ ᓯᓚᑖᓃᑦᑐᒥᑦ ᑐᒃᓯᖅᑑᑎᒋᔭᒥ 

ᐊᔾᔨᐊᓂᒃ ᐱᓕᕆᐊᖃᕈᒪᔪᖅ ᑐᓂᓯᖁᔨᓗᑎᒃ ᐊᒻᒪᓗ ᑲᑎᒪᔨᓄᑦ 

ᑐᓂᐅᕋᖅᑕᐅᖁᔭᐅᔪᑦᑕᐅᖅ ᑐᓂᐅᕋᕐᒥᓗᓂᒋᑦ, ᐊᒻᒪᓗ ᖃᓄᖅ ᐃᓱᒪᒋᔭᖃᕐᒪᖔᑕ 
ᑐᒃᓯᖅᑑᑎᒋᔭᖓᓐᓄᑦ ᐊᐱᕆᓗᓂᒋᑦ; 

(b) ᐅᖃᐅᔾᔨᔪᓐᓇᖅᑐᑦ ᑖᑦᓱᒥᙵ ᐃᓄᖕᒥᑦ  ᑎᒦᑦ ᓯᓚᑖᓃᑦᑐᒥᑦ 
ᑲᑎᒪᔨᓄᐊᖅᓯᖁᓗᒍ ᐊᓯᒃᑲᓐᓂᖏᓐᓂᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᖃᐃᑦᓯᖁᓗᒍ 
ᐅᕝᕙᓘᓐᓃᑦ ᑐᒃᓯᖅᑑᑎᒋᔭᒥᓂᒃ ᐋᖅᑭᒃᓯᒋᐊᒃᑲᓐᓂᖁᓗᒍᓘᓐᓃᑦ ᑲᑎᒪᔨᓄᑦ 
ᐋᖅᑭᒋᐊᖅᑕᐅᖁᔭᐅᒋᐊᒃᑲᓐᓂᖁᔭᖏᑦ ᒪᓕᒡᓗᓂᒋᑦ; 

(c) ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐅᖃᐅᓯᕆᔭᐅᔭᖅᑐᖅᑐᖅ 
ᐅᖃᐅᓯᐅᔪᓐᓇᔾᔮᖏᓐᓂᖓᓐᓂᒃ ᑖᓐᓇ ᑎᑎᕋᖅᑕᕕᓂᖅ ᓯᕗᓂᐊᓂ 
ᐃᓱᒪᒃᓴᖅᓯᐅᕈᑕᐅᑦᓯᐊᖅᓯᒪᙱᓗᐊᕐᓂᖓᓐᓄᑦ ᑎᑎᕋᖅᑕᐅᑎᓪᓗᒍ, 
ᐱᔾᔪᑎᖃᑦᓯᐊᖏᓗᐊᕐᓂᖓᓄᓪᓗ ᐊᒻᒪᓗ ᐊᑭᕋᖅᑑᑕᐅᓗᐊᖅᑑᔮᕐᓂᖓᓄᓪᓗ 
ᐅᕝᕙᓘᓐᓃᑦ ᐃᑲᔫᑕᐅᑦᓯᐊᕈᓐᓇᔾᔮᖏᓐᓂᖓᓂᒡᓗ ; ᐊᒻᒪᓗ 

(d) ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ ᐅᖃᐅᓯᕆᔭᐅᔭᖅᑐᖅᑐᖅ 
ᐅᖃᐅᓯᐅᔪᓐᓇᖅᑐᕐᓂᐊᕐᓂᖓᓄᑦ ᑐᓴᖅᑎᑕᐅᔭᕆᐊᖃᕐᑐᑦᑕᐅᖅ ᑎᒦᑦ ᐊᓯᖏᑦ  
ᐅᖃᐅᓯᐅᔪᒪᔪᖅ ᐅᖃᐅᓯᐅᓂᐊᕐᓂᖓᓂᒃ.  

 
22.4 ᑭᓇᑐᐃᓐᓇᖅ ᐃᓄᐃᑦ ᐃᓄᒋᐊᒃᑎᓪᓗᒍ  ᑲᑎᒪᑎᑕᐅᕕᒋᔭᖓᓐᓂ 

ᐅᖃᒪᔭᖅᑐᕈᒪᙱᑦᑐᖅ ᑭᓯᐊᓂ ᐃᓱᒪᒋᔭᒥᓂᒃ ᖃᐅᔨᒪᖁᔨᒍᓂ ᐅᖃᒪᔪᓐᓇᖅᑐᖅ 
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂ ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᖃᒪᑎᑕᐅᕕᒋᓂᐊᖅᑕᖏᑦᑕ ᐋᖅᑭᒃᑕᐅᓯᒪᔪᖅ ᒪᓕᒡᓗᒍ.  

23. ᐊᖏᖃᑎᒌᙱᑎᓪᓗᒋᑦ ᕿᑎᐊᓃᖦᖢᓂ ᐃᑲᔪᕋᓱᐊᕐᓂᕐᒥᑦ ᑲᑎᒪᖃᑎᒋᖕᓂᖅ  

23.1  ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᓂᐅᓂᐊᖅᑐᖅ ᐊᐅᓚᓂᖃᑦᓯᐊᕐᓂᖅᓴᐅᔪᓐᓇᖁᓪᓗᒍ, 
ᑲᑎᒪᔩᑦ ᐋᖅᑭᒃᓯᔪᓐᓇᖅᑐᑦ ᐊᖏᖃᑎᒌᙱᑎᓪᓗᒋᑦ ᕿᑎᐊᓃᖦᖢᓂ ᐃᑲᔪᕋᓱᐊᕐᓂᕐᒥᑦ 
ᑲᑎᒪᖃᑎᒌᖕᓂᐅᓂᐊᖅᑐᒥᑦ ᑖᒃᑯᓄᙵ ᑎᒥᒋᔭᐅᔪᓄᑦ ᐊᔪᕐᓇᖏᓐᓂᖅᓴᐅᔪᓐᓇᖁᓪᓗᒍ 
ᐊᒻᒪᓗ ᑐᑭᓯᐅᒪᓐᓇᑦᓯᐊᕈᓐᓇᖁᓪᓗᒋᓪᓗ ᑲᑎᒪᔾᔪᑕᐅᓂᐊᖅᑐᑦ, ᐊᒻᒪᓗ 
ᐋᖅᑭᒃᓱᐃᖃᑎᒋᒍᓐᓇᖁᓪᓗᒋᓪᓗ ᖃᖓᑐᐃᓐᓇᖅ ᐃᓱᐃᓪᓗᐅᕈᑕᐅᔪᖅᑕᖃᓕᕌᖓᑦ. 
ᑲᑎᒪᔩᑦ  ᐋᖅᑭᒃᓯᓂᐊᖅᐳᑦ ᐊᖏᖃᑎᒋᒍᑕᐅᖏᑦᑐᒧᑦ ᑲᑎᒪᔾᔪᑕᐅᔪᒃᓴᐅᓂᐊᖅᑐᓂᒃ 
ᓯᕗᓂᐊᓂ ᐊᒻᒪᓗ ᑲᑎᒪᔩᑦ ᐃᓚᖓᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᒋᔭᕐᒥᖕᓂᒡᓗ 
ᐃᓚᖃᕐᓗᑎᒃ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᓯᓇᓱᐊᖅᑎᑦᓯᔨᒥᒡᓘᓐᓃᑦ ᑎᒥᒋᔭᐅᔪᓂᒃ 
ᐃᑲᔪᕋᓱᐊᕐᓂᐊᕐᓗᑎᒃ. ᐱᓕᕆᔾᔪᓯᐅᓂᐊᖅᑐᓄᑦ ᐅᖃᐅᓯᒃᓴᐅᓂᐊᖅᑐᓂᒃ 
ᐋᖅᑭᒃᑕᐅᔪᓐᓇᖁᓪᓗᒋᑦ ᐊᒻᒪᓗ ᐊᖏᖃᑎᒋᒍᓐᓇᖁᓪᓗᒋᓪᓗ ᐱᓕᕆᔾᔪᓯᐅᖁᔭᐅᔪᓄᑦ 
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᕐᓂᖏᓐᓄᑦ,  ᑎᒥᒋᔭᐅᔪᑦ ᓱᓚ 
ᐱᔾᔪᑎᒋᓪᓗᒍ ᑕᐃᒫᒃ ᐅᖃᐅᓯᖃᕐᒪᖔᕐᒥᓂᒃ ᑐᑭᓯᑎᑦᓯᓇᓱᐊᕈᓐᓇᖅᑐᑦ.  
ᑲᑎᒪᔨᐅᖃᑕᐅᔪᖅ ᐊᖏᖃᑎᒌᒃᑎᑦᓯᓇᓱᐊᕈᑕᐅᔪᒧᑦ ᐃᓚᐅᖃᑕᐅᔪᕕᓂᖅ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓕᖅᐸᑕ ᑲᑎᒪᖃᑕᐅᖃᑕᐅᔾᔮᖏᓪᓚᖅ.  

24. ᐅᖃᐅᓯᐅᓂᐊᖅᑐᓂᒃ ᐋᖅᑭᒃᓱᐃᓂᖅ  

24.1  ᐃᓚᒐ ᐊᖏᕈᑎᓃᑦᑐᖅ 12.5.5 ᒪᓕᒡᓗᒍ, ᑲᑎᒪᔩᑦ ᑲᑎᒪᔩᑦ 
ᐃᓱᒪᒃᓴᖅᓯᐅᖃᑎᒌᖕᓂᐊᖅᑐᑦ ᐅᖃᐅᓯᐅᔭᕆᐊᖃᖅᑐᓂᒃ 
ᐃᓱᒪᒋᔭᐅᖃᓯᐅᑎᓯᒪᔭᕆᐊᖃᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᑎᓪᓗᒋᑦ. 

 



 
 

ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐱᓕᕆᔾᔪᓯᖏᓐᓄᑦ ᒪᓕᒃᑕᐅᔪᒃᓴᑦ ᐊᑐᓕᕐᓂᖃᕆᐊᕐᕕᖏᑦ ᓯᑎᐱᕆ 3, 2009  26  

24.2  ᐃᓱᒪᒃᓴᖅᓯᐅᖃᑎᒋᒃᑎᓪᓗᒋᑦ ᐃᓱᒪᒋᖃᓯᐅᑎᓯᒪᔭᕆᐊᖃᖅᑐᓄᑦ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᑎᑕᑎᓪᓗᒋᑦ, ᑲᑎᒪᔩᑦ ᑐᒃᓯᖅᑑᑎᖃᕈᓐᓇᖅᑐᑦ ᑐᓴᒐᒃᓴᐅᑎᒃᓴᓂᒃ 
ᓇᓕᐊᖕᓂᑐᐃᓐᓇᖅ ᑎᒥᒋᔭᐅᔪᓂᒃ.  

25. ᐊᐱᖅᑯᑏᑦ ᑎᑎᕋᖅᓯᒪᔪᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒌᓕᖓᔪᑦ 

25.1 ᑲᑎᒪᔩᑦ ᑎᑎᕋᖅᓯᒪᔪᓂᒃ ᐊᐱᕆᔪᓐᓇᖅᑐᑦ ᐱᓕᕆᐊᖃᕈᒪᔪᒧᑦ ᓇᓕᐊᖕᓄᑐᐃᓐᓇᖅ 
ᐅᖃᐅᓯᐅᔪᒧᑦ ᐃᓱᒪᒋᔭᐅᖃᓯᐅᑎᓯᒪᔭᕆᐊᖃᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᑎᓪᓗᒋᑦ ᐊᒻᒪᓗ ᐊᐱᖅᑯᑕᐅᔪᑦ ᐊᔾᔨᖏᓐᓂᒃ ᑐᓂᐅᕋᐃᔭᕆᐊᓖᑦ ᑎᒦᑦ 
ᐊᓯᖏᓐᓄᑦ.  

 
25.2 ᑲᑎᒪᔩᑦ ᑎᑎᕋᖅᓯᒪᔪᓂᒃ ᐊᐱᖁᑎᖏᓐᓂᒃ ᐱᓯᒪᓕᕈᑎᒃ ᑎᒦᒋᔭᐅᔪᑦᑕᐅᖅ 

ᓇᓕᐊᑐᐃᓐᓇᖏᑦ ᑎᑎᕋᖅᓯᒪᔪᒃᑯᑦᑕᐅᖅ ᐊᐱᖁᑎᒋᔭᒥᖕᓂᒃ ᐊᐱᕆᔪᓐᓇᕐᒥᔪᑦᑕᐅᖅ 
ᐱᓕᕆᐊᖃᕈᒪᔪᒧᑦ ᓇᓕᐊᖕᓄᑐᐃᓐᓇᖅ ᐅᖃᐅᓯᐅᔪᒧᑦ 
ᐃᓱᒪᒋᔭᐅᖃᓯᐅᑎᓯᒪᔭᕆᐊᖃᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᑎᓪᓗᒋᑦ 
ᐊᒻᒪᓗ ᐊᐱᖅᑯᑕᐅᔪᑦ ᐊᔾᔨᖏᓐᓂᒃ ᑐᓂᐅᕋᐃᔭᕆᐊᓖᑦ ᑲᑎᒪᔨᓄᑦ ᐊᓯᖏᓐᓄᓪᓗ 
ᑎᒥᒋᔭᐅᔪᓄᑦ.  

 
25.3 ᑲᑎᒪᔩᑦ ᓇᓕᐊᖕᓂᑐᐃᓐᓇᖅ ᑎᑎᕋᖅᑕᐅᓯᒪᒧᓂᒃ ᐊᐱᖁᑕᐅᔪᓂᒃ 

ᐊᐱᕆᑎᒃᓯᖃᐃᑦᑕᐃᓕᒪᔪᓐᓇᖅᑐᑦ ᐃᓱᒪᒃᓴᖅᓯᐅᕈᑕᐅᑦᓯᐊᖅᓯᒪᙱᓗᐊᕐᓂᖓᓐᓄᑦ 
ᑎᑎᕋᖅᑕᐅᑎᓪᓗᒍ, ᐱᔾᔪᑎᖃᑦᓯᐊᖏᓗᐊᕐᓂᖓᓄᓪᓗ ᐊᒻᒪᓗ 
ᐊᑭᕋᖅᑑᑕᐅᓗᐊᖅᑑᔮᕈᓂᓘᓐᓃᑦ.  

25.4 ᑲᑎᒪᔩᑦ ᑎᑎᕋᐅᖅᑕᐅᓯᒪᔪᑦ ᐊᐱᖅᑯᑎᓂᒃ ᖃᖓ 
ᑎᑎᖃᖁᑎᓄᐊᖅᑕᐅᔭᕆᐊᖃᕐᓂᐊᕐᒪᖔᖏᑕ ᐋᖅᑭᒃᓯᔪᓐᓇᖅᑐᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᖅ 25.1 ᐊᒻᒪᓗ 25.2 ᒪᓕᒡᓗᒋᒃ ᐊᒻᒪᓗ ᐱᓕᕆᐊᖃᕈᒪᔪᑉ 
ᑭᐅᔾᔪᑎᒋᔭᖏᑦ ᑐᓴᐅᒪᔭᐅᔪᒪᔪᒨᓕᖓᔪᑦ  ᖃᖓ 
ᑎᑎᖃᖁᑎᓄᐊᖅᑕᐅᔭᕆᐊᖃᕐᓂᐊᕐᒪᖔᖏᑕ ᒪᓕᒃᑕᐅᔪᒃᓴᓕᐊᖑᓯᒪᔪᖅ 25.1 ᐊᒻᒪᓗ 
25.2 ᒪᓕᒡᓗᒋᒃ.   

26. ᑲᑎᒪᔩᑦ ᖃᐅᔨᒪᔨᖏᑦᑕ ᐅᖃᐅᓯᒃᓴᕆᓂᐊᖅᑕᖏᑦ  

26.1 ᑲᑎᒪᔩᑦ, ᐱᑕᖃᕆᐊᖃᖅᑰᔨᒍᓂ ᐅᕝᕙᓘᓐᓃᑦ ᑕᐃᒪᐃᒋᐊᖃᕈᓂᓘᓐᓃᑦ ᖃᐅᔨᒪᔨᒥᑦ 
ᐃᖅᑲᓇᐃᔭᖅᑎᑖᕈᓐᓇᖅᑐᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓕᖅᐸᑕ  ᑲᑎᒪᔪᓂ 
ᐃᓚᐅᖃᑕᐅᔪᓐᓇᖁᓪᓗᒍ, ᖃᐅᔨᒪᔨᑖᕆᔭᐅᔪᖅ, ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ 
ᒪᓕᒡᓗᒋᑦ ᐅᑯᓂᙵ ᐱᓕᕆᐊᖃᕈᓐᓇᖅᑐᖅ: 
 
(a) ᑎᑎᕋᖅᑕᐅᓯᒪᔪᑦ ᑎᑎᕋᖅᑕᕕᓂᕐᒥᓂᒃ  ᑐᓴᒐᒃᓴᐅᑎᖃᕐᕕᓄᐊᖅᓯᔭᕆᐊᓕᒃ, 

ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᑕ ᑐᓴᐅᒪᑎᑦᓯᓂᖅ 
ᑭᒡᓕᓕᖅᑐᖅᑕᐅᓯᒪᕕᒋᔭᖓ ᐋᖅᑭᒃᑕᐅᓯᒪᔪᑦ ᒪᓕᒡᓗᓂᐅᒃ, 

(b) ᑐᓴᐅᒪᔭᒃᓴᓂᒃ ᐊᒻᒪᓗ ᑕᑯᔭᐅᔪᒃᓴᓂᒡᓗ ᐅᖃᐅᓯᖃᕐᓗᓂ, 
(c) ᐊᑐᐃᓐᓇᐅᔭᕆᐊᓕᒃ ᐊᐱᖅᓱᖅᑕᐅᓂᐊᕐᓗᓂ ᑎᒥᒋᔭᐅᔪᒧᑦ ᐅᕝᕙᓘᓐᓃᑦ 

ᑭᒡᒐᖅᑦᑐᕐᓂᐊᕐᓗᓂᒋᓪᓘᓐᓃᑦ, ᐊᒻᒪᓗ  

(d) ᐊᑐᐃᓐᓇᐅᔭᕆᐊᓕᒃ ᐊᐱᖅᓱᖅᑕᐅᓂᐊᕐᓗᓂ ᑲᑎᒪᔨᓄᑦ. 

27. ᐱᓕᕆᕝᕕᐅᔪᒪᔪᒧᑦ ᑕᑯᔭᖅᑐᕐᓂᖅ  

27.1  ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓴᖅᑎᓪᓗᒋᑦ, ᑲᑎᒪᑎᑕᐅᓕᖅᑎᓪᓗᒋᓪᓘᓐᓃᑦ, 
ᑲᑎᒪᔩᑦ, ᓇᖕᒥᖅ ᐅᖃᕈᓐᓇᖅᑐᑦ ᑎᒥᒋᔭᐅᔪᒧᑦ ᐱᖏᐊᖅᑎᑕᐅᓯᒪᔪᒃᑯᑦ, 
ᐱᓕᕆᐊᕆᕝᕕᐅᔪᒪᔪᒥ ᑕᑯᔭᖅᑐᕈᒪᓂᐊᕐᓂᕋᕈᓐᓇᖅᑐᑦ ᖃᖓᐅᓚᕆᐊᖓᓂᒡᓗ 
ᐋᖅᑭᒃᓯᓗᑎᒃ. ᑲᑎᒪᔩᑦ ᐱᓕᕆᐊᕆᒐᔭᖅᑕᖏᓐᓂᒃ ᐋᖅᑭᒃᓯᔪᓐᓇᖅᑐᑦ 
ᐱᓕᕆᐊᕆᕝᕕᐅᔪᒪᔪᒥ ᑕᑯᔭᖅᑐᕐᓂᐊᓵᕐᓗᑎᒃ ᐊᒻᒪᓗ ᑎᒥᒋᔭᐅᔪᑦ ᑐᓴᖅᑎᓪᓗᓂᒋᑦ 
ᑎᑎᕿᕝᕕᒋᓗᓂᒋᑦ ᐱᓕᕆᐊᕆᕝᕕᐅᔪᒥᑦ ᑕᑯᔭᖅᑐᕐᓂᐊᕐᓂᒥᖕᓂᒃ ᐊᒻᒪᓗ 
ᐱᓕᕆᒐᔭᖅᑕᒥᓂᒡᓗ. ᑲᑎᒪᔩᑦ ᓄᓇᓕᒋᔭᐅᔫᑉ ᑭᒡᒐᖅᑐᐃᔨᒋᔭᖏᓐᓂᒃ 
ᐃᓚᐅᖃᑕᐅᔪᒪᔪᖅᑕᖃᕈᒪᖕᒪᖔᖅ ᐊᐱᕆᔪᓐᓇᖅᑕᖏᑦ ᑭᓇᑐᐃᓐᓇᕐᒥᒡᓘᓐᓃᑦ ᑲᑎᒪᔨᓄᑦ 

 
28. ᖁᔭᓈᖅᓯᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ 
 
28.1 ᐱᓕᕆᐊᖃᕈᒪᔪᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᕕᓂᕐᒥᓂᒃ ᑎᑎᕋᐅᓯᕆᓗᓂᐅᒃ 

ᖁᔭᓈᖅᓯᔪᓐᓇᖅᑐᖅ ᑲᑎᒪᔩᑦ ᑐᓴᒐᒃᓴᐅᑎᖃᐅᑎᖓᕝᕕᑎᒍᑦ ᑐᓴᐅᒪᔭᐅᒃᑲᕐᓗᓂᐅᒃ. 
ᑲᑎᒪᔩᑦ, ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ 
ᑲᑎᒪᑎᑕᐅᙱᒃᑲᓗᐊᖅᑎᓪᓗᒋᓪᓘᓐᓃᑦ, ᐊᖏᕈᓐᓇᖅᑐᑦ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒥᑦ ᖁᔭᓈᖅᑕᐅᖁᔭᐅᓯᒪᔪᒥᑦ ᐃᓱᐊᕆᓂᖅᐹᕆᔭᒥᑎᒍᑦ 
ᐱᓕᕆᐊᕆᔭᐅᓂᖃᕐᓗᓂ.  

29. ᖁᔭᓈᖅᓯᓂᖅ ᑎᑎᕋᖅᑕᐅᓯᒪᔪᒥᑦ   

29.1 ᑎᒥᒋᔭᐅᔪᖅ ᑎᑎᕋᖅᑕᕕᓂᕐᒥᖕᓂᒃ ᖁᔭᓈᖅᓯᔪᓐᓇᖅᑐᑦ, ᐃᓚᖃᓯᐅᑎᓗᒍ 
ᑎᑎᕋᖅᓯᒪᔪᖅ ᖃᐃᑕᕕᓂᕐᒥᖕᓂᒃ, ᕿᒥᕐᕈᔾᔪᑎᒃᓴᖅ ᐃᓱᒪᒃᓴᖅᓯᐅᕈᑕᐅᓂᐊᓵᖅᑎᓪᓗᒍ 
ᑲᑎᒪᔨᓄᑦ ᐅᕝᕙᓘᓐᓃᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᖅᑎᓪᓗᒋᓪᓘᓐᓃᑦ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᒧᖅ ᑲᑎᒪᔾᔪᑕᐅᓂᐊᓵᖅᑎᓪᓗᒍ, ᑐᓴᖅᑎᑦᓯᓗᑎᒃ 
ᑐᓴᐅᒪᑎᑦᓯᔾᔪᑎᒃᑯᑦ ᖁᔭᓈᖅᓯᔪᓐᓇᖅᑐᑦ ᑲᑎᒪᔨᓄᐊᖅᓯᓗᑎᒃ ᐊᒻᒪᓗ ᐊᓯᖏᑦ 
ᑎᒥᒋᔭᐅᔪᑦ ᖁᔭᓈᕈᑎᒋᔭᕕᓂᕐᒥᖕᓂᒃ ᑐᓴᖓᒃᓴᐅᑎᒃᑯᑦ ᐅᖃᐅᓯᕆᔭᒥᖕᓂᒃ 
ᑐᓂᓗᓂᒋᑦ. ᑲᑎᒪᔩᑦ ᖁᔭᓈᖅᑕᐅᓯᒪᔪᒥᑦ ᐲᖅᓯᓂᐊᖅᑐᑦ ᑎᑎᖃᖁᑎᖏᓐᓃᑦᑐᕕᓂᕐᒥᑦ 
ᐊᒻᒪᓗ ᐃᓄᖕᓄᑦ ᖃᕆᑕᐅᔭᖅᑎᒍᑦ ᑕᑯᒋᐊᕐᕕᐅᔪᓐᓇᖅᑐᒥ ᐲᕐᓂᐊᕆᓪᓗᓂᐅᒃ.   

29.2 ᑎᒥᒋᔭᐅᔪᖅ, ᐃᓄᐃᑦ ᐃᓗᓄᒋᐊᒃᑎᓪᓗᒍ ᑲᑎᒪᑎᑕᐅᓕᖅᑎᓪᓗᒋᑦ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᑉ ᒥᒃᓵᓄᑦ ᑲᑎᒪᔾᔪᑕᐅᔪᖅᑕᖃᖅᑎᓪᓗᒍ ᐊᒻᒪᓗ ᑲᑎᒪᓂᐅᔪᖅ 
ᐅᒃᑯᐊᖅᑕᐅᓪᓚᕿᖕᓂᐊᓵᖅᑎᓪᓗᒍ, ᐱᒋᐊᖅᑎᑦᓯᔾᔪᑎᒋᓂᐊᖅᑕᒥᓂᒃ 
ᑲᑎᒪᔨᓄᐊᖅᓯᔪᓐᓇᖅᓱᓂᓗ ᖁᔭᓈᖅᑕᐅᖁᔨᓗᓂ ᑎᑎᕋᖅᑕᕕᓂᕋᓗᐊᒥᓂᒃ.  

30. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓂᖅ ᑎᒥᒋᔭᐅᔪᑦ ᐃᓚᖓᓐᓂᒃ        
ᑲᑎᒪᔪᓃᑦᑐᖅᑕᖃᖅᑎᓐᓇᒍ  

30.1  ᑲᑎᒪᔩᑦ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᓂᒋᑦ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᕆᓂᐊᖅᑕᐃᓂᒃ ᑐᓴᖅᑎᑦᓯᓯᒪᓕᖅᑎᓪᓗᒋᑦ ᐊᒻᒪᓗ ᑎᒥᒋᔭᐅᔪᑦ 
ᐃᓚᖓᓐᓂᒃ ᑲᑎᒪᔪᓂ ᐃᓚᐅᖃᑕᐅᔪᖅᑕᖃᙱᒃᑯᓂ, ᑲᑎᒪᔩᑦ 

ᑲᑎᒪᒋᐊᖅᑎᑦᓯᔪᓐᓇᖅᑐᑦ ᑎᒥᒋᔭᐅᔪᖅ ᐅᐸᒍᑎᙱᑦᑐᖅ ᑲᑎᒪᔪᓃᙱᒃᑲᓗᐊᖅᑎᓪᓗᒋᑦ 
ᐊᒻᒪᓗ ᑖᓐᓇ ᑎᒥᒋᔭᖅ ᑐᓴᖅᑎᑕᐅᒃᑲᓐᓂᔾᔮᖏᓪᓚᖅ ᑲᑎᒪᔾᔪᑕᐅᓕᖅᑐᑦ ᐃᓚᖓᓐᓂ 
ᑲᑎᒪᔪᓃᙱᓐᓂᕆᔭᕐᒥᓂ ᑐᓴᐅᒪᙱᓕᖅᑕᒥᖕᓂᒃ.  

 
30.2  ᑭᓯᐊᓂ ᑲᑎᒪᔨᓄᑦ  ᖃᓄᐃᒋᔭᐅᙱᒃᑯᑎᒃ ᐊᒻᒪᓗ ᓱᖕᒪᑦ 

ᑲᑎᒪᔨᓄᐊᑲᐅᑎᒋᔪᓐᓇᓚᐅᙱᒻᒪᖔᕐᒥᓂᒃ ᐱᔾᔪᑎᖃᑦᓯᐊᑐᖅᐸᑕ, ᐱᔾᔪᑎᖓ 
ᐊᑲᐅᒋᔭᐅᙱᑉᐸᑦ ᑲᑎᒪᔨᓄᑦ ᑕᐃᒪ ᐅᐸᒍᑎᓚᐅᖏᒃᑯᒥᒃ ᑕᑯᔾᔪᑎᓂᒃᑯᑦ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ ᑲᑎᒪᕕᐅᔪᒧᑦ ᑐᓴᖅᑎᑕᐅᓚᐅᖄᖅᑎᓪᓗᒋᑦ ᖃᖓ 
ᐊᒻᒪᓗ ᓇᒥᐅᓛᕆᐊᖓᓐᓂᓗ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᓃᑦᑐᑦ ᒪᓕᒡᓗᒋᑦ 
ᐃᒪᐃᓕᖓᖃᑦᑕᕐᓂᐊᖅᐳᖅ   ᐊᔪᙱᓐᓂᕐᒥᓂᒃ ᓴᒃᑯᐃᔪᑦ ᓈᒻᒪᒃᓴᙱᔾᔪᑕᐅᓯᒪᔪᓄᑦ 
ᐊᖏᕈᑕᐅᓯᒪᔪᓄᑦ, ᑎᓕᓯᔾᔪᑎᒃᑯᑦ ᒪᓕᒃᑕᐅᔭᕆᐊᓕᖕᓄᑦ ᐅᕝᕙᓘᓐᓃᑦ 
ᐅᖃᐅᔾᔪᐃᔾᔪᑎᓄᓪᓘᓐᓃᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂ 
ᐱᓕᕆᐊᕆᔭᐅᓯᒪᓕᖅᑐᓄᑦ.  

31. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂᒃ ᐅᒃᑯᐊᖅᓯᓂᖅ  

31.1 ᑲᑎᒪᔩᑦ, ᓇᖕᒥᓂᖅ ᐃᓱᒪᒥᓂᒃ ᐅᕝᕙᓘ,ᓐᓃᑦ ᑎᒥᒋᔭᐅᔪᖅ ᐱᖏᐊᖅᑎᑦᓯᔾᔪᑎᒃᑯᑦ 
ᐱᒋᐊᖅᑎᑦᓯᓗᑎᒃ, ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂᒃ ᐅᒃᑯᐊᖅᓯᔪᓐᓇᖅᑐᑦ 
ᓇᓕᐊᕐᑯᑐᐃᓐᓇᖅ ᐱᖁᔭᐃᑦ ᑲᑎᒪᔩᑦ ᐊᑲᐅᒋᔭᖓᑦᑎᒍᑦ ᒪᓕᒡᓗᑎᒃ.   

32. ᓴᖅᑭᖅᑎᑕᐅᔪᖅ: ᓴᖅᑭᖅᑎᑕᐅᓯᒪᔪᒧᑦ ᐱᔾᔪᑏᑦ  

32.1 ᖃᖓᑐᐃᓐᓇᖅ ᑲᑎᒪᔩᑦ ᓈᓚᒃᑎᓪᓗᒋᑦ ᓴᖅᑭᖅᑎᑕᐅᓯᒪᔪᒥᑦ, ᓇᓕᐊᑐᐃᓐᓇᖏᑦ 
ᑎᒥᒋᔭᐅᔪᑦ ᓴᖅᑭᖅᑎᑦᓯᓂᐊᕈᑎᒃ ᑕᐃᒪ ᓴᖅᑭᖅᑎᑕᕕᓂᕆᔭᖓᓐᓄᑦ 
ᐱᔾᔪᑎᖃᑦᓯᐊᖃᑦᑕᕆᐊᖃᕐᓂᐊᖅᐳᑦ. ᐊᔾᔨᒌᖏᑦᑐᖅᑕᖃᓕᕌᖓᑦ ᓴᖅᑭᖅᑎᑕᐅᓯᒪᔪᖅ 
ᐱᔾᔪᑕᐅᑎᓪᓗᒍ, ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᖕᓂᐊᖅᐳᑦ ᓇᓕᐊᖕᓂᒃ 
ᓴᖅᑭᖅᑎᑕᐅᓯᒪᔪᒥᑦ ᓂᕈᐊᕐᓂᐊᕐᒪᖔᕐᒥᓂᒃ.  

 
33. ᓴᖅᑭᖅᑎᑕᐅᔪᖅ: ᑭᓱᑐᐃᓐᓇᕐᓅᓕᖓᔪᑦ  

 
33.1 ᑲᑎᒪᔩᑦ ᓴᖅᑭᖅᑎᑕᐅᔪᒪᔪᒥᑦ ᓴᖅᑭᖅᑎᑕᐅᖁᔨᔪᓐᓇᖅᑐᑦ ᑕᒪᒃᑯᐊ ᓴᖅᑭᖅᑎᑕᐅᔪᒃᓴᑦ 

ᖃᖓᑐᐃᓐᓇᖅ ᓴᖅᑭᖅᑎᑕᐅᓲᖑᙱᑦᑑᒃᑯᑦ ᓴᖅᑭᖅᑎᑕᐅᔪᒃᓴᑦ 
ᒪᓕᒃᑕᐅᔪᒃᓴᓕᐊᖑᓯᒪᓂᕆᔭᖏᑦᑎᒎᖓᑎᓪᓗᒋᑦ.  

 
33.2 ᐃᓄᒃ ᓴᖅᑭᖅᑎᑦᓯᓂᐊᖅᑐᖅ ᓴᖅᑭᖅᑎᓐᓂᐊᖅᑕᒥᓂᒃ ᓴᖅᑭᖅᑎᑦᓯᓂᐊᓵᖅᑎᓪᓗᒍ 

ᓱᓕᓂᐊᖅᑐᕆᓗᓂ ᑐᒃᓯᐅᑎᒃᑯᑦ ᐊᖏᖅᑎᑕᐅᖄᕆᐊᖃᕋᔭᖅᑐᖅ, ᓱᓕᓂᐊᖅᑐᕆᓗᓂ 
ᑐᒃᓯᐅᑎᒃᑯᑦ ᐊᖏᖅᑎᑕᐅᓂᐊᖅᑐᖅ ᒪᓕᒐᓕᕆᔨᒧᑦ ᒪᓕᒐᕐᓄᑦ  ᐊᖏᖅᑎᑦᓯᔨᒧᑦ.  

 
33.3 ᑲᑎᒪᔩᑦ ᓴᖅᑭᖅᑎᑦᓯᓂᐊᖅᐳᑦ ᐅᖃᐅᓯᒃᑯᑦ ᐊᑐᕐᓂᖃᖅᑐᓂᒃ, ᐊᒻᒪᓗ, ᑎᑎᕋᖅᑕᐅᓯᒪᔪᑦ 

ᑐᓴᒐᒃᓴᐅᑎᖃᕐᕕᐊᓄᐊᖅᑕᐅᓂᐊᕐᓗᓂ ᐅᑯᐊ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᒋᑦ, 
ᑎᑎᕋᖅᓯᒪᔪᓂᒃ ᓴᖅᑭᖅᑎᒐᒃᓴᓂᒃ ᓴᐳᒻᒥᔭᐅᓯᒪᙱᑦᑐᓂᒃ ᒪᓕᒐᖅᑎᒍᑦ 
ᓴᖅᑭᖅᑎᑕᐅᔪᓐᓇᔾᔮᖏᓐᓂᖏᓐᓂᒃ. ᐊᑐᕐᓂᖃᕈᓐᓇᖅᑐᖅ ᓴᖅᑭᖅᑎᑕᐅᔪᖅ ᐃᒫᒃ 
ᑐᑭᖃᖅᑐᖅ ᓴᖅᑭᖅᑎᑕᐅᓯᒪᔪᖅ ᓱᓕᓪᓚᕆᒋᐊᖓᓂᒃ ᓱᓕᖏᒻᒪᖔᕐᓘᓐᓃᑦ 

ᖃᐅᔨᔾᔪᑕᐅᔪᓐᓇᖅᑐᖅ ᐅᖃᐅᓯᐅᔪᒧᑦ. ᑕᒪᓐᓇᑦᑕᐅᖅ ᑲᑎᒪᔨᓄᑦ ᓴᖅᑭᖅᑎᑕᐅᔪᖅ 
ᓴᖅᑭᖅᑎᑕᐅᔪᓐᓇᕐᓂᖓᓐᓂᒃ ᓴᖅᑭᖅᑎᑕᐅᔪᒃᓴᒥᑦ ᖃᐅᔨᒋᐊᕈᑕᐅᔪᓐᓇᕐᓂᖓᓄᑦ ᑕᒪᓐᓇ 
ᑐᑭᖃᙱᑦᑐᖅ ᐃᒫᒃ ᐃᓱᒪᒃᓴᖅᓯᐅᕈᑕᐅᔪᓐᓇᓚᖓᓂᖓᓐᓂᒃ ᓇᓕᐊᖕᓄᑐᐃᓐᓇᖅ 
ᐅᖃᐅᓯᐅᔪᒧᑦ. ᑲᑎᒪᔩᑦ, ᑭᓯᐊᓂᑦᑕᐅᖅ, ᐃᓚᖃᓯᐅᔾᔨᑦᑕᐃᓕᒪᑎᑦᓯᔪᓐᓇᖅᑐᑦ 
ᓴᖅᑭᖅᑎᑕᐅᔪᒃᓴᒥᑦ ᐅᑯᐊ ᓇᓕᐊᑐᐃᓐᓇᖏᓐᓄᑦ ᐱᒻᒪᕆᐅᓂᖅᓴᐅᑎᑦᓯᓂᐊᕐᓂᕈᓂ: 
 
(a) ᐃᒡᓗᕙᓯᑎᑦᓯᓗᐊᖅᐸᑦ;  
(b) ᐅᖃᐅᓯᐅᔪᓂᒃ ᓇᓗᓇᓗᐊᖅᑎᑦᓯᓕᖅᐸᑦ;  
(c) ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓄᑦ ᐊᑯᓂᒍᑕᐅᔪᖅᑕᖃᓕᖅᐸᑦ;   
(d) ᑭᓱᑐᐃᓐᓇᕐᓅᓕᖓᔪᒧᑦ ᓴᖅᑭᖅᑎᑕᐅᔪᒃᓴᖅ ᑖᓐᓇᓴᐃᓐᓇᐅᖃᑦᑕᓕᖅᐸᑦ; ᐊᒻᒪᓗ  
(e) ᐅᖃᐅᓯᐅᔪᖅ ᑖᓐᓇᓴᐃᓐᓇᐅᖃᑦᑕᓕᖅᐸᑦ.  

34. ᑎᑎᕋᖅᓯᒪᔪᒃᑯᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᑦ 

34.1 ᑲᑎᒪᔩᑦ ᑎᑎᕋᖅᓯᒪᔪᒃᑯᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᑎᓪᓗᒋᑦ, 
ᐃᒪᐃᓕᐅᕈᓐᓇᖅᑐᑦ: 
 
(a) ᑲᑎᒪᓐᓂᐅᓂᐊᖅᑐᒥᑦ ᐋᖅᑭᒃᓱᐃᔪᓐᓇᖅᑐᑦ ᑎᒥᒋᔭᐅᔪᓄ ᑎᑎᕋᖅᑕᐅᓯᒪᔪᑦ  

ᑎᑎᖃᖁᑎᓄᐊᖅᑕᐅᓯᒪᓕᖅᑐᑦ ᒪᓕᒡᓗᓂᒋᑦ; 
(b) ᑎᒥᒋᔭᐅᔪᓂᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᑐᒃᓯᖅᑐᕈᓐᓇᖅᑐᑦ ᑲᑎᒪᓐᓇᐅᓂᐊᖅᑐᒥᑦ 

ᐋᖅᑭᒃᓱᐃᓂᐊᓵᕐᓗᑎᒃ; ᐅᕝᕙᓘᓐᓃᑦ  
(c) ᖃᖓᑐᐃᓐᓇᖅ ᐃᓱᒪᒃᓴᖅᓯᐅᖃᑎᒋᒡᓗᑎᒃ ᑎᑎᕋᖅᓯᒪᔪᒃᑯᑦ ᐃᓄᐃᑦ 

ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂ  ᑲᑎᒪᓐᓂᐅᓂᐊᖅᑐᒥᑦ ᐋᖅᑭᒃᓱᐃᔪᓐᓇᖅᑐᑦ 
ᐃᓄᐃᑦ ᑕᑯᔾᔪᑎᓗᑎᒃ ᐅᖃᐅᓯᒃᑯᑦ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᖔᕐᓂᐊᕐᓂᖏᓐᓂᒃ.  

 
 
ᐃᓚᖓ IV - ᐅᖃᐅᓯᒃᑯᑦ ᐃᓄᐃᑦ ᑲᑎᒪᑎᑕᐅᓂᖏᑦ 

35. ᑲᑎᒪᕕᐅᓂᐊᖅᑐᖅ ᐊᒻᒪᓗ ᖃᖓᓗ ᑲᑎᒪᓂᖃᓛᕆᐊᖏᓐᓂᒃ 

35.1  ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᖕᓂᐊᖅᑐᑦ ᓇᓕᐊᖕᓂ ᓄᓇᓕᒋᔭᐅᔪᒥ 
ᓄᓇᓕᒋᔭᐅᔪᓂᓘᓐᓃᑦ ᓱᑯᑦᓯᓪᓚᕆᖕᒥᓗ ᓄᓇᓕᒋᔭᐅᔪᑉ ᐃᓗᐊᓂ ᐊᒻᒪᓗ ᐃᓄᐃᑦ 
ᑕᑯᔾᔪᑎᓗᑎᒃ ᑲᑎᒪᑎᑕᐅᖃᑦᑕᓛᕆᐊᖏᓐᓂᒃ, ᐃᓱᒪᖃᓯᐅᑎᒋᓗᓂᒋᑦ  ᑕᒪᐃᑕᓕᒫᖅ 
ᑎᒥᒋᔭᐅᔪᑦ ᑐᓴᐅᒪᑎᑦᓯᒃᑲᐃᓗᑎᒃ, ᓈᒦᓐᓇᔭᕆᐊᖓᓐᓂᒃ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᖅ, ᐃᓄᖕᓂᒡᓗ ᑐᓴᐅᒪᑎᑦᓯᒃᑲᐃᓗᑎᒃ  ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᖃᑕᐅᔪᓐᓇᖃᑦᑕᕐᓂᐊᕐᓂᖏᓐᓂᒃ, ᑎᒥᒋᔭᐅᔪᓄᑦ ᐃᓱᐊᕆᔭᐅᓂᖅᐹᖑᓇᔭᖅᑐᑦ 
ᒪᓕᒡᓗᓂᒋᑦ.    

 

36. ᐃᓄᖕᓄᑦ ᐅᒃᑯᐃᖔᖅᑎᑕᐅᑎᓪᓗᒍ ᑲᑎᒪᑎᑕᐅᓂᖏᑦ ᐊᒻᒪᓗ ᑲᑎᒪᓂᐅᔪᖅ 
ᐋᖅᑭᒃᓱᖅᑕᐅᓯᒪᓂᖃᑦᓯᐊᖅᑎᓪᓗᒍ ᑲᑎᒪᕕᐅᓂᐊᖅᑐᑦ  

36.1  ᓯᕗᓪᓕᐅᔾᔭᐅᓗᓂ ᒪᑐᒥᙵ ᐱᔾᔪᑎᖃᖃᑦᑕᕐᓂᐊᖅᑐᖅ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᕆᖃᑦᑕᕐᓂᐊᖅᑕᖏᑦ ᑕᑯᔾᔪᑎᓗᑎᒃ ᑐᓴᐅᒪᔭᐅᔪᒃᓴᓂᒃ 
ᐅᓂᒃᑳᖃᖃᑦᑕᕈᓐᓇᖁᓪᓗᒋᑦ ᑲᑎᒪᔨᓄᑦ. ᑲᑎᒪᔩᑦ ᒪᕐᕉᖕᓂᒃ 
ᑲᑎᒪᑎᑦᓯᒃᑲᐃᕕᖃᖃᑦᑕᕈᓐᓇᖅᑐᑦ :  

 
(a) ᐃᓄᖕᓄᑦ ᐅᒃᑯᐃᖔᖅᑎᑕᐅᑎᓪᓗᒍ ᑲᑎᒪᕕᖃᕈᓐᓇᖅᑐᑦ ᑭᒃᑯᑐᐃᓐᓇᐃᑦ 

ᐃᓐᓇᑐᖃᐅᓕᖅᑐᓪᓗ ᐃᓱᒪᒋᔭᒥᖕᓂᒃ ᐅᖃᐅᓯᖃᖅᑎᑕᐅᕕᖃᖃᑦᑕᕈᓐᓇᖁᓪᓗᒋᑦ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᑉ ᒥᒃᓵᓅᓕᖓᔪᓄᑦ 
ᐋᖅᑭᒃᓱᖅᑕᐅᓯᒪᓂᖃᙱᑎᓪᓗᒍ ᑲᑎᒪᓐᓇᐅᓂᐊᖅᑐᖅ; ᐊᒻᒪᓗ   

(b) ᑲᑎᒪᓂᐅᔪᑦ ᐋᖅᑭᒃᓱᖅᑕᐅᓯᒪᓂᖃᑦᓯᐊᖅᑎᓪᓗᒍ ᑲᑎᒪᕕᐅᓂᐊᖅᑐᖅ ᐃᓄᐃᑦ 
ᑲᑎᒪᑕᐅᑎᓪᓗᒋᑦ ᑲᑎᒪᓐᓇᐅᖃᑦᑕᖅᑐᖅ ᑕᒪᒃᑯᐊ ᑎᒥᒋᔭᐅᔪᑦ 
ᒪᓕᒐᓕᕆᓂᕐᒨᓕᖓᔪᓂᒃ ᖃᐅᔨᒪᔨᓄᓪᓗ ᖃᐅᔨᓴᕈᑕᐅᓯᒪᔪᓪᓗ 
ᓴᖅᑭᐊᑎᕆᔪᓐᓇᖁᓪᓗᒋᑦ ᑲᑎᒪᔨᓄᑦ.  

 
36.2 ᑐᓴᐅᒪᔭᒃᓴᓕᒫᑦ ᐅᖃᐅᓯᐅᔪᓕᒫᓪᓗ ᐃᓄᖕᓄᑦ ᐅᒃᑯᐃᖔᖅᑎᓪᓗᒍ 

ᐋᖅᑭᒃᓱᖅᑕᐅᓯᒪᓂᖅᓴᐅᑎᓪᓗᒍᓗ ᑲᑎᒪᔾᔪᑕᐅᔪᓂᒃ ᑐᓴᐅᒪᔭᐅᓕᖅᑐᑦ ᑲᑎᒪᔨᓄᑦ 
ᐃᓱᒪᒋᖃᓯᐅᔾᔭᐅᔪᓐᓇᖅᑐᑦ ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᒋᐊᖃᓕᖅᐸᑕ ᐅᖃᐅᓯᐅᔪᒧᑦ.   

 
36.3 ᐊᒃᓱᓪᓕ ᐃᒻᒪᖄ ᐅᓪᓗᐃᑦ ᖁᓕᑦ ᓯᕗᓂᐊᓂ ᐃᓄᐃᑦ ᐃᓄᒋᐊᒃᑎᓪᓗᒍ 

ᑲᑎᒪᑎᑕᐅᓂᕆᖃᑦᑕᕐᓂᐊᖅᑎᓪᓗᒋᑦ ᑕᑯᔾᔪᑎᓗᑎᒃ, ᑲᑎᒪᔩᑦ ᐃᓄᖕᓃᖔᖅᑐᕕᓂᕐᓂᒃ 
ᑎᒥᒋᔭᐅᔪᓃᖔᖅᑐᕕᓂᕐᓂᒡᓗ ᑎᑎᕋᖅᑕᐅᓯᒪᔪᕕᓂᕐᓂᒃ ᖃᐃᑕᐅᓯᒪᓕᖅᑐᑦ ᐊᔾᔨᖏᓐᓂᒃ 
ᑐᓂᐅᕋᐃᓇᓱᐊᕐᓂᐊᖅᐳᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ ᐃᓄᖕᓄᑦ 
ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᓂᐊᖅᑐᒨᓕᖓᔪᓂᒃ  ᐅᖃᓕᒫᖅᑕᐅᔪᓐᓇᕐᓂᐊᖅᑐᓂᒃ 
ᓄᓇᓕᒋᔭᐅᔫᑉ ᐃᓄᖁᑎᖏᓐᓄᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑕᑯᔾᔪᑎᓗᑎᒃ.  

 
36.4 ᑲᑎᒪᔩᑦ ᑲᒪᒋᔭᖃᖃᑦᑕᕐᓂᐊᖅᐳᑦ ᐊᒻᒪᓗ ᐊᑐᐃᓐᓇᐅᑎᑦᓯᖃᑦᑕᕐᓂᐊᖅᓱᑎᒡᓗ ᐃᓄᖕᓄᑦ 

ᐅᖃᓕᒫᖅᑕᐅᔪᓐᓇᕐᓂᐊᖅᑐᓂᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᓂᖏᓐᓂ  
ᑎᑎᕋᖅᑕᐅᓯᒪᔪᕕᓂᕐᓂᒃ ᖃᐃᑕᐅᓯᒪᓕᖅᑐᑦ ᐊᔾᔨᖏᓐᓂᒃ ᑐᓂᐅᕋᐃᓇᓱᐊᕐᓂᐊᖅᐳᑦ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ ᐃᓄᖕᓄᑦ ᐃᓄᒋᐊᒃᑎᓪᓗᒍ 
ᑲᑎᒪᔾᔪᑕᐅᓂᐊᖅᑐᒨᓕᖓᔪᓂᒃ.   

37. ᐊᓯᔾᔩᓂᖅ ᑲᑎᒪᕕᐅᓂᐊᖅᑐᒥᒃ  

37.1  ᐊᓯᐊᓂ ᑲᑎᒪᕝᕕᖃᕆᐊᖃᓕᕐᓂᕈᑎᒃ, ᑲᑎᒪᔩᑦ ᐋᖅᑭᒃᓱᐃᒃᑭᕐᓂᐊᖅᐳᑦ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᐊᖅᑕᐃᓄᑦ ᑲᑎᒪᓐᓇᐅᓛᖅᑐᒥᑦ ᐃᓱᐊᕐᓂᖅᐹᖅ 
ᒪᓕᒡᓗᒍ ᓇᓕᐊᖕᓂ ᓄᓇᓕᒋᔭᐅᔪᒥ ᑲᑎᒪᓛᕆᐊᖏᓐᓂᒃ ᑎᒥᒋᔭᐅᔪᓪᓗ ᓯᕗᓂᐊᓂ 
ᑕᒪᑐᒥᙵ ᑐᓴᖅᑎᑲᐅᑎᒋᓗᓂᒋᓪᓗ.  

38. ᐃᑲᔫᑎᖃᕐᓂᐊᕐᓂᖅ ᑎᑎᕋᖅᑕᐅᓯᒪᔪᓂᒃ  

38.1 ᑭᓯᐊᓂ ᑲᑎᒪᔩᑦ ᐊᓯᐊᒍᖔᖅ ᐅᖃᐅᔾᔪᐃᓂᐊᕈᑎᒃ, ᑕᐃᒪ ᑎᒥᒋᔭᐅᔪᖅ 
ᐃᑲᔪᑎᖃᕈᒪᔪᖅ ᑎᑎᕋᖅᑕᐅᓯᒪᔪᕕᓂᕐᓂᒃ ᖃᐃᑕᐅᓯᒪᓕᖅᑐᑦ ᐊᔾᔨᖏᓐᓂᒃ 
ᑐᓂᐅᕋᐃᓇᓱᐊᕐᓂᐊᖅᐳᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ ᐃᓄᖕᓄᑦ 

ᐃᓄᒋᐊᒃᑎᓪᓗᒍ ᑲᑎᒪᔾᔪᑕᐅᓂᐊᖅᑐᒨᓕᖓᔪᓂᒃ  ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᕝᕕᒋᔭᖓᓐᓂ ᑲᑎᒪᔩᑦ ᑐᓴᕆᐊᕐᕕᐅᔪᓐᓇᖃᐅᑎᖃᕐᕕᖓᓐᓄᐊᖅᓯᔭᕆᐊᖃᖅᑐᑦ 
ᓴᖅᑭᖅᑕᐅᔪᒃᓴᓂᒃ ᐊᒻᒪᓗ ᑐᓂᐅᕋᐃᓗᑎᒃ ᐊᔾᔨᖏᓐᓂᒃ ᑎᒥᒋᔭᐅᔪᑦ ᐊᓯᖏᓐᓄᑦ 
ᐅᓪᓗᐃᑦ ᖁᓕᑦ ᑕᓪᓕᒪᓪᓗ ᑲᑎᒪᓐᓇᐅᓛᖅᑑᑉ ᓯᕗᓂᐊᓂ.   

 
38.2 ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᐅᓂᐊᖅᑐᑦ ᒪᓕᒐᓕᕆᓂᕐᒨᓕᖓᔪᑦ ᐊᒻᒪᓗ 

ᖃᐅᔨᒪᔨᓄᑦ ᑎᑎᕋᖅᑕᐅᓯᒪᔪᑦ ᖃᐅᔨᒪᔨᐅᔪᔫᑉ ᖃᐅᔨᒪᓂᕆᑦᓯᐊᖅᑕᖏᓐᓂᒃ 
ᐃᓚᖃᖃᑦᑕᕆᐊᓖᑦ ᑎᑎᕋᖅᑐᕕᓂᐅᑉ ᐅᕝᕙᓘᓐᓃᑦ ᑎᑎᕋᖅᑕᐅᒃᑲᖅᑎᑕᖏᓐᓄᓪᓘᓐᓃᑦ 
ᓇᐅᒃᑰᓕᖓᔪᓂᒃ ᐃᓚᓯᓚᐅᕆᐊᖏᓐᓂᒃ ᓴᖅᑭᖅᑎᑕᐅᔪᒃᓴᓕᐅᖅᑎᓪᓗᒋᑦ.  

 
38.3 ᑎᒥᒋᔭᐅᔪᖅ ᑎᑎᕋᖅᑕᕕᓂᕐᒥᖕᓂᒃ ᑎᑎᖃᖁᑎᓄᐊᖅᓯᔪᓐᓇᖏᒃᑯᒥ ᓴᖅᑭᖅᑕᐅᔪᒃᓴᓂᒃ 

ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᐊᓄᑦ, ᐅᓪᓗᐃᑦ ᖁᓕᑦ ᑕᓪᓕᒪᓪᓗ 
ᖃᐃᑕᐅᕕᒃᓴᖏᑦᑕ ᓯᕗᓂᐊᓂ,  ᑎᒥᒋᔭᐅᔪᖅ ᑎᑎᕋᖅᑕᕕᓂᕐᒥ ᐃᓚᐃᓐᓇᕋᓗᐊᖓᓐᓂᒃ 
ᑎᒥᒋᔭᐅᔪᓄᐊᖅᓯᔭᕆᐊᖃᖅᑐᖅ ᑎᑎᕋᖅᑕᕕᓂᕐᒥ ᐊᔾᔨᒋᔭᖏᓐᓂᒃ ᑐᓂᐅᕋᕐᓗᓂᒋᑦ 
ᐅᖃᐅᑎᓗᓂᒋᓪᓗ ᑎᒥᒋᔭᐅᔪᑦ ᐃᓚᒃᓴᕆᓂᐊᖅᑕᖏᑦᑕ ᑎᑎᕋᖅᑕᕕᓂᕐᒥᓂᒃ ᖃᖓᓗ 
ᐊᑐᐃᓐᓇᐅᔪᓐᓇᓛᕆᐊᖓᓐᓂᒃ ᐅᖃᐅᑎᓂᒋᑦ ᓴᖅᑭᖅᑎᑕᐅᔪᒃᓴᐃᑦ 
ᑐᓴᒐᒃᓴᐅᑎᖃᕐᕕᓄᐊᖅᑕᐅᓛᕆᐊᖏᓐᓂᒃ ᖃᖓ ᑐᓂᐅᕋᐅᑕᐅᔪᓐᓇᓛᕆᐊᖏᓐᓂᒃ ᖃᖓᓗ 
ᑐᑲᑎᒪᔩᑦ ᑐᓴᕆᐊᕐᕕᐅᔪᓐᓇᖃᐅᑎᖃᕐᕕᖓᓐᓄᐊᖅᑕᐅᓚᕆᐊᖓᓐᓂᒡᓗ.  

 
38.4 ᑎᒥᒋᔭᐅᔪᖅ ᑲᑎᒪᔨᓄᑦ ᑐᓂᓯᔪᓐᓇᖏᒃᑯᓂ ᖃᐃᑦᓯᖁᔭᐅᓯᒪᒐᓗᐊᕐᓗᓂ 

ᓴᖅᑭᖅᑎᒐᒃᓴᓕᐊᕕᓂᕐᒥᓂᒃ ᐅᕝᕙᓘᓐᓃᑦ ᑎᑎᕋᖅᑕᕕᓂᕐᒥᓂᒡᓘᓐᓃᑦ  38.1, 
ᑎᒥᒋᔭᐅᔪᖅ ᐅᖃᐅᓯᒃᑯᑦ ᑎᑎᕋᖅᑕᕕᓂᕐᒥᓂᒃ ᓱᓇ ᐱᔾᔪᑎᒋᓪᓗᒍ 
ᑐᓂᓯᔪᓐᓇᔾᔮᖏᓂᕐᒥᓂᒃ ᑎᑎᕋᐅᓯᒋᔭᕆᐊᖃᖅᑕᖓ.  

 
38.5 ᖃᐅᔨᒪᔭᖃᖅᑐᖅ ᑎᒥᒋᔭᐅᔫᑉ ᓴᖅᑭᖅᑎᑦᓯᔨᒋᓂᐊᖅᑕᖓᑦ ᐃᓄᐃᑦ ᑕᑯᔾᔪᑎᓂᒃᑯᑦ 

ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᖓᓐᓂ ᐊᖏᖅᑎᑕᐅᓂᐊᖅᑐᖅ ᑖᒃᑯᐊ ᑎᑎᕋᖅᑕᕕᓂᖏᑦ 
ᓴᖅᑭᖅᑎᓐᓂᐊᖅᑕᖏᑦ ᐅᕝᕙᓘᓐᓃᑦ ᑎᑎᕋᖅᑕᐅᒃᑲᖅᑕᕕᓂᖏᓪᓘᓐᓃᑦ 
ᐅᖃᐅᓯᕆᓂᐊᖅᑕᓂ ᓱᓕᓂᐊᖅᑐᕆᓗᓂᒋᑦ, ᐊᒻᒪᓗ ᖃᐅᔨᒪᓂᕐᒥᒍᑦ ᐅᒃᐱᕆᔭᕐᒥᑎᒍᓪᓗ 
ᓇᓚᐅᓯᒪᑦᓯᐊᕐᔫᒥᓂᕋᕐᓗᓂᒋᑦ.  

 
38.6 ᐃᓄᐃᑦ ᑕᑯᔾᔪᑎᓂᒃᑯᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕉᑕᕆᑎᓪᓗᒋᑦ, ᑎᒥᒋᔭᐅᔪᖅ 

ᑎᑎᕋᖅᓯᒪᔪᒥᑦ ᓴᖅᑭᕋᒃᓴᑕᖃᕐᓂᐊᖅᑎᓪᓗᒍ ᐊᔾᔨᐊᓂᒃ ᑎᑎᕋᖅᑕᕕᓂᕐᒥ ᑲᑎᒪᔩᑦ 
ᐊᓯᖏᑦ ᑎᒥᒋᔭᐅᔪᓪᓗ  ᑕᒪᐃᑕ ᑐᓂᐅᕋᕆᐊᖃᖅᑕᖏᑦ.  

 
38.7 ᑲᑎᒪᔨᓄᑦ ᐊᓯᐊᒍᖔᖅ ᐅᖃᔾᔭᐅᒍᑎᒃ, ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᐅᔪᒃᓴᑦ 

ᓴᖅᑭᖅᑎᑕᐅᔪᓐᓇᔾᔮᖏᑦᑐᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᐊᓂ ᑭᓯᐊᓂ 
ᑐᓴᕆᐊᕐᕕᐅᔪᓐᓇᖃᐅᑎᓄᐊᖅᑕᐅᓯᒪᖑᑎᒃ ᑐᓂᐅᕋᐅᑕᐅᓯᒪᓕᕈᑎᒡᓗ ᐅᑯᐊ 
ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᒋᑦ.  

39. ᑕᑯᓯᒪᔪᓂᒃ ᑲᑎᒪᕕᐅᔪᒧᑦ ᖃᐃᖁᔨᔾᔪᑎᒃᑯᑦ ᖃᐃᖁᔨᓂᖅ 

39.1  ᑲᑎᒪᔩᑦ, ᓇᖕᒥᓂᖅ ᐅᕝᕙᓘᓐᓃᑦ ᑎᒥᒋᔭᐅᔪᒧᑦ ᐊᐱᕆᔭᐅᒍᑎᒃ, ᑕᑯᓯᒪᔪᓂᒃ 
ᑲᑎᒪᕕᐅᔪᒧᑦ ᖃᐃᖁᔨᔾᔪᑎᒃᑯᑦ ᖃᐃᖁᔨᒍᓐᓇᖅᑐᑦ ᐅᕝᕙᓘᓐᓃᑦ ᑐᓴᖅᑎᑦᓯᓗᑎᒃ 

ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᖓᓐᓄᑦ ᑕᑯᓯᒪᔨᒋᔭᐅᔭᖅᑐᖅᓯᒪᓗᑎᒃ 
ᖃᖓᐅᓕᖅᐸᑦ ᓇᒥᓗ ᑖᑦᓱᒪ ᖃᐃᖁᔨᔾᔪᑎᒃᑯᑦ ᑎᑎᕋᖅᑕᐅᓯᒪᓗᑎᒃ, ᐊᒻᒪᓗ 
ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐱᖁᑎᓂᒃ ᑕᑯᔭᒃᓴᖁᑎᒋᔭᒥᓂᒃ 
ᓴᖅᑭᖅᑎᑦᓯᖁᔭᐅᔪᓐᓇᖅᑐᖅ, ᐊᐅᓚᒍᓐᓇᖅᑕᒥᓂᒡᓘᓐᓃᑦ 
ᓴᑎᓂᖃᖅᑎᑕᐅᓯᒪᓂᕆᔭᒥᑎᒍᓪᓘᓐᓃᑦ ᓴᖅᑭᖅᓯᖁᔭᐅᒍᓂ ᓴᖅᑭᖅᑎᑦᓯᔭᕆᐊᖃᖅᑐᖅ.  

39.2  ᑕᑯᓯᒪᔪᖅ ᖃᐅᔨᒪᔭᖃᖅᑐᕐᓘᓐᓃᑦ ᖃᐃᖁᔭᐅᓯᒪᔪᖅ ᖃᐃᖁᔨᔾᔪᑎᒃᑯᖓᑦᑎᒍᑦ 
ᑲᑎᒪᔩᑦ ᐊᑭᓕᖅᑐᖅᑕᐅᓇᔭᖅᑐᖅ ᖃᐃᖁᔭᐅᒍᓂ ᒪᓕᒐᓕᐊᖑᓯᒪᔪᓪᒪᕿᖕᓃᑦᑐᑦ 
ᒪᓕᒃᑕᐅᓗᑎᒃ. ᑲᑎᒪᔩᑦᑕᐅᖅ, ᐊᑭᓖᔾᔪᑎᒥ ᖄᖓᒍᑦ ᐊᑭᓖᒃᑲᓐᓂᕈᓐᓇᖅᑐᑦ ᑕᒪᒃᑯᓂᖓ 
ᑕᑯᓯᒪᔪᖅ ᖃᐅᔨᒪᔭᖃᖅᑐᕐᓘᓐᓃᑦ ᖃᐃᖁᔭᐅᓯᒪᔪᖅ ᑲᑎᒪᔩᑦ 
ᖃᐃᖁᔨᔾᔪᑎᒃᑯᖓᑦᑎᒍᑦ ᐅᕝᕙᓘᓐᓃᑦ ᖃᖓᑐᐃᓐᓇᒃᑰᑐᐃᓐᓇᐅᖏᑦᑐᖅ, ᑕᑯᓯᒪᔪᖅ 
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᔪᓃᖃᑕᐅᓐᓂᕈᓂ ᑐᓴᖅᑎᑕᐅᓚᐅᖅᓱᓂ 
ᖃᐃᖁᔭᐅᓯᒪᓐᓂᕈᓂ ᑲᑎᒪᔪᓄᑦ.   

 

40. ᑲᑎᒪᔾᔪᑏᑦ ᑎᑎᕋᖅᑕᐅᓯᒪᓂᖏᑦ ᐊᒻᒪᓗ ᓂᐱᓕᐅᖅᑕᐅᓯᒪᓂᖏᓪᓗ  

40.1  ᑲᑎᒪᔩᑦ ᐃᓱᒪᖅᓱᖅᑐᑦ ᑕᒪᒃᑯᐊ ᑲᑎᒪᔾᔪᑕᐅᔪᓂᒃ ᑎᑎᕋᖅᑕᐅᕙᓪᓕᐊᖁᔨᔪᓐᓇᖅᑐᑦ 
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᕕᖓᓐᓂ ᑲᑎᒪᔾᔪᑕᐅᔪᖅᑕᖃᖅᑎᓪᓗᒍ. ᑲᑎᒪᔩᑦ 
ᐅᖃᔾᔪᐃᒍᑎᒃ ᑲᑎᒪᔾᔪᑕᐅᕙᓪᓕᐊᔪᓂᒃ ᑎᑎᕋᖅᑕᐅᕙᓪᓕᐊᖁᔨᓗᑎᒃ ᑕᐃᒪ ᑲᑎᒪᔩᑦ 
ᑲᑎᒪᔾᔪᑕᐅᕙᓪᓕᐊᔪᑯᓂᕐᓂᒃ ᐊᑐᐃᓐᓇᐅᑎᑦᓯᖃᑦᑕᕐᓂᐊᖅᐳᑦ ᑎᒥᒋᔭᐅᔪᓄᑦ ᐊᒻᒪᓗ 
ᐃᓄᖕᓄᓪᓗ ᑎᒥᒋᔭᐅᔪᓪᓗ ᐊᒥᓪᓕᑎᒐᐅᓂᑯᕕᓂᕐᓂᒃ ᐊᑭᓖᑎᑕᐅᖃᑦᑕᕐᓂᐊᖅᐳᑦ.  

 
40.2 ᑎᒥᒋᔭᐅᔪᖅ ᑲᑎᒪᔾᔪᑕᐅᔪᕕᓂᕐᓂᒃ ᑎᑎᕋᖅᓯᒪᓂᕆᔭᖏᓐᓂᒃ ᐱᔪᒪᔪᖅ ᐃᓄᐃᑦ 

ᐃᓄᒋᐊᒃᑎᓪᓗᒍ ᑕᑯᔾᔪᑎᓗᑎᒃ ᑲᑎᒪᔾᔪᑕᐅᔪᖅᑕᖃᖅᑐᕕᓂᐅᑎᓪᓗᒍ 
ᐊᑐᐃᓐᓇᐅᔪᖅᑕᖃᙱᑉᐸᑦ ᒪᓕᒃᑕᐅᔪᒃᓴᓕᐊᖑᓯᒪᔪᖅ 40.1 ᒪᓕᒡᓗᒍ 
ᑐᒃᓯᖅᑑᑎᖃᕈᓐᓇᖅᐳᖅ ᑲᑎᒪᔾᔪᑕᐅᔪᕕᓂᕐᓂᒃ ᑎᑎᕋᖅᓯᒪᓂᕆᔭᖏᓐᓂᒃ ᓇᖕᒥᓂᖅ 
ᑎᒥᒋᔭᐅᔫᑉ ᐊᑭᓕᕐᓂᐊᕐᓗᓂᒋᑦ ᐊᔾᔨᓕᐅᖅᑕᐅᓯᒪᓂᕆᓂᐊᖅᑕᖏᓐᓂᒃ. ᑲᑎᒪᔨᓄᑦ 
ᑐᒃᓯᖅᑑᑕᐅᔭᕆᐊᖃᖅᐳᖅ ᕿᓚᒻᒥᐅᓂᖅᐹᒃᑯᑦ.    

 
40.3  ᑲᑎᒪᔩᑦ ᑲᑎᒪ-ᔪᑎᕕᓂᕐᒥ ᐊᔾᔨᖏᓐᓂᒃ ᑎᑎᕋᖅᑕᐅᓯᒪᓂᕆᔭᖏᓐᓂᒃ ᐃᓄᖕᓄᑦ 

ᐊᑐᐃᓐᓇᐅᑎᑦᓯᖃᑦᑕᕐᓂᐊᖅᐳᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᒡᓚᒡᕕᐊᓂ 
ᐃᖅᑲᓇᐃᔭᕐᓇᐅᑎᓪᓗᒍ ᐅᖃᓕᒫᖅᑕᐅᖃᑦᑕᕈᓐᓇᕐᓂᐊᕐᓗᑎᒃ.  

41. ᐃᓄᒃᑎᑐᑦ ᑐᓵᔨᖃᖃᑦᑕᕐᓂᖅ ᐃᓄᒃᑎᑑᓕᖅᑐᐃᔨᖃᖃᑦᑕᕆᐊᖃᕐᓂᕐᓗ  

41.1  ᑲᑎᒪᔩᑦ ᐃᓄᐃᑦ ᑕᑯᔾᔪᑎᓗᑎᒃ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᔭᕋᖓᑕ 
ᑲᑎᒪᑎᑦᓯᒃᑲᐃᖃᑦᑕᕐᓂᐊᖅᐳᑦ ᐃᓄᖕᓂᒃ ᑲᓇᑕᐅᑉ ᐃᓕᑕᕆᔭᐅᓯᒪᔪᑦ 
ᐅᖃᐅᓯᖁᑎᖏᑦᑎᒍᑦ ᒪᓕᒐᕐᔪᐊᑦ ᐊᑐᐊᒐᓕᐊᖑᓯᒪᔪᓪᓗ ᒪᓕᒡᓗᒋᑦ. ᑲᑎᒪᔩᑦ ᐃᓚᖓ 
ᐅᕝᕙᓘᓐᓃᑦ ᑎᒥᒋᔭᐅᔪᖅ ᑐᒃᓯᖅᑑᑎᖃᖅᑐᖃᕈᓂ, ᑲᑎᒪᔩᑦ ᑐᓵᔨᒃᓴᓂᒃ 
ᐊᒻᒪᓗ/ᐅᕝᕙᓘᓐᓃᑦ ᐃᓄᒃᑎᑑᓕᖅᑐᐃᔨᒃᓴᓂᒡᓗ ᐊᑐᐃᓐᓇᐅᑎᑦᓯᖃᑦᑕᕐᓂᐊᖅᐳᑦ 
ᐅᕝᕙᓘᓐᓃᑦ ᐊᓯᖏᑦᑎᒍᑦ ᐅᖃᐅᓯᕆᔭᐅᔪᑎᑐᑦ ᑲᑎᒪᔩᑦ ᐊᑐᖅᑕᐅᖁᔭᖏᑦᑎᒍᑦ 
ᑲᑎᒪᕕᐅᔪᒥ ᒪᓕᒡᓗᒋᑦ.   

42. ᐅᖃᐅᓯᒃᑯᑦ ᓴᖅᑭᖅᑎᑕᐅᔪᒃᓴᑦ: ᑭᓱᑐᐃᓐᓇᕐᓅᓕᖓᔪᑦ  

42.1  ᑲᑎᒪᔩᑦ, ᒪᓕᒡᓗᒍ ᑲᓇᑕᒥᐅᑕᓄᑦ ᐱᔪᓐᓇᐅᑏᑦ ᐃᓱᒪᖅᓲᑎᓪᓗ, ᐊᒻᒪᓗ 
ᐊᑐᕐᓂᖃᕋᔭᕐᒥᔪᑦ ᒪᓕᒐᐃᑦ ᐱᔾᔪᑎᖃᖅᑐᑦ ᓴᖅᑭᖅᑎᑕᐅᔪᒃᓴᓄᑦ ᐊᒻᒪᓗ 
ᐱᕕᒃᓴᖃᖅᑎᑕᐅᔪᓐᓇᑦᓯᐊᕐᓂᕐᒥᒡᓗ, ᐃᓄᐃᑦ ᑕᑯᔾᔪᑎᓗᑎᒃ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᑎᓪᓗᒋᑦ ᖃᓄᑎᒋ ᐅᖃᒪᑎᑕᐅᕕᖃᖃᑦᑕᕈᓐᓇᕋᔭᕆᐊᖏᓐᓂᒃ 
ᓴᖅᑭᖅᑎᑕᐅᔪᒃᓴᖅ ᐱᔾᔪᑎᒋᓪᓗᒍ ᐅᖃᒪᔭᖅᑐᖅᑐᑦ ᐅᕝᕙᓘᓐᓃᑦ ᓴᐳᒻᒥᒃᓰᔾᔪᑎᓂᒃ 
ᐅᕝᕙᓘᓐᓂᑦ ᐅᖃᐅᔾᔪᐃᑎᑎᒍᓪᓘᓐᓃᑦ ᐅᖃᐅᔾᔨᔪᓐᓇᖅᑐᑦ ᑕᒪᒃᑯᐊ 
ᓴᖅᑭᖅᑎᑕᐅᑲᓪᓚᖁᓇᒋᑦ ᑐᓴᐅᒪᔭᐅᔭᕆᐊᖃᙱᑦᑐᑦ. ᒪᒃᑯᐊ ᐃᓚᖃᓯᐅᔾᔭᐅᓇᔭᖅᑐᑦ 
ᑐᓴᐅᒪᔭᐅᖃᑦᑕᕈᓐᓇᕐᓂᐊᖏᑦᑐᓄᑦ ᑭᒃᑯᑐᐃᓐᓇᕐᓄᑦ, ᑭᓯᐊᓂ ᐅᑯᓄᙵᑐᐃᓐᓇᖅ 
ᑭᒡᓕᖃᖅᑎᑕᐅᓯᒪᒋᑦᑐᑦ, ᑲᓇᑕᒥ ᐅᓇᑕᖅᑐᒃᓴᓕᕆᔩᑦ, ᐊᖏᔫᑕᐅᓂᖅᓴᒻᒪᕆᖕᓄᑦ 
ᓇᖕᒥᓂᕆᔭᐅᔪᒨᓕᖓᔪᑦ ᐅᕝᕙᓘᓐᓃᑦ ᐃᓅᑉ ᐃᓅᓯᖓᓅᓕᖓᔪᑦ,    ᐅᕝᕙᓘᓐᓃᑦ  
ᒥᑭᔫᑕᐅᓂᖅᓴᓄᑦ ᓇᖕᒥᓂᕆᔭᐅᔪᒨᓕᖓᔪᓪᓘᓐᓃᑦ. ᑲᑎᒪᔩᑦ ᐃᓱᒪᒋᔭᖃᓕᕈᑎᒃ 
ᐊᑕᐅᓯᓗᐊᖅ ᑐᓴᒐᒃᓴᐅᒪᔭᒃᓴᖅ ᑎᑎᕋᖅᑕᐅᓯᒪᔪᓃᖅᑐᑦ  ᐃᓗᓕᓖᑦ ᑭᒃᑯᑐᐃᓐᓇᕐᓄᑦ 
ᑐᓴᐅᒪᔭᐅᔭᕆᐊᖃᙱᑦᑐᖅᑕᖃᕐᓗᓂ, ᐱᕕᒃᓴᖃᖅᑎᑕᐅᔪᓐᓇᑦᓯᐊᕐᕈᑎᒃᑯᓪᓘᓐᓃᑦ     
ᑲᑎᒪᔩᑦ ᑎᒥᒋᔭᐅᔪᒧᑦ ᐅᖃᐅᔾᔨᔪᓐᓇᖅᑐᑦ ᐋᖅᒃᓱᐃᖁᓗᓂᐅᒃ ᑭᒃᑯᑐᐃᓐᓇᕐᓄᑦ 
ᑐᓴᐅᒪᔭᐅᔪᓐᓇᕐᓂᐊᖅᑐᒥᑦ ᓇᐃᓈᕐᓗᒍ ᑎᑎᕋᕐᓗᓂᐅᒃ ᐅᕝᕙᓘᓐᓃᑦ 
ᐃᓚᐃᓐᓇᕋᓗᐊᖓᓐᓂᒃ ᑐᓴᐅᒪᔭᐅᔪᓐᓇᓕᕈᓐᓇᕐᓂᐊᖅᑐᓂᒃ ᐃᓚᖓᕐᕕᒋᓗᓂᐅᒃ ᓯᕗᓪᓕᖅ 
ᑎᑎᕋᖅᑕᕕᓂᕐᒥᓂᒃ. ᑖᓐᓇ ᓇᐃᒡᓕᒋᐊᖅᑕᐅᓯᒪᔪᖅ ᓴᖅᑭᖅᑎᑕᐅᔪᓐᓇᕋᔭᖅᑐᖅ 
ᑕᑯᔭᒃᓴᙱᖅᑎᑕᐅᓗᓂ ᑲᑎᒪᔾᔪᑕᐅᔪᑦ ᑎᑎᖃᖁᑎᖏᓐᓄᐊᖅᑕᐅᓗᓂᓗ.  

 
42.2 ᑲᑎᒪᔩᑦ ᓈᓚᒍᓐᓇᖅᑐᑦ ᐊᒻᒪᓗ  ᐅᖃᐅᓯᐅᕙᓪᓕᐊᔪᓂᒃ 

ᑎᑎᖃᖁᑎᓄᐊᖅᓯᔪᓐᓇᖅᓱᑎᒡᓗ ᑕᑯᔪᕕᓂᐅᑉ ᖃᐅᔨᒪᔭᖃᖅᑑᓪᓘᓐᓃᑦ 
ᐅᓂᒃᑳᕆᕙᓪᓕᐊᔭᖏᓐᓂᒃ ᑎᑎᕋᖅᓯᒪᔪᒃᑯᑦ ᓱᓕᓂᕋᐃᒍᑎᒍᑦ ᐊᖏᖅᑎᑕᐅᓯᒪᓗᓂ 
ᓂᐱᓕᐅᖅᑕᐅᓯᒪᓗᓂᓘᓐᓃᑦ ᑕᕐᕆᐅᔭᐅᑎᒃᑯᓪᓘᓐᓃᑦ ᐊᔾᔨᓕᐅᖅᑕᐅᕙᓪᓕᐊᓗᓂᓘᓐᓃᑦ, 
ᐅᖃᐅᓯᕆᙱᖔᕐᓗᓂᐅᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᕕᒋᔭᖓᓐᓂ. ᑕᑯᔪᕕᓂᖅ 
ᖃᐅᔨᒪᔭᖅᑐᕐᓘᓐᓃᑦ ᐅᓂᒃᑳᖃᖅᑐᕕᓂᖅ ᑕᑯᔪᕕᓂᐅᑉ ᖃᐅᔨᒪᔭᖃᖅᑑᓪᓘᓐᓃᑦ 
ᐅᓂᒃᑳᕆᕙᓪᓕᐊᔭᖏᓐᓂᒃ ᑎᑎᕋᖅᓯᒪᔪᒃᑯᑦ ᓱᓕᓂᕋᐃᒍᑎᒍᑦ ᐊᖏᖅᑎᑕᐅᓯᒪᓗᓂ 
ᓂᐱᓕᐅᖅᑕᐅᓯᒪᓗᓂᓘᓐᓃᑦ ᑕᕐᕆᐅᔭᐅᑎᒃᑯᓪᓘᓐᓃᑦ ᐊᔾᔨᓕᐅᖅᑕᐅᕙᓪᓕᐊᓗᓂᓘᓐᓃᑦ, 
ᐊᑐᐃᓐᓇᐅᔭᕆᐊᖓᖃᖅᑐᖅ ᖃᐃᖁᔨᕕᓂᕐᒥᓄᑦ ᐊᐱᖅᓱᖅᑕᐅᔪᓐᓇᕐᓂᐊᕋᒥ.  

43. ᓴᖅᑭᖅᑎᑕᐅᔪᒃᓴᑦ: ᐃᓄᐃᑦ ᖃᐅᔨᒪᔭᑐᖃᖏᑦᑎᒎᖓᔪᓂᒃ  

43.1  ᑲᑎᒪᔩᑦ ᐃᓱᒪᖃᓯᐅᔾᔨᖃᑦᑕᕐᓂᐊᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᑎᑦᓯᒃᑲᐃᖃᑦᑕᓕᕌᖓᑕ ᖃᖓᑐᐃᓐᓇᑦᓯᐊᖅ. ᑲᑎᒪᔩᑦ, ᐃᓄᐃᑦ 
ᑕᑯᔾᔪᑎᓗᑎᒃ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ, ᓈᓚᖃᑦᑕᕈᓐᓇᕐᓂᐊᖅᑐᑦ 
ᐃᓄᑐᖃᐃᑦ ᐅᖃᐅᓯᒃᑯᑦ ᑐᓴᐅᒪᔭᐅᔪᒃᓴᓂᒃ ᐅᓂᒃᑳᖃᖅᑎᓪᓗᒋᑦ, ᐊᒻᒪᓗ 
ᐅᖃᐅᓯᖃᕐᕕᖃᖅᑎᖃᑦᑕᕐᓂᐊᖅᓱᓂᒋᓪᓗ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᐊᓵᒻᒪᕆᒃᑎᓪᓗᒋᑦ ᓯᕗᓕᐅᑎᓗᓂᒋᑦ ᐅᖃᒪᑎᖃᑦᑕᕐᓂᐊᖅᑕᖏᑦ, 
ᑲᑎᒪᑎᑕᐅᑎᓪᓗᒋᓪᓗ, ᐅᕝᕙᓘᓐᓃᑦ ᐃᓱᓕᓪᓚᕆᖕᓂᐊᓵᖅᑎᓪᓗᒍᓘᓐᓃᑦ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᓂᕆᔭᖏᑦ.   

44. ᓴᖅᑭᖅᑎᑕᐅᔪᒃᓴᑦ: ᐊᐱᖅᓱᕆᐊᙵᕐᓂᖅ ᐊᐱᖅᓱᒐᒃᓴᐅᑎᓯᒪᔭᒥᓂᒃ   

44.1  ᐊᐱᖅᓱᕆᐊᙵᕐᓂᖅ ᐊᐱᖅᓱᒐᒃᓴᐅᑎᓯᒪᔭᒥᓂᒃ ᑕᑯᔪᕕᓂᕐᒥᑦ ᖃᐅᔨᒪᔭᖃᖅᑐᒥᒡᓘᓐᓃᑦ 
ᐅᕝᕙᓘᓐᓃᑦ ᑕᑯᖃᑕᐅᓯᒪᓕᖅᑐᓂᒡᓘᓐᓃᑦ  ᑎᒥᒋᔭᐅᔪᒧᑦ ᐊᐱᖅᓱᖅᑕᐅᓂᐊᖅᑐᑦ 
ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒨᓕᖓᑐᐃᓐᓇᖅᑐᓂᒃ ᐊᐱᖅᓱᒪᔭᐅᖃᑦᑕᕐᓂᐊᖅᐳᑦ 
ᐊᒻᒪᓗ ᐅᖃᐅᓯᐅᓂᐊᖅᑐᑦ ᐋᖅᑭᒃᓱᖅᑕᐅᓯᒪᓂᖃᖃᑦᑕᕐᓂᐊᖅᐳᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᒦᑦᑐᑦ 24.1. ᒪᓕᒃᑕᐅᓗᑎᒃ. ᐊᐱᖅᓱᖅᑕᐅᖃᑦᑕᕈᓐᓇᕐᓂᐊᖅᑐᑦ 
ᐊᐱᖅᓱᒐᒃᓴᐃᑦ ᓱᓕᔪᑦ ᓴᖅᑭᖅᑎᑕᐅᑦᓯᐊᖃᑦᑕᕈᓐᓇᕐᓂᐊᖁᓪᓗᒋᑦ. ᑲᑎᒪᔩᑦ 
ᐊᓯᖏᑦᑎᒍᑦ ᖃᐅᔨᓇᓱᐊᖅᑎᑦᓯᑐᐃᓐᓇᕆᐊᓖᑦ ᑲᑎᒪᔨᓄᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᖓᓐᓄᑦ ᐃᑲᔫᑕᐅᔪᓐᓇᕐᓂᐊᕐᓂᕈᓂ.   

45. ᓴᖅᑭᖅᑎᑕᐅᔪᒃᓴᑦ: ᖃᐃᖁᔨᕕᓂᕐᒥᓄᑦ ᐊᐱᖅᓱᖅᑕᐅᓂᖅ 

45.1  ᖃᐃᖁᔨᕕᓂᕐᒥᓄᑦ ᐊᐱᖅᓱᖅᑕᐅᓂᖅ ᐅᕝᕙᓘᓐᓃᑦ ᐅᕝᕙᓘᓐᓃᑦ 
ᑕᑯᖃᑕᐅᓯᒪᓕᖅᑐᓂᒡᓘᓐᓃᑦ  ᑎᒥᒋᔭᐅᔪᒧᑦ ᐊᐱᖅᓱᖅᑕᐅᓂᐊᖅᑐᑦ ᑕᑯᔪᕕᓂᖅ 
ᐊᐱᖅᓱᖅᑕᐅᓗᓂ ᐊᒻᒪᓗ ᑐᑭᓯᐅᒪᓂᖃᑦᓯᐊᕈᓐᓇᖁᓪᓗᒍᓗ ᑕᑯᔪᕕᓂᖅ ᐊᐱᖅᓱᖅᑕᐅᔪᖅ, 
ᐊᒻᒪᓗ, ᑲᑎᒪᔩᑦ ᐅᖃᐅᓯᖓᑦ ᒪᓕᒡᓗᒍ, ᑭᒡᓕᖃᖅᑎᑕᐅᓯᒪᓂᐊᖅᐳᑦ 
ᑕᑯᖃᑕᐅᓯᒪᓂᑯᐃᑦ ᐅᓂᒃᑲᐅᓯᖏᑦᐃᑲᔫᑕᐅᔪᓐᓇᔾᔮᖏᒃᑯᑎᒃ ᑎᒥᒋᔭᐅᔪᒧᑦ  
ᖃᐃᖁᔭᕕᓂᕐᒥᓂᒃ ᐊᐱᖅᓱᐃᔪᒪᒍᑎᒃ.  

 
45.2  ᑕᑯᓯᒪᔪᖅ ᐅᕝᕙᓘᓐᓃᑦ ᑕᑯᖃᑕᐅᓯᒪᔪᓪᓘᓐᓃᑦ ᐊᐱᖁᑕᐅᔪᒧᑦ ᑭᐅᔪᓐᓇᖏᑦᑐᖅᑕᖃᕈᓂ 

ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ, ᑲᑎᒪᔩᑦ ᐅᖃᐅᔾᔪᐃᔪᓐᓇᖅᑐᑦ 
ᑎᑎᕋᖅᓯᒪᔪᒃᑯᑦ ᑎᑎᕋᖅᑕᕕᓂᕐᓂᒃ, ᐊᒻᒪᓗ ᑖᒃᑯᓄᙵ ᑭᐅᔾᔪᑎᓂᒃ, 
ᑲᑎᒪᔨᓄᐊᖅᓯᔭᖃᕆᐊᖃᕐᓂᐊᕐᓂᖏᓐᓂᒃ ᐅᓪᓗ ᖃᖓ ᑎᑭᐅᑎᓚᐅᖅᑎᓐᓇᒍ 
ᐅᖃᐅᔾᔭᐅᓯᒪᓗᑎᒃ.  

46. ᓴᖅᑭᖅᑎᑕᐅᔪᒃᓴᑦ: ᖃᐅᔨᒪᓂᖃᑦᓯᐊᖅᑑᑉ ᑕᑯᔭᓕᒃ ᖃᐅᔨᒪᔭᓕᒃ  

46.1  ᖃᐅᔨᒪᓂᖃᑦᓯᐊᖅᑑᑉ ᑕᑯᔭᓕᒃ ᓇᓕᐊᖕᓂᑐᐃᓐᓇᖅ ᖃᐅᔨᒪᔭᓕᒃ 
ᒪᓕᒐᓕᕆᓂᕐᒨᓕᖓᔪᓂᒃ, ᑭᓱᑐᐃᓐᓇᐃᑦ ᖃᐅᔨᓴᕈᑕᐅᓂᕆᕙᒃᑕᖏᓐᓂᒃ, ᐃᓄᐃᑦ 
ᐃᓕᖁᓯᖏᓐᓂᒃ ᐱᖅᑯᓯᖏᓐᓂᒡᓗ, ᐅᕝᕙᓘᓐᓃᑦ ᐊᕙᑎᒥᐅᑕᓃᑦᑐᓂᒡᓘᓐᓃᑦ ᖃᐅᔨᒪᔭᓕᒃ 
ᑎᑎᖃᖁᑎᓄᐊᖅᓯᔭᕆᐊᖃᖅᑐᖅ ᓇᐃᓈᕐᓗᒍ ᑎᑎᕋᖅᑕᕕᓂᕐᒥᓂᒃ ᑭᓱᑐᐃᓐᓇᕐᓂᒃ 
ᖃᐅᔨᒪᔭᕆᔭᓂ ᑎᑎᕋᐅᓯᕆᐊᕐᔪᒡᓗᓂᐅᒃ, ᐅᓪᓗᐃᑦ ᖁᓕᑦ ᑕᓪᓕᒪᓪᓗ ᑕᑯᔾᔪᑎᓗᑎᒃ 
ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ ᐅᖃᐅᓯᕆᔪᒪᓂᐊᖅᑕᒥᓂᒃ 
ᓴᖅᑭᖅᑎᑦᓯᓂᐊᓵᕐᓗᓂ. ᑲᑎᒪᔩᑦ ᐅᖃᐅᓯᖓᑦ ᒪᓕᒡᓗᒍ, ᑎᒥᒋᔭᐅᔪᑦ 
ᖃᐅᔨᒪᓂᖃᑦᓯᐊᖅᑑᑉ ᑕᑯᔭᓕᒃ ᓇᓕᐊᖕᓂᑐᐃᓐᓇᖅ ᖃᐅᔨᒪᔭᖃᑦᓯᐊᖅᑐᓂᒃ 
ᓴᖅᑭᖅᑎᑦᓯᖁᔨᒋᐊᖅᑐᕈᓐᓇᖅᑐᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒋᑦ. ᐅᓇ 
ᒪᓕᒃᑕᐅᔪᒃᓴᓕᐊᖑᓯᒪᔪᖅ ᐊᑐᕐᓂᖃᔾᔮᖏᑦᑐᖅ ᐃᓄᑐᖃᕐᓄᑦ.  

47. ᑎᑎᕋᖅᓯᒪᔪᑦ ᐱᔾᔪᑏᑦ ᐅᖃᐅᓯᕐᒧᑦ ᐃᑲᔫᑎᒃᓴᑦ ᐊᒻᒪᓗ ᐅᖃᐅᓯᐅᔪᓄᑦ 
ᐃᓱᓕᔾᔪᑏᓪᓗ ᓇᐃᓇᖅᑕᐅᓯᒪᓪᓗᑎᒃ  

47.1  ᐅᒃᑯᐊᖅᑕᐅᕙᓪᓕᐊᓕᖅᑎᓪᓗᒍ ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᑎᓪᓗᒋᑦ, ᑲᑎᒪᔩᑦ ᓇᓕᐊᖕᓂᑐᐃᓐᓇᖅ ᑎᒥᒋᔭᐅᔪᒥᑦ ᐅᖃᐅᔾᔨᔪᓐᓇᖅᑐᑦ  
ᓇᐃᓇᕐᓗᒍ ᑎᑎᕋᖅᓯᒪᔪᒥᑦ ᑎᑎᖃᖁᑎᓄᐊᖅᓯᖁᔨᔪᓐᓇᖅᑐᑦ, ᓱᓕᔪᓂᒃ 

ᓇᓂᓯᔾᔪᑕᐅᓇᓱᐊᕈᓐᓇᕋᔭᖅᑐᓂᒃ ᐊᒻᒪᓗ ᒪᓕᒐᓕᕆᓂᕐᒨᓕᖓᔪᓄᑦ 
ᐃᓱᓕᔾᔪᑕᐅᔪᓐᓇᕋᔭᖅᑐᓂᒡᓗ, ᐅᕝᕙᓘᓐᓃᑦ ᑕᒪᒃᑮᖕᓂᒃ ᐱᓕᕆᐊᖃᖁᔨᔪᓐᓇᖅᑐᓪᓘᓐᓃᑦ.   

 
 
 

48. ᐅᒃᑯᐊᖅᑕᐅᓂᖓ ᑎᑎᖃᖁᑏᑦ ᑐᖅᑯᖅᓯᒪᔭᐃᑦ 

48.1  ᐃᓱᓕᑎᓪᓗᒍ ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᑦ, 
ᑎᑎᖃᖁᑏᑦ ᑐᖅᑯᖅᓯᒪᔭᐃᑦ ᐅᒃᑯᐊᖅᑕᐅᓂᐊᖅᐳᖅ ᑭᓯᐊᓂ ᐊᓯᐊᒍᑦ ᑲᑎᒪᔨᑦ 
ᐅᖃᖅᓂᖅᐸᑕ. ᑎᑎᖃᖁᑏᑦ ᐅᒃᑯᐊᖅᑕᐅᓯᒪᓕᖅᑎᓪᓗᒍ, ᓴᖅᑭᖅᑕᐅᔪᒃᓴᐃᑦ ᐊᓯᖏᑦ 
ᑐᓴᖅᑕᐅᔪᓐᓇᔾᔮᖏᓪᓚᑦ ᑭᓯᐊᓂ ᑎᑎᖃᑎᒍᑦ ᑐᒃᓯᖅᑐᑕᐅᔪᖅᑕᖃᕐᓂᖅᐸᑦ 
ᑲᑎᒪᔨᓄᐊᖅᑕᐅᓯᒪᔪᒥᑦ ᐊᒻᒪᓗ ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᖕᓇᔭᖅᑐᑦ, 
ᑐᓴᖅᑎᑕᐅᓗᑎᒡᓘᓇᔭᖅᑐᑦ ᖃᐃᑕᐅᓯᒪᔪᖅᑕᖃᓕᕐᓂᖅᐸᓪᓗ ᑎᑎᕋᖅᑕᕕᓂᖏᓐᓂᒃ ᑎᒦᑦ, 
ᓴᖅᑭᖅᑎᑕᐅᔪᒪᖅᑕᖃᓕᕆᐊᖓᓐᓂᒡᓗ ᐊᒻᒪᓗ ᐱᔾᔪᑎᖃᑦᓯᐊᖅᑐᖃᓚᐅᕐᓂᖓᓂᒡᓗ ᓱᖕᒪᑦ 
ᓴᖅᑭᖅᑎᑕᐅᔪᒃᓴᖅ ᓴᖅᑭᖅᑎᑕᐅᕕᒃᓴᕋᓗᐊᖓᓂ  ᓴᖅᑭᖅᑎᑕᐅᔪᓐᓇᓚᐅᙱᒻᒪᖔᖅ.  

49. ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᓐᓂ ᑲᑎᒪᔾᔪᑏᑦ 
ᐃᒫᒃ ᐋᖅᑭᒃᓯᒪᓂᕆᖃᑦᑕᕐᓂᐊᖅᑕᖏᑦ  

49.1 ᑭᓯᐊᓂ ᐊᓯᐊᒍᑦ ᑲᑎᒪᔨᑦ ᐅᖃᖅᓂᖅᐸᑕ, ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ 
ᑲᑎᒪᑎᑕᐅᓂᕆᓂᐊᖅᑕᐃᓐᓂ ᑲᑎᒪᔾᔪᑏᑦ ᐃᒫᒃ ᐋᖅᑭᒃᓯᒪᖃᑦᑕᕐᓂᐊᖅᐳᑦ :  

 
(a) ᐅᒃᑯᐃᖅᓯᓂᕐᒥᑦ ᑐᒃᓯᐊᖅᓂᖅ ;  
(b) ᐃᒃᓯᕙᐅᑕᓕᐅᑉ ᐅᖃᐅᓯᙵᐅᑎᖏᑦ, ᓱᓇᓗ ᐱᔾᔪᑎᒋᓪᓗᒍ ᐃᓄᐃᑦ 

ᑲᑎᒪᑎᑕᐅᓂᐊᕐᒪᖔᑕ ᐃᓱᒪᒋᖃᓯᐅᑎᓂᐊᖅᑐᐃᓐᓇᕆᔭᖏᓪᓗ ᑲᑎᒪᔩᑦ ;  
(c) ᑭᒃᑰᔭᕆᐊᖏᑕ ᑲᑎᒪᔩᑦ ᐃᖅᑲᓇᐃᔭᖅᑎᒋᔭᖏᓪᓗ ;  
(d) ᑭᒃᑯᖕᓃᖔᕆᐊᖏᑕ ᑭᒃᑰᔭᕆᐊᖏᑕᓗ ᑎᒥᒋᔭᐅᔪᓃᖔᖅᓯᒪᔪᑦ ;  
(e) ᑭᒃᑰᔭᕆᐊᖏᑕ ᐃᓄᑐᖃᐃᑦ ᖃᓄᕐᓗ ᑲᑎᒪᔪᓂ ᐃᓚᐅᓂᖃᖅᑎᑕᐅᓂᐊᕐᒪᖔᖏᓐᓄᑦ 

;  
(f) ᓇᓗᓇᐃᖅᑕᐅᓂᖏᑦ ᐱᒋᐊᖅᑎᑕᐃᑦ ᐅᕝᕙᓘᓐᓃᑦ ᐊᑭᕋᖅᑑᑕᐅᔪᖅᑕᖃᕐᒪᖔᕐᓘᓐᓃᑦ 

;  
(g) ᐱᓕᕆᐊᖃᕈᒪᔪᖅ ᐅᓂᒃᑳᒃᓴᖓ ;  
(h) ᐱᓕᕆᐊᖃᕈᒪᔪᖅ ᑎᒥᒋᔭᐅᔪᓄᑦ ᐊᐱᖅᓱᖅᑕᐅᓂᖓ ᐊᑭᕋᒌᒍᑎᒋᔭᖏᓐᓄᑦ ;  
(i) ᐱᔪᖕᓇᐅᑎᑖᖅᑎᑦᓯᔩᑦ ᑎᒦᓪᓗ ᓯᓚᑖᓃᖔᖅᓯᒪᔪᑦ ᐅᓂᒃᑳᒃᓴᖏᑦ ;  
(j) ᐱᔪᖕᓇᐅᑎᑖᖅᑎᑦᓯᔩᑦ ᑎᒦᓪᓗ ᓯᓚᑖᓃᖔᖅᓯᒪᔪᑦ ᑎᒥᒋᔭᐅᔪᓄᑦ 

ᐊᐱᖅᓱᖅᑕᐅᓂᖏᑦ  ᐊᑭᕋᒌᒍᑎᒋᔭᖏᓐᓄᑦ;  
(k) ᐱᓕᕆᐊᖃᕈᒪᔫᑉ ᑭᐅᔾᔪᑎᖏᑦ ;  
(l) ᐅᒃᑯᐊᖅᓯᕙᓪᓕᐊᔾᔪᑎᓄᑦ ᑭᖑᓪᓕᖅᐹᖅᓯᐅᑎᑦ ᐅᖃᐅᓰᑦ 

ᑎᒥᒋᔭᐅᔪᓕᒫᖏᓐᓃᖔᖅᑐᑦ  ;  
(m) ᐅᒃᑯᐊᖅᓯᕙᓪᓕᐊᔾᔪᑎᓄᑦ ᑭᖑᓪᓕᖅᐹᖅᓯᐅᑎᑦ ᐅᖃᐅᓯᖏᑦ ᐃᒃᓯᕙᐅᑕᓕᐅᑉ; 

ᐊᒻᒪᓗ  

(n) ᐅᒃᑯᐊᖅᓯᓂᕐᒥᑦ ᑐᒃᓯᐊᕐᓂᖅ.  
 
 
 

50. ᑮᓇᐅᔭᖃᖅᑎᑕᐅᓂᖅ  

50.1  ᑭᓯᐊᓂ ᒥᓂᔅᑕᒧᑦ ᐊᓯᐊᒍᖔᖅ ᐅᖃᕐᓂᖅᐸᑦ, ᑲᑎᒪᔩᑦ ᐱᓕᕆᐊᖃᕈᒪᔪᒥᑦ ᑮᓇᐅᔭᓄᑦ 
ᐃᑲᔪᕐᓂᐊᔾᔮᓚᐅᒃ ᑐᒃᓯᖅᑑᑎᒃᑯᑦ ᐱᓕᕆᐊᕆᔪᒪᔭᖓᓐᓄᑦ ᐋᒃᑭᒃᓱᐃᓂᐊᖅᑎᓪᓗᒍ 
ᐅᕝᕙᓘᓐᓃᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᐊᕆᓂᐊᖅᑕᖓᓄᓪᓘᓐᓃᑦ, ᐅᕝᕙᓘᓐᓃᑦ ᐊᓯᖏᑦ ᑎᒥᒋᔭᐅᔪᓪᓗ 
ᑎᑎᕋᕐᓂᐊᖅᑕᐃᓄᑦ ᐋᖅᑭᒃᓱᐃᔾᔪᑎᒋᓂᐊᖅᑕᐃᓄᓪᓗ ᐅᕝᕙᓘᓐᓃᑦ 
ᑭᐅᔾᔪᑎᒋᓂᐊᖅᑕᐃᓄᓪᓘᓐᓃᑦ ᕿᒥᕐᕈᔾᔪᑎᒨᓕᖓᔪᓄᑦ ᐅᕝᕙᓘᓐᓃᑦ 
ᖃᐅᔨᒋᐊᕈᑕᐅᒋᐊᒃᑲᓐᓂᕈᑕᐅᓂᕆᓂᐊᖅᑕᖓᓄᓪᓗ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᓪᓘᓐᓃᑦ.    

 
50.2  ᑭᓯᐊᓂ ᒥᓂᔅᑕᒧᑦ ᐊᓯᐊᒍᖔᖅ ᐅᖃᕐᓂᖅᐸᑦ, ᐊᑭᓕᒐᒃᓴᐃᑦ ᓴᖅᑭᐊᑎᑕᐅᔪᑦ 

ᐱᓕᕆᐊᖃᕈᒪᔪᒧᑦ ᐅᕝᕙᓘᓐᓃᑦ ᐃᓄᒃ ᑎᒦᑦ ᓯᓚᑖᓃᑦᑐᒧᑦ ᑕᑯᔾᔪᑎᓗᑎᒃ ᐃᓄᐃᑦ 
ᐃᓄᒋᐊᒃᑎᓪᓗᒍ ᑲᑎᒪᖃᑕᐅᓂᐊᕐᓂᕆᔭᖓᓐᓄᑦ ᑖᑦᓱᒧᙵ ᑎᒥᒋᔭᐅᔪᒧᑦ 
ᐊᑭᓕᖅᑕᐅᓂᐊᖅᐳᑦ.  

 
50.3 ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒃᑕᐅᔪᒃᓴᓕᐊᖑᓯᒪᔪᖅ 50.2, ᑲᑎᒪᔩᑦ 

ᐋᖅᑭᒃᓱᐃᒃᑲᐃᔪᓐᓇᖅᑐᑦ ᐃᓄᐃᑦ ᓄᓇᓕᒋᔭᐅᔪᓃᑦᑐᑦ ᐱᓕᕆᐊᕆᕝᕕᐅᔪᒪᔫᑉ 
ᖃᓂᒋᔮᓃᑦᑐᓂᒃ ᐅᕝᕙᓘᓐᓃᑦ ᐊᒃᑐᖅᑕᐅᓯᒪᖃᓯᐅᔾᔭᐅᓕᖅᑐᓂᒃ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᖃᑕᐅᔪᓐᓇᖁᓪᓗᒋᑦ 
ᑎᑭᑎᑦᓯᒃᑲᐃᔪᓐᓇᖅᑐᑦ, ᑲᑎᒪᔩᑦ ᐃᖅᑲᐅᒪᑦᓯᐊᖃᑦᑕᕐᓗᑎᒃ ᐊᒻᒪᓗ 
ᐅᒃᐱᕕᓱᒡᕕᖃᖃᑦᑕᕐᓂᐊᕐᓗᑎᒃ ᒪᑐᒥᙵ ᐃᓄᐃᑦ ᐃᓕᖁᓯᑐᖃᖏᑦᑎᒍᑦ ᐅᖃᐅᓯᒃᑯᑦ 
ᑐᓴᐅᒪᖃᑕᐅᑎᕙᖕᓂᖏᑦ ᐃᓱᒪᓕᐅᕆᔾᔪᓯᖏᓐᓂᒡᓗ.  

51. ᐊᑐᓕᕐᓂᖏᑦᑕ ᐱᒋᐊᕐᕕᖓ 

51.1 ᐅᑯᐊ ᐱᓕᕆᔾᔪᓯᓄᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᐊᑐᕐᓂᖃᕐᓂᐊᖅᑐᑦ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᑲᑎᒪᔨᓄᐊᖅᑕᐅᓯᒪᓕᖅᑐᒧᑦ ᐅᓪᓗᐊᓂ ᑭᖑᓂᐊᓂᓘᓐᓃᑦ 
ᓯᑎᐱᕆ 1, 2009.  

ᖃᓄᐃᑦᑐᓂᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᐱᔾᔪᑎᖃᖅᑐᓂᒃ  ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᑦ ᖃᐅᔨᒋᐊᕈᑕᐅᒋᐊᒃᑲᓐᓂᕈᑎᖏᓐᓃᑦᑐᓄᑦ ᐱᑕᖃᕆᕙ?  

ᐊᑐᐊᒐᖅᑕᖃᐅᖅᑐᖅ ᑐᓴᒐᒃᓴᐅᑎᒃᓴᖏᓐᓂ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᓄᐊᓕᖓᔪᓂᒃ 
ᐊᒻᒪᓗ ᐱᓕᕆᔾᔪᓯᖏᓐᓄᓪᓗ ᐱᔾᔪᑎᖃᖅᑐᓂᒃ.  ᖃᕆᑕᐅᔭᖅᑎᒍᑦ ᑐᕌᕈᑎᖓᓐᓂ ᐅᕙᓂ 
ᐊᑐᐃᓐᓇᐅᔪᑦ http://ftp.nirb.ca 

 ᐊᑐᐊᒐᖅ 1 – ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 

 ᐊᑐᐊᒐᖅ 2 - ᑐᑭᓯᒋᐊᒃᑲᓐᓂᕈᑏᑦ ᑐᑭᓕᖅᑐᖅᑕᐅᓯᒪᓂᖏᓪᓗ 

 ᐊᑐᐊᒐᖅ 3 - ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᓂᒃ ᑎᑎᖃᖁᑎᓄᐊᖅᓯᓂᖅ ᐊᒻᒪᓗ 
ᕿᒥᕐᕈᓂᕐᒧᓪᓗ ᐱᓕᕆᔾᔪᓰᑦ 

 ᐊᑐᐊᒐᖅ 4 - ᐱᓕᕆᐊᕆᔭᐅᔪᒪᔪᑦ ᕿᒥᕐᕈᔭᐅᔭᕆᐊᖃᓲᖑᙱᑦᑐᑦ 

 ᐊᑐᐊᒐᖅ 5 - ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ 
ᖃᐅᔨᒋᐊᕈᑕᐅᒋᐊᒃᑲᓐᓂᕈᑕᐅᔭᕆᐊᖃᓲᓄᑦ ᐱᓕᕆᔾᔪᓯᖏᑦ 

 ᐊᑐᐊᒐᖅ 6a – ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐃᓄᖕᓂᒃ 
ᑐᓴᐅᒪᑎᑦᓯᔭᕆᐊᖃᕐᓂᖏᓐᓄᑦ ᖃᓄᕐᓗ ᐃᓄᐃᑦ ᐃᓚᐅᖃᑕᐅᔪᓐᓇᕋᔭᕐᒪᖔᑕ: 
ᖃᐅᔨᒋᐊᕈᑕᐅᒋᐊᒃᑲᓐᓂᕈᑕᐅᔭᕆᐊᖃᓲᑦ ᐱᓕᕆᔭᐅᕙᓪᓕᐊᓂᖏᓐᓂ 

 ᐊᑐᐊᒐᖅ 6b – ᐱᓕᕆᐊᖃᕈᒪᔫᑉ ᐊᑐᐊᒐᒃᓴᖓ ᐃᓄᖕᓂᒃ ᐅᖃᖃᑎᖃᕆᐊᖃᕐᓂᖓᓐᓄᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᕙᑎᒥᐅᑕᓃᑦᑐᓂᒃ 
ᓇᓗᓇᐃᖅᑐᑎᖃᖅᐸᓪᓕᐊᑎᓪᓗᒋᑦ  

 ᐊᑐᐊᒐᖅ 7 - ᐸᕐᓇᐅᓯᐅᕐᓂᖅ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐅᕐᓂᕐᒧᑦ  

 ᐊᑐᐊᒐᖅ 8 – ᐊᑐᐊᒐᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᓇᐅᑦᓯᖅᑑᑎᖏᓐᓄᑦ  

 ᒪᓕᒃᑕᐅᔪᒃᓴᓕᐊᖑᓯᒪᔪᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦᑕ ᐱᓕᕆᔾᔪᓯᖏᓐᓄᑦ 

 
ᖃᓄᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᖃᐅᔨᒋᐊᕐᕕᒋᔪᓐᓇᖅᑲᒃᑲ ? 

ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᖃᐅᔨᒋᐊᕐᕕᒋᔪᓐᓇᕐᕕᖓ: 

ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ  
c/o ᑐᑭᒧᐊᒃᑎᑦᓯᔨᖓᑦ 
ᑎᑎᖃᖅᓯᐅᕐᕕᖕᒥ ᑎᑎᖃᑯᕕᖓᑦ 1360 
ᐃᖃᓗᒃᑐᑦᓯᐊᖅ, ᓄᓇᕘᒥ  X0B 0C0 
 

ᐅᖄᓚᕕᐅᔪᓐᓇᖅᑐᖅ ᐊᑭᖃᕋᓂ: 1-866-233-3033  
ᓱᑲᔪᒃᑰᕈᑎᖓᑦ: (867) 983-2594 
E-mail: info@nirb.ca 

http://ftp.nirb.ca/

Website:  http://www.nirb.ca 
FTP Site:  http://ftp.nirb.ca 

	ᐃᓚᖓ II – ᐃᓄᖕᓂᒃ ᑲᑎᒪᑎᑦᓯᒃᑲᐃᒋᐊᕈᑏᑦ
	8. ᑎᑎᖃᖁᑎᓂᒃ ᓴᖅᑭᖅᑎᑦᓯᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅᑕᖃᖅᑎᓪᓗᒍ ᐊᒻᒪᓗ ᕿᒥᕐᕈᐊᕙᓪᓕᐊᓂᖅ ᐃᓚᖓ 4 -ᑯᑦ ᕿᒥᕐᕈᔾᔪᒻᒥᑦ
	9. ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᒥᒃ (EIS) ᐊᒻᒪᓗ ᐃᓚᖓ 5-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᐊᖅᑐᓪᓗ
	10. ᑎᑎᕋᖅᓯᒪᔪᓂᒃ ᑐᓴᒐᒃᓴᐅᑎᖃᕐᕕᖕᓄᐊᖅᓯᓂᖅ
	11. ᑐᓂᐅᕋᐅᑕᐅᓂᕆᕙᖕᓂᐊᖅᑕᖏᑦ ᑎᑎᕋᖅᓯᒪᔪᑦ ᑎᒥᒋᔭᐅᔪᓄᑦ
	12. ᐃᓄᖕᓄᑦ ᑐᓂᔭᐅᓯᒪᔪᑦ
	13. ᑭᒃᑯᑐᐃᓐᓇᕐᓄᑦ ᑐᓴᐅᒪᔭᒃᓴᑦ
	14. ᐃᓗᓕᖏᑦ ᑎᑎᕋᖅᓯᒪᔪᑦ ᑐᓴᒐᒃᓴᐅᑎᖃᕐᕕᖕᓄᐊᖅᑕᐅᓯᒪᔪᑦ
	15. ᐅᖃᐅᓯᐅᓯᒪᔪᓄᑦ ᓱᓕᓂᕋᐅᑏᑦ
	16. ᓈᒻᒪᓈᖅᓯᒪᔭᕆᐊᖓᓐᓂᒃ ᐊᕙᑎᒥᐅᑕᓃᑦᑐᑦ          ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ
	16.1  ᑲᑎᒪᔩᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᒥᑦ ᐊᑲᐅᒃᓴᖏᔾᔪᑎᖃᓕᕈᑎᒃ ᑐᓴᒐᒃᓴᐅᑎᒃᓴᖃᑦᓯᐊᖏᓗᐊᕐᓂᖓᓐᓄᑦ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᔪᓐᓇᔾᔮᖏᓪᓚᑦ, ᑲᑎᒪᔩᑦ ᐅᖃᕈᓐᓇᖅᑐᑦ ᐅᕝᕙᓘᓐᓃᑦ ᑎᒥᑦ ᐊᓯᖏᓐᓂᒃ ᐅᖃᖃᑎᖃᕐᓗᑎᒃ, ᑐᓴᖅᑎᑦᓯᓂᐊᖅᑐᑦ ᐱᓕᕆᐊᖃᕈᒪᔪᒧᑦ ᑎᑎᕿᕝᕕᒋᓗᓂᔾᔪᒃ ᑐᓴᒐᒃᓴᐅᑎᒃᓴᒃᑲᓐᓂᕐᓂᒃ ᖃᐃᑦᓯᑲᓐᓂᕆᐊᖃᕐᓂᐊᕐᓂᖓᓐᓂᒃ ᐃᓄ...
	17. ᒪᓕᒐᓕᕆᓂᕐᒨᓕᖓᔪᑦ ᖃᐅᔨᒪᔨᓄᓪᓗ ᖃᐅᔨᓴᕈᑕᐅᓯᒪᔪᑦ ᑐᓴᒐᒃᓴᐅᑎᓂᒃ             ᑐᒃᓯᖅᑑᑎᖃᕐᓂᖅ
	18. ᑭᓱᑐᐃᓐᓇᕐᓂᒃ ᖃᐅᔨᒪᔩᒻᒪᕇᑦ ᑲᑎᒪᓂᖏᑦ
	19. ᐃᓄᖕᓂᒃ ᑐᓴᕋᓱᐊᕐᓂᖅ

	ᐃᓚᖓ III – ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᑦ
	20. ᑐᓴᐅᒪᑎᑦᓯᓂᖅ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᕐᓂᖏᓐᓂᒃ
	21. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑲᑎᒪᓂᖅ
	22. ᐃᓄᐃᑦ ᐃᓚᐅᖃᑕᐅᔪᓐᓇᕐᓂᖏᑦ ᐊᒻᒪᓗ ᑎᒦᑦ ᓯᓚᑖᒎᖅᓯᒪᓗᓂ ᐅᖃᒪᔭᖅᑐᕈᒪᓂᐊᕐᓂᖅ
	23. ᐊᖏᖃᑎᒌᙱᑎᓪᓗᒋᑦ ᕿᑎᐊᓃᖦᖢᓂ ᐃᑲᔪᕋᓱᐊᕐᓂᕐᒥᑦ ᑲᑎᒪᖃᑎᒋᖕᓂᖅ
	24. ᐅᖃᐅᓯᐅᓂᐊᖅᑐᓂᒃ ᐋᖅᑭᒃᓱᐃᓂᖅ
	25. ᐊᐱᖅᑯᑏᑦ ᑎᑎᕋᖅᓯᒪᔪᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᑎᓪᓗᒌᓕᖓᔪᑦ
	26. ᑲᑎᒪᔩᑦ ᖃᐅᔨᒪᔨᖏᑦᑕ ᐅᖃᐅᓯᒃᓴᕆᓂᐊᖅᑕᖏᑦ
	27. ᐱᓕᕆᕝᕕᐅᔪᒪᔪᒧᑦ ᑕᑯᔭᖅᑐᕐᓂᖅ
	28. ᖁᔭᓈᖅᓯᓂᖅ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒥᑦ
	29. ᖁᔭᓈᖅᓯᓂᖅ ᑎᑎᕋᖅᑕᐅᓯᒪᔪᒥᑦ
	30. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑦᓯᓂᖅ ᑎᒥᒋᔭᐅᔪᑦ ᐃᓚᖓᓐᓂᒃ        ᑲᑎᒪᔪᓃᑦᑐᖅᑕᖃᖅᑎᓐᓇᒍ
	31. ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᓐᓂᒃ ᐅᒃᑯᐊᖅᓯᓂᖅ
	32. ᓴᖅᑭᖅᑎᑕᐅᔪᖅ: ᓴᖅᑭᖅᑎᑕᐅᓯᒪᔪᒧᑦ ᐱᔾᔪᑏᑦ
	33. ᓴᖅᑭᖅᑎᑕᐅᔪᖅ: ᑭᓱᑐᐃᓐᓇᕐᓅᓕᖓᔪᑦ
	34. ᑎᑎᕋᖅᓯᒪᔪᒃᑯᑦ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᖏᑦ

	ᐃᓚᖓ IV - ᐅᖃᐅᓯᒃᑯᑦ ᐃᓄᐃᑦ ᑲᑎᒪᑎᑕᐅᓂᖏᑦ
	35. ᑲᑎᒪᕕᐅᓂᐊᖅᑐᖅ ᐊᒻᒪᓗ ᖃᖓᓗ ᑲᑎᒪᓂᖃᓛᕆᐊᖏᓐᓂᒃ
	36. ᐃᓄᖕᓄᑦ ᐅᒃᑯᐃᖔᖅᑎᑕᐅᑎᓪᓗᒍ ᑲᑎᒪᑎᑕᐅᓂᖏᑦ ᐊᒻᒪᓗ ᑲᑎᒪᓂᐅᔪᖅ ᐋᖅᑭᒃᓱᖅᑕᐅᓯᒪᓂᖃᑦᓯᐊᖅᑎᓪᓗᒍ ᑲᑎᒪᕕᐅᓂᐊᖅᑐᑦ
	37. ᐊᓯᔾᔩᓂᖅ ᑲᑎᒪᕕᐅᓂᐊᖅᑐᒥᒃ
	38. ᐃᑲᔫᑎᖃᕐᓂᐊᕐᓂᖅ ᑎᑎᕋᖅᑕᐅᓯᒪᔪᓂᒃ
	39. ᑕᑯᓯᒪᔪᓂᒃ ᑲᑎᒪᕕᐅᔪᒧᑦ ᖃᐃᖁᔨᔾᔪᑎᒃᑯᑦ ᖃᐃᖁᔨᓂᖅ
	40. ᑲᑎᒪᔾᔪᑏᑦ ᑎᑎᕋᖅᑕᐅᓯᒪᓂᖏᑦ ᐊᒻᒪᓗ ᓂᐱᓕᐅᖅᑕᐅᓯᒪᓂᖏᓪᓗ
	41. ᐃᓄᒃᑎᑐᑦ ᑐᓵᔨᖃᖃᑦᑕᕐᓂᖅ ᐃᓄᒃᑎᑑᓕᖅᑐᐃᔨᖃᖃᑦᑕᕆᐊᖃᕐᓂᕐᓗ
	42. ᐅᖃᐅᓯᒃᑯᑦ ᓴᖅᑭᖅᑎᑕᐅᔪᒃᓴᑦ: ᑭᓱᑐᐃᓐᓇᕐᓅᓕᖓᔪᑦ
	43. ᓴᖅᑭᖅᑎᑕᐅᔪᒃᓴᑦ: ᐃᓄᐃᑦ ᖃᐅᔨᒪᔭᑐᖃᖏᑦᑎᒎᖓᔪᓂᒃ
	44. ᓴᖅᑭᖅᑎᑕᐅᔪᒃᓴᑦ: ᐊᐱᖅᓱᕆᐊᙵᕐᓂᖅ ᐊᐱᖅᓱᒐᒃᓴᐅᑎᓯᒪᔭᒥᓂᒃ
	45. ᓴᖅᑭᖅᑎᑕᐅᔪᒃᓴᑦ: ᖃᐃᖁᔨᕕᓂᕐᒥᓄᑦ ᐊᐱᖅᓱᖅᑕᐅᓂᖅ
	46. ᓴᖅᑭᖅᑎᑕᐅᔪᒃᓴᑦ: ᖃᐅᔨᒪᓂᖃᑦᓯᐊᖅᑑᑉ ᑕᑯᔭᓕᒃ ᖃᐅᔨᒪᔭᓕᒃ
	47. ᑎᑎᕋᖅᓯᒪᔪᑦ ᐱᔾᔪᑏᑦ ᐅᖃᐅᓯᕐᒧᑦ ᐃᑲᔫᑎᒃᓴᑦ ᐊᒻᒪᓗ ᐅᖃᐅᓯᐅᔪᓄᑦ ᐃᓱᓕᔾᔪᑏᓪᓗ ᓇᐃᓇᖅᑕᐅᓯᒪᓪᓗᑎᒃ
	48. ᐅᒃᑯᐊᖅᑕᐅᓂᖓ ᑎᑎᖃᖁᑏᑦ ᑐᖅᑯᖅᓯᒪᔭᐃᑦ
	49. ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᓐᓂ ᑲᑎᒪᔾᔪᑏᑦ ᐃᒫᒃ ᐋᖅᑭᒃᓯᒪᓂᕆᖃᑦᑕᕐᓂᐊᖅᑕᖏᑦ
	49.1 ᑭᓯᐊᓂ ᐊᓯᐊᒍᑦ ᑲᑎᒪᔨᑦ ᐅᖃᖅᓂᖅᐸᑕ, ᑕᑯᔾᔪᑎᓗᑎᒃ ᐃᓄᐃᑦ ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓂᕆᓂᐊᖅᑕᐃᓐᓂ ᑲᑎᒪᔾᔪᑏᑦ ᐃᒫᒃ ᐋᖅᑭᒃᓯᒪᖃᑦᑕᕐᓂᐊᖅᐳᑦ :
	50. ᑮᓇᐅᔭᖃᖅᑎᑕᐅᓂᖅ
	51. ᐊᑐᓕᕐᓂᖏᑦᑕ ᐱᒋᐊᕐᕕᖓ
	51.1 ᐅᑯᐊ ᐱᓕᕆᔾᔪᓯᓄᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᐊᑐᕐᓂᖃᕐᓂᐊᖅᑐᑦ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᑲᑎᒪᔨᓄᐊᖅᑕᐅᓯᒪᓕᖅᑐᒧᑦ ᐅᓪᓗᐊᓂ ᑭᖑᓂᐊᓂᓘᓐᓃᑦ ᓯᑎᐱᕆ 1, 2009.


